
Help ’n bietjie daar
Onthou, die Oordgids is nie  

’n ranglys nie... nommer 24 is nie 
noodwendig beter as nommer 
25 nie. Dit is bloot ’n lys van 100 
oorde versprei oor al nege provin­
sies wat ons beïndruk het toe ons 
oor die laaste klompie jare daar 
gekamp het. Dit wissel van super­
gesinsoorde met waterwurms, 
trampoliens, minigholfbane en 
vakansievermaak tot stil wegkruip­
plekkies en alles tussenin. 

By elke oord vertel ons jou hoe 
dit lyk, wat daar is, waar dit is en 
hoeveel dit kos asook die kon­
takbesonderhede vir wanneer jy 
wil bespreek. Nou kan jy jou jaar 
behoorlik beplan en nie wonder 
oor wat op jou wag by jou volgende 
kampbestemming nie.

Veilige reis!

Ek en my kollegas is reisjoer­
naliste. Nié reisagente nie. 
Ons het egter ’n effense 
idee hoe dit moet voel om 

laasgenoemde te wees, want daar 
beland weekliks tientalle e­posse 
by ons wat almal min of meer 
dieselfde strekking het: “Waar kan 
ons gaan kamp naby (bestemming) 
waar dit netjies is met ’n warmwa­
terswembad en skoon badkamers? 
Dit moet ’n lekker plek wees en die 
pad moet mooi wees en hoeveel 
kos dit en watter nommer moet 
ons bel en is daar mense wat ons 
kan help met die tent?” (sic)

Dis nie dat ons onwillig is om te 
help nie, maar dit is nogal ’n tyd­
rowende besigheid en dan moet 
ons boonop raai oor wat jou idee 
van ’n “lekker” plek is. 

Die 2018­weergawe van ons 
immergewilde Oordgids maak 
dus die lewe vir ons almal makli­
ker. Vanjaar het ons besluit om 
100 kampplekke reg oor Suid­
Afrika te kies om jou te help 
besluit waar jy volgende gaan 
kamp. Of dit nou vir Paasnaweek, 
die wintervakansie, ’n vinnige 
wegbreeknaweek of ’n oornagplek 
langs die pad is, tussen dié uitge­
soekte oorde behoort jy geholpe te 
raak, waarheen jy ook al op pad is.  

REDAKTEUR

schalk.jonker@media24.com

WES-KAAP

Net meer as 150 km 
van Kaapstad af, 
en skaars 10 km 
voor jy die drieling-

dorpe Velddrif, Port Owen en 
Laaiplek binnery, lê die Klip-
hoek-rivieroord op die oewer 
van die Bergrivier.

Dié oord lê in ’n voëlreser-
vaat in die enorme mondings-
gebied van die Bergrivier en 
ewe gewild onder voëlkykers 
van reg oor die wêreld, natuur-
liefhebbers, watersportentoe-
siaste en hengelaars.

Op Kliphoek haak jy af op 
een van 8 groot staanplekke 
naby die water. As bonus 
het jy jou eie groot koelte-
afdak en private badkamer 
op jou staanplek.

Vier van die 8 groot staan-
plekke is in ’n ry langs mekaar 
naby die water en die ander 
vier net bo dit op ’n hoë terras. 
Tussen elke twee staanplekke 
is ’n netjiese badkamergebou 

met ’n aparte badkamer, 
op wasplek en kuierstoepie vir 
elke staanplek.

Die koeltebome is skraps, 
maar jy het ook ’n groot afdak 
van teerpaal en skadunet 
(sowat 5 x 5 m, en 2,5 m hoog) 
op jou staanplek. Jy kamp op 
grond, maar onder die afdak 
is ’n permanente grondseil en 
van die staanplekke het ook 
grondseile tussen die afdak 
en badkamer. 

Van die kampeerders maak 
hulle wa en tente voor die af- 
dak staan en maak die koelte- 
afdak hulle kuierplek. Op 
enkele van die staanplekke is 
daar ook genoeg plek om jou 
wa of tent tussen die afdak en 
badkamer staan te maak. Maar 
hoe ook al, elke staanplek het 
baie plek.

Met die afdak aan die een 
kant van jou staanplek en die 
badkamer aan die ander kamp 
jy redelik privaat, al het jy 

’n buurman reg langsaan. Die 
badkamer is nuut, modern, 
gerieflik en silwerskoon. Voor 
die badkamergebou langs jou 
daklose kuierstoepie is ’n bors-
hoogte muur van 2,5 m tussen 
jou en die bure. Op die punt 
van dié muur is ’n kraan wat jy 
en die bure deel en waar jy die 
sand van jou voete kan afspoel 
as jy van die rivier af kom. 

Om krag by jou wa te kry is 
daar ’n lae driepuntsok teen 
die badkamer se een muur.

Jy kry ’n los drombraaier wat 
jy kan skuif tot waar jy hom wil 
hê, maar onthou om jou eie 
rooster saam te bring.

Die vullisdromme staan 
agter die badkamergebou, uit 
die oog uit.

Die Bergrivier lê net 100 treë 
voor die voorste staanplekke 
en hier regoor die kampplek is 
’n klein vasmeerplek vir bote 
en ’n palmtakafdak met sitplek 
op die oewer.

Velddrif
Kliphoek-rivieroord

Kampplek 8 groot staan-
plekke op grond, elkeen met 
’n groot koelteafdak met  
’n grondseil. 
Ablusiegeriewe Jou eie 
netjiese badkamer en op-
wasplek by jou staanplek. 
Prys R600 per staanplek 
(6 mense).
Kontak  076 344 2891  

 kliphoekinfo@kliphoek.
co.za  kliphoek.co.za
Hoe lyk die pad? Teerpad 
en net meer as 2 km goeie 
grondpad. 

GPS S32.833307 E18.212939

Weg Ry & Sleep sê Hier 
word heelwat planne 
beraam – onder meer vir 
nog 8 staanplekke met  
badkamers, en ’n vlugbal- 
en minigholfbaan.               

WES-KAAP

Tussen Langebaan en  
Lambertsbaai in die  
Weskus strek die 
Sandveld soos ’n uit- 

 gerekte boontjie die binne-
land in. Hier, drie uur se ry 
van Kaapstad af, kan jy in 
’n stil, klein kampplek langs 
’n kliprantjie vergeet van 
die stadsgedruis en jou 
40 uur-werkweek.

Die Donkieskraal-kampplek 
is in ’n private natuurreservaat 
langs ’n groot aartappel-
plaas. As jy die dag gelukkig 
is, verwelkom ’n wiegende 
kameelperd jou in die pad, 
nog voordat jy die grond-en-
sandpad van 4,7 km tot by die 
kamphek klaar gery het. Vlak 
by die hek staan helderrooi en 
oranje speldekussings en jou 
staanplek is 150 m verder.

Jy kan nie net uit die bloute 
by Donkieskraal opdaag nie, 
want die kans is goed dat jy 
nie gaan plek kry nie. Hier is 
net vyf staanplekke.

Dit is onmoontlik om deur-
mekaar te raak tussen die 

hand vol staanplekke, maar 
elkeen is nietemin duidelik 
gemerk met ’n houtbordjie 
met die nommer daarop.

Donkieskraal het alles wat 
jy in ’n kampplek wil hê. Elke 
staanplek het ’n lieflike lappie 
gras, net genoeg koelte om vir 
die son tong uit te steek, jou 
kraan, vullisdrom (wat onge-
lukkig nie die naweek van ons 
besoek skoongemaak is nie), 
kragpunt (gewone huissok), lig 
en braaiplek. Die gemesselde 
braaiplek is kniehoogte en jy 
moet jou rooster saambring.

Van die verste staanplek 
af is dit 50 m badkamer en 
opwasplek toe. Staanplek 
nr. 5 is die naaste en jy hoef 
net 20 m met jou vuil borde 
te loop na die opwasbakke 
langs die badkamers. Dis 
vlekvryestaalwasbakke, maar 
jy moet jou skotteltjie op die 
grond neersit, want hier is nie 
pakplek nie. Die badka mers 
is ’n reg hoe  kige 
gebou met 
drie deure 

aan die teenoorgestelde 
kant van die staanplekke. Die 
gesins badkamer is agter die 
eerste deur en daarna kry jy 
die vrouebadkamer en dan 
die mans s’n. 

As jy die kinders ’n kamp-
plek laat kies, kies hulle ge- 
woonlik ’n plek met ’n swem-
bad. Donkieskraal se swem-
plek lok egter nie net die jong 
klomp nie. Jy’t ’n lieflike uitsig 
oor die plaas en jy kan in die 
koel water ontspan terwyl jy 
die natuurskoon geniet.

Die saal is teen ’n koppie 
gebou en een van die mure is  
’n rotswand. Op koue dae kan 
jy hier langs die kaggel sit en 
Saterdag kan jy die wedstryd 
op die TV kyk. Uit die saal 
loop ’n rotsskeur waardeur jy 
omtrent heelpad regop kan 
stap tot by ’n kuierplek teen 
rotshange. Jy kan jou sit hier 
op ’n bankie kry en om  
’n vuurput kuier.

’n Entjie verder teen die 
hange is chalets en  

voltydse tente.

Leipoldtville
Donkieskraal-gastelodge-en-private-wildreservaat

Kampplek 5 staanplekke 
met gras, koelte, water, krag 
en braaiplek.
Ablusiegeriewe Eenvoudig, 
ruim en skoon.
Prys R120 p.p.p.n. (R90 vir 
pensioentrekkers; R60 vir 
kinders; gratis vir o.8’s)
Kontak  072 220 0358 

 info@donkieskraal.co.za 
 donkieskraal.co.za

Hoe lyk die pad? Die laaste 
4,7 km is grondpad en wissel 
van mooi grondpad en klip-
perige pad tot vasgetrapte 
sand wat jy met ’n gewone 
kar kan ry. Fynbos wat tot 
teen die pad groei, kan  
’n woonwa krap wat breër 
as jou kar is.

GPS S32.292231 E18.536068

Weg Ry & Sleep sê 
Bespreek vroegtydig, want 
Donkieskraal is gewild en 
dikwels vol bespreek.     >

WES-KAAP

Met die eerste oog-
opslag voel ’n paar 
dinge rondom 
Algeria nie pluis 

nie. Eerstens is die Franse 
naam ietwat ontuis tussen al 
die eg Afrikaanse name soos 
Lot se Vrou, Koerasieberg 
en Rondegat. En dan lê die 
kampterrein in ’n bloekombos, 
’n uitheemse boom wat seker 
nie baie vriende het hier in die 
middel van ’n Suid-Afrikaanse 
bewaringsgebied nie.

Uitheems ofte nie, dié bome 
vorm ’n welkome blaredak wat 
die sonnetjie uit die grootste 
deel van die kampterrein hou 
wanneer hy op sy ergste bak.

Met die Rondegatrivier wat 
sterk deur die kampterrein 
vloei – en ’n paar sproeiers 
tussen die staanplekke – kan 
dié dors bome ook maar na 
hartelus drink, en die gras 
bly heeljaar groen. Algeria is 
waarskynlik die Sederberg 
se gewildste kampplek, en jy 
moet maar sorg dat jou stuk-

kie gras vir vakansietye vroeg 
al bespreek is.

Hoe jy hier wil kamp, is jou 
keuse. Op staanplek nr. 17 
tot 25 kan jy jou wa só trek 
dat jy byna net berg en vallei 
om jou sien, en dit voel asof jy 
behoorlik in die verlatenheid 
uitspan en rus. 

Nader aan die rivier, op 
staanplek nr. 1-13 en 39-46, 
kan jy weer lekker beskut 
onder die bome opslaan, 
met hope groen gras waarop 
die kinders kan speel – en 
jou buurman se vuurtjie wat 
gesellig brand, nie te ver van 
jou af nie.

As jy nog sedert jou rugby-
dae sukkel met ’n knie, is die 
staanplekke aan die verste 
punte van die terrein (nr. 1, 23 
en 46) nie so goeie idee nie – 
dis 120-180 m van daar af tot 
by die naaste ablusieblokke.

Elke staanplek het ’n ruim 
ingeboude braaiplek plus jou 
kraan, kragpunt en tafel. Waar 
die ou betonbladtafels al die 

gees gegee het, het Kaapse 
Natuurbewaring dit vervang 
met veselglastafels en bankies.

Bring jou eie rooster en iets 
waarin jy jou vullis kan gooi. 
Jy kan dit elke dag in die groot 
draadhok naby die ablusieblok  
gaan weggooi. Hier is ook 
aparte houers vir herwinbare 
goed soos glas en plastiek.

Daar is ’n klein ablusieblok 
naby die swemgat, en ’n groter 
een aan die teenoorgestelde 
kant, na die berg se kant toe. 

Die geboue is skoon en 
warm water is volop. In die 
vrouekant is daar selfs ’n bad. 
Onthou om jou eie toilet-
papier in te pak, want nie een 
van die drie kampplekke wat 
ons besoek het, het witgoud 
verskaf nie. 

Agter ablusieblok nr. 1 is 
afsonderlike buitewasbakke 
vir skottelgoed en klere, maar 
los gerus die vuil kouse vir die 
huis, want met die doendinge 
hier kan jy beslis nie jou tyd 
mors met wasgoedwas nie.

Citrusdal
Algeria

Kampplekke 48 staanplek-
ke op grond en gras. Die 
meeste het skaduwee.
Ablusiegeriewe Een groot 
ablusieblok en ’n kleiner een 
wat netjies en skoon gehou 
word. Geen toiletpapier nie.
Prys R180-R340 afhangend 
van wanneer julle kamp. 
Eenmalige bewaringstarief 
van R60 p.p. 
Kontak Kaapse Natuur-
bewaring:  027 482 2610. 
Algeria-kantoor:  027 482 
2403
Hoe lyk die pad? Teerpad 
tot 28 km ná Citrusdal, en 
18 km grondpad. 

GPS S32.374328 E19.057147

Weg Ry & Sleep sê Gooi 
’n sak hout in jou wa voor 
jy kom. Hier is nie aldag 
hout te koop nie. 

Vir dié soort oord moet 
’n mens maar altyd 
bespreek, want dis 
gewild. Die staan-

plekke begin regs van die 
pad soos jy deur die hek ry. 
Die grondpaadjie klim ’n raps 
meer as ’n halwe kilometer 
teen die bultjie uit, maar dis 
smal en twee woonwaens kan 
nie verby mekaar skuur nie.

’n Stroompie loop links 
van die inrypad terug hek se 
kant toe, en weerskante van 
die water staan groot bome 
weerskante ingeryg. Buiten vir 
die klompie staanplekke regs 
van die pad is die res van die 
staanplekke onder die bome 
by die stroompie uitgelê.

Die twintig of wat staan-
plekke loop langs die stroom 
teen die berg op tot by die 
kantoor. Die staanplekke is nie 
ewe groot nie en wissel van 
enorme tot piepklein lappies 
waarop net ’n klein tent en jou 
kar sal pas.

Die ooraanbod van koelte 

is goed en gaaf, maar dit bete-
ken ook hier is min tot geen 
gras op die staanplekke. Die 
staanpleknommer is op die 
staanplek se kragboks, en dié 
werk met ’n gewone huissok. 
Jou lig is ook by die boks en jy 
kan hom self aan- en afskakel. 
Die kragbokse staan nie op 
elke staanplek op dieselfde 
plek nie en by sommige 
gaan jy ’n verlengkoord van 
minstens 10 m nodig hê. Die 
vullisdrom is byderhand, maar 
die krane kruip weg en jy sien 
min van hulle. Hier staan heel-
wat los staalbraaiers rond wat 
jy kan nader dra as joune nie 
saamgekom het nie. Onthou 
net jou rooster.

The Baths se badkamers lyk 
nuut en is van buite af een-
voudig en stylvol, maar binne 
luuks. Hier staan drie van hulle: 
een nader aan die onderpunt, 
’n volgende een rondom die 
middelste staanplekke, en die 
heel grote aan die bopunt, 
digby die kantoor.

Die swembaddens is langs 
die kantoor en nogal ’n stywe 
entjie se stap as jy op een van 
die verste staanplekke kamp. 
Nietemin is dit een van die 
redes waarom ’n mens hier 
kamp: die warm water op jou 
lyf verfris jou soos min.

Die warm water loop by 
die vlak kant van die swem-
bad in, en dis jammer, want 
dis ordentlik warm en vir die 
kleingoed amper ongemaklik. 
Langsaan, buite die muur, is 
nog ’n swembad met kouer 
water, en nader waar die pad 
doodloop, ’n gebou met 
vier spabaddens. 

As jy kans sien vir nog  
’n entjie se stap, kry ’n koel-
drank by die winkeltjie regoor 
die kantoor en neem die 
kinders na die paar poele in 
die berg – dis direk agter die 
gebou, by die sirkel. Hier is 
twee poele wat uit klip gebou 
is. Hulle is omtrent so groot 
soos ’n jacuzzi en van die 
warm water kom hierheen.

Citrusdal
The Baths

Kampplek 25 staanplekke 
van wisselende grootte, met 
min tot geen gras nie en 
hope koelte.
Ablusiegeriewe Nuut en 
netjies.
Prys R100 p.p. op weeks-
dae tot R300 per staanplek 
(2 mense) oor naweke.
Kontak  022 921 8026/7 

 reservations4@thebaths.
co.za  thebaths.co.za
Hoe lyk die pad? Teer tot by 
die hek, en skaflike grond-
pad in die oord.

GPS S32.735953 E19.040857

WegRy & Sleep sê Vir 
die kleingoed is hier 
’n houtklimraam en 
trampolien, asook 
’n trampolien langs die 
warmwater swembad.  >

Imhoff is skaars 650 m se 
stap van Kommetjie se 
Langstrand af en nie te 
ver van die aangrensende 

Noordhoekstrand nie. Dis nie 
’n luukse of deftige oord nie, 
maar dit is netjies en lyk of dit 
goed bestuur word.

Hier is altesame 100 staan-
plekke in dié boomryke woon-
wapark, maar op ’n hand vol 
van hulle is voltydse inwoners. 
Van die hek af loop die pad in 
drie sirkels deur die park, en 
die staanplekke lê min of meer 
in drie groot sirkels langs en 
oorkant mekaar. Jy kamp op 
groen gras met grondkolle 
hier en daar.

Al is jy in die middel van die 
dorp en al hoor jy die verkeer 
op jou staanplek, kwetter en 
sing die voëls tussen al die 
park se hoë denne-, palm-, 
ander bome. Dit voel of jy in 
die natuur verdwyn.

Van die staanplekke is 
’n goeie 12 x15 treë en tussen 
die meeste staan daar ook 

’n boompie of drie tussen jou 
en die bure. Van die staan-
plekke het ook ’n betonblad 
waarop jy jou wa kan trek. Vir 
jou braaivleisvuur het jy 
’n vierkantige geboude braai-
plek wat heuphoogte staan. 
Onthou egter ’n rooster.

Jy prop jou wa by ’n krag-
boksie (gewone huissok) in 
wat net bo die grond staan. 
Die drom is teen ’n houtpaal 
vasgemaak, en in die kamp-
plek is ook herwinnings-
dromme vir glas, papier en 
ander vullis. Tussen die staan-
plekke staan krane versprei 
waar jy koffiewater kan tap.

Aan die linkerkant van die  
kampplek en meer na die 
middel toe staan twee iden-
tiese bruinbaksteen-ablusie-
blokke, albei met aparte 
bad kamers vir mans en vroue. 
Die badkamers is oud, maar 
die vlekvryestaalwasbakke is 
geskrop en die groen stoep-
verf op die vloere blinkgevryf.

Die badkamer is in twee ver-

deel, met vier wasbakke en ses 
toilethokkies aan die een kant 
en nog vier wasbakke, twee 
badhokkies, vier storthokkies 
en ’n groter stortvertrek met 
twee afsonderlike storte aan 
die ander. By die wasbakke is 
spieëls en pakrakkies en in die 
bad- en storthokkies genoeg 
hang- en pakplek vir jou 
badgoed en klere én sitplek 
om jou sokkies droog aan jou 
voete te kry.

By die kantoor by die hek 
is ’n speletjieskamer waar jy 
tafeltennis, veerpyltjies en 
pool kan speel en langsaan is 
’n TV-kamer.

By jou aankoms kry jy  
’n nuttige gefotostateerde gids 
met Kommetjie se geskiedenis 
plus lyste doendinge en lekker 
eetplekke in die omgewing. 

Doen moeite en gaan 
probeer die vis by die Camel 
Rock-restaurant in Scarbo-
rough (10 km) en besoek die 
pikkewynkolonie by Boulders-
strand (15 km).

Kommetjie
Imhoff-woonwapark

Kampplek 90 staanplekke 
op gras of grond, almal 
met krag.
Ablusiegeriewe Oud, 
maar silwerskoon en heel-
temal gerieflik.
Prys R190-R320 p.n. per 
staanplek (2 mense) en  
daarna R40 p.p.; R410 
per staanplek vir 4 in die  
Desembervakansie (daar- 
na R40 p.p.).
Aankoms- en vertrektyd 
2 nm. en 10 vm.
Kontak  021 783 1634 

 imhoff.co.za 
 anderson@icon.co.za

Hoe lyk die pad? Al die pad 
teerpad.

GPS S34.137654 E18.336812

Weg Ry & Sleep sê Stap 
sommer see toe: By die hek 
draai jy regs en stap 350 m 
in Wirelessweg af.     

Ongeveer halfpad 
tussen Kommetjie 
en Scarborough 
draai jy van die M65 

af seewaarts na die kusoord 
Soetwater, een van die Stad 
Kaapstad se 13 munisipale 
oorde. Dié oord, met die see 
aan die een kant en berg aan 
die ander, lê in ’n bewarings-
gebied met sand- en rots-
strande, kusvlaktes, begroeide 
duine, seisoenale moerasse, 
kliphellings en bergkranse.

Soetwater het nie net een 
kampplek nie, maar drie: die 
Medusa-woonwapark, slegs 
vir woonwakampeerders; Die 
Anker vir tentkampeerders; 
en die Buses-boskamp sonder 
krag of badplek.

Van die kantoor af hou jy 
3 km met die netjiese teerpad 
al langs die see reguit verby 
die boskamp, die omge-
wingsopvoedingsentrum in 
die oord, die braaiplek vir dag-
besoekers en die tentkamp 
tot by die omheinde Medusa- 

woonwapark aan die eind-
punt van die oord. Medusa se 
61 staanplekke lê aan weers-
kante van ’n teersir kelpad van 
net minder as ’n kilometer, 
met ’n ablusieblok amper 
in die middel van die sirkel. 
Eenkant staan ook ’n kleiner 
toiletgebou.

Die meeste van die staan-
plekke is groot genoeg vir 
jou wa en sy tent plus dan 
’n ekstra koepeltent. Nie al die 
plekke is lekker gelyk nie; van 
hulle is redelik skuins. 

’n Derde van die staan-
plekke lê reg langs die see 
of naby die water. Enkeles is 
lekker bos- en boombeskut en 
privaat, maar hier is nie baie 
koelte nie. Die oordmense het 
wel ’n klomp inheemse bome 
en bosse tussen baie van die 
staanplekke geplant, maar 
hulle moet nog groei. Jy staan 
op groen gras met sand- en 
grondkolle hier en daar.

In die kragboks op jou 
staanplek kan jy kies tussen 

’n blou woonwasok of die 
gewone driepuntsoort, en jy 
het ook jou eie kraan waar 
jy kan koffiewater tap. Jy het 
’n lae ronde betonpyp-vuur-
maakplek, maar moet jou eie 
rooster saambring.

Reg langs die kampplek, 
agter die heining, troon 
Kommetjie se Slangkop-vuur-
toring, wat in 1919 gebou is, 
33 m die lug in. 

Jy kan saans sit en kyk hoe 
sy draaiende lig die skepe in 
die omgewing waarsku, maar 
as jy ’n draai wil maak, moet jy 
grootpad langs omry Komme-
tjie toe. Die kortpad tot by die 
vuurtoring en Kommetjie is vir 
die publiek gesluit. Die toring 
is Maandae tot Vrydae van 
10 vm. tot 3 nm. oop vir die 
publiek. Gaan kyk. 

Anders as die ablusiege-
riewe van baie ander muni-
sipale oorde is Medusa se 
afsonderlike badkamers vir 
mans en vroue gerieflik en die 
personeel hou dit mooi skoon. 

Kommetjie
Medusa-woonwapark, Soetwater

Kampplek 61 staanplekke.
Ablusiegeriewe 1 ablu-
sieblok met afsonderlike 
badkamers vir mans en 
vroue. Dit kan knap raak 
in vakansietyd.
Prys R130-R225 p.n. per 
staanplek, afhangende 
van die seisoen (maksimum 
6 mense en 2 voertuie 
per staanplek).
Kontak  021 783 5914  

 leana.olivier@capetown.
gov.za   capetown.gov.za/
en/SportRecreation/Pages/
Soetwaterresort.aspx
Hoe lyk die pad? Teerpad 
tot hier.

GPS S34.173555 E18.340961

Weg Ry & Sleep sê Oor 
Paasnaweek en in Desem-
ber is die oord stampvol 
– as jy van stilte hou, kom 
eerder buite seisoen.      >                 

Wanneer jy by 
Goudini se hek 
stop, voel dit 
omtrent of jy by  

’n nuwerwetse sekerheids-
kompleks aanmeld. Die gepla-
veide paadjie loop al langs 
netjiesgesnoeide struike af tot 
by die kantoor. 

Die kampplek is skaars 
100 m verder met ’n paadjie 
wat links van die kantoor af 
loop. Op die buiterand staan 
groot bome skouer aan skouer, 
met nog bome in die middel. 
As ’n mens uit die lug na dié 
bome sou kyk, sou jy ’n groot 
sirkel om die badkamergebou 
in die middel sien.

’n Geplaveide pad loop ook 
teen elke kant af en die staan-
plekke is weerskante uitgelê. 
Niemand word voorgetrek 
met gerief op die staanplek 
nie, want elkeen het ’n eie 
geplaveide blok van 7 x 7 treë 
waarop of -langs jy die wa 
kan trek. Die staanplekke is 
genommer, maar die nommer 

is op die plaveisel geverf. Aar - 
dig genoeg is hier ’n dreindek-
sel op van die plaveisels, en 
’n mens dink dadelik dis dalk 
afvoerplek vir gryswater. Dis in 
der waarheid ’n besproeiings-
punt vir die gras.

Elke staanplek het ’n ge-
plante ploegskaarbraaiplek 
waarvan die rooster oor die 
vuurmaakgedeelte kan swaai. 
Die meeste van die braai-
plekke is aan die agterkant 
van die staanplek. Jou kraan 
staan langs die pad voor met 
’n dreingedeelte onder dit, en 
die kragpunt daarnaas. Jy deel 
die punt met die bure, en as jy 
nie ’n blou woonwasok het nie, 
kan jy een in die winkel koop 
vir R160.

 In die badkamers is die wit 
keramiekwasbakke op ’n ry in 
’n granietblad versink, elkeen 
met ’n spieël daaragter. Teen 
die muur is selfs houers met 
vloeibare seep. Die storthok-
kies het elk ’n nat gedeelte 
met ’n glasswaaideur voor, en 

’n bankie van vlekvrye staal 
wat platslaan in die droë kant. 
Die opwasplek is in die middel 
van die gebou, tussen die 
mans- en vrouekant.

Hier is twee groot warmwa-
terswembaddens in ’n lieflike 
tuin met groen gras en ’n rits 
palmbome. Die waterwurm is 
lekker bedrywig, want jy gly 
gratis daar af. Die wegneem-
ete-kiosk, restaurant, kroeg 
en oordwinkel is aan die 
agterkant van die swembad-
dens. Aan die oorkant is daar 
’n minigholfbaan.

Goudini se kroonjuweel 
is die onderdakwarmwater-
swembad, 200 m verder agter 
die kantoorgebou. Die drie 
private jacuzzivertrekke is links 
van die swembad.

Die speletjieskamer is langs 
dié swembadgebou en het 
onder meer ’n paar pool- en 
foosball-tafels (R5). Bring jou 
eie tafeltennisspaan en balle-
tjies as jy die tafeltennisblad 
wil gebruik.

Rawsonville
ATKV-Goudini-spa

Kampplek 70 gelyk staan-
plekke elk met ’n geplaveide 
blok en hope koelte.
Ablusiegeriewe Naby, mo-
dern en heeltyd skoon.
Prys Afhangend van die 
seisoen R240-R735 per 
staanplek (tot 6 mense op
 ’n staanplek).
Kontak  023 349 8100 

 goudini@atkv.org.za
Hoe lyk die pad? Teer tot 
hier en geplaveide paaie in 
die oord.

GPS S33.669630 E19.265747

WegRy & Sleep sê Kry al 
jou swem voor die laat-
nag in, want jy mag nie 
tussen 11 nm. en 6 vm. 
gaan swem nie.                

Die plaas Eselfontein 
se kamp plek – langs 
’n enorme plaasdam 
waar jy kan roei, 

hengel en swem – is een van 
daardie kampplekke wat 
slegs aan een groep op ’n slag 
verhuur word (hoogstens 30). 
Bespreek dus vroegtydig, en jy 
en jou kampgeselskap het die 
hele natuurkamp – met staan-
plek vir waens en tente asook 
vyf houthutte met slaapplek 
vir 10  –  net vir julleself.

Die kampplek is op ’n groot 
kol aarde aan die voet van die 
Skurweberg, reg langs die 
Titusrivier. Jy kamp hier op 
sand tussen fynbos en proteas.

Hier is nie genommerde 
staanplekke nie. Jy en die res 
van jou kampgeselskap kan op 
enige plek tussen of rondom 
die hutte julle waens staan-
maak en tente opslaan. Jy kan 
dus reg langs Oupa en Ouma 

kamp opslaan as hulle in een 
van die hutte slaap.

Hier is nie krag in die kamp-
plek nie. Bring jou sonpanele 
en batterye as jy het, of pak 
jou batteryligte en flits in en 
bring jou gasstoof saam vir 
koffiewater en noedels. By die 
boma en in die badkamers en 
hutte is wel sonkragliggies.

Bring ook jou silwerseil of 
kampafdak en jou grondseil 
saam, want hier is nie koelte-
bome of gras nie. Hier is ook 
nie krane in die kampplek nie, 
maar jy kan koffie- en drink-
water gaan tap by die sentrale 
badkamers of kuierboma. Dis 
rivierwater en skoon en veilig 
om te drink.

Jy mag nie by jou wa of tent 
braai nie, maar slegs in die 
boma of by die braaiplek by 
die dam.

Krag is hier nie, maar in die 
badkamer en boma het jy 

vuurwarm water om te stort 
en skottelgoed te was. Jy stook 
net die donkie. Hy vat nie lank 
om aan die gang te kom nie, 
en siedaar...

Hier is twee houtpaalbad-
kamers langs mekaar, elk met 
’n wasbak, stort en spoeltoilet. 
Jy het nie ’n spieël om te skeer 
of jou haardos netjies te kry 
nie, en as jy regtig nie sonder 
een kan klaarkom nie, moet jy 
maar ’n handspieël inpak.

In die kampplek en tussen 
die hutte is ronde kabeltol-
tafeltjies waar jy kan koffie 
drink en kuier. 

Die boma, met oorgenoeg 
koelte en beskutting, is egter 
die plek vir lekker braai en 
kuier. Dit is goed beplan met  
’n buitekuierplek én ’n bin-
nekuierplek vir die dag as die 
wind waai of dit reën. Albei 
kuierplekke het vuurmaak- en 
braaiplek met tafels en sitplek.

Ceres
Eselfontein

Kampplek Kies jou staanplek 
tussen en rondom 5 hutte. 
Groepe word beperk tot  
30 mense.
Ablusiegeriewe 2 badka-
mers, elkeen met ’n stort, 
toilet en wasbak. Jy stook 
self die donkie vir stort- 
en skottelgoedwater. 
Prys R2 500 p.n. vir 2-20  
mense en R3 500 vir 20-
30 mense. 
Kontak  082 502 8810  

 janene@eselfontein.co.za 
 eselfontein.co.za

Hoe lyk die pad? Mooi 
bergpasse en sowat 7 km 
goeie grondpad waarop jy 
’n woonwa met ’n gewone 
voertuig kan sleep. 

GPS S33.401463 E19.433790

Weg Ry & Sleep sê Jy mag 
jou honde saambring, maar 
moet net vooraf laat weet. Jy 
doen dit op eie risiko, want 
die eienaars se honde is baas 
van dié plaas.                             >         

Die bordjie by Oewer­
zicht se hek wys vir 
jou die kampplek 
is links af en die 

kantoor vorentoe. Met ’n lang 
sleepkombinasie is die pad 
vorentoe ’n seëning, want 
die draai na die kampplek 
maak ’n haarnaald. By die 
kantoor, 450 m reguitaan aan 
die regter kant van die pad, 
is ’n skuins parkeerplek met 
genoeg draaiplek vir die wa 
terug kampplek toe.

Jy handel die kantoorsake 
vinnig af, want ’n staanplek­
nommer, oordkaart en die 
reëls word per e­pos vir jou 
gestuur wanneer jy bespreek.

Die 26 staanplekke deel ses 
kragbokse (gewone huissokke) 
wat kophoogte teen pale 
vasgesit is. Bring ’n verleng­
koord saam sodat jy krag na 
jou staanplek kan aanlê. Elke 

kragboks het sy eie stroombre­
ker en die hoogte daarvan is 
’n goeie plan om kinderhande 
weg te hou. By elke kragboks­
paal staan ook ’n kraan.

Elke staanplek het ’n los­
staande braaidrom op ’n staal­
raam wat jy en ’n helper kan 
skuif tot waar julle dit wil hê.

Netjiese badkamers is 
boaan die meeste kampeer­
ders se lys, en Oewerzicht 
se eenvoudige dog goed 
beplande en silwerskoon bad­
kamers slaag die toets. Voor in 
die ablusiegebou is ’n gesins­
badkamer, ’n vrouebadkamer 
aan die regterkant en een vir 
mans links. Jy was jou skottel­
goed in opwasbakke buite die 
ge bou. Langs die badkamer is 
’n winkeltjie waar jy proviand 
kan koop.

Hier is nie ’n swembad 
nie – jy swem in die rivier. 

Die water is silwerskoon 
en voor die regter kantste 
staanplekke is dit vlak en 
’n lekker plas­ en speelplek 
vir kinders. Stroomop, by die 
staanplekke verder weg van 
die hek af, is dit diep genoeg 
vir groot manne om ook af te 
koel. In die kampplek is twee 
swaaie vir die jong klomp 
en by ’n hangbrug aan die 
kantoor se kant is ’n enorme 
grasperk teen ’n bult af. Hier’s 
ook ’n klimraam waarop 
die kinders kan klouter. Die 
hangbrug strek van die einde 
van die grasperk af tot aan 
die ander kant van die rivier. 
Dit is aan die kante met tou 
toegevleg en veilig gemaak 
vir kinders. Links van die brug 
is ’n klein pont waarop die 
groter kinders met behulp van 
’n tou­en­katrolstelsel heen en 
weer oor die rivier kan vaar.

Greyton
Oewerzicht

Kampplek 26 staanplekke 
op lieflike groen gras son­
der koeltebome.
Ablusiegeriewe Skoon, 
ruim, eenvoudig en werk­ 
lik eersteklas.
Prys R330 p.n. per staanplek 
vir tot 4 mense, plus R90 p.p. 
vir die vyfde en sesde mens.
Kontak  028 254 9831  

 info@oewerzicht.com  
 oewerzicht.com 

Hoe lyk die pad? Die 
laaste 9,2 km is ’n netjiese 
grondpad.

GPS S34.101198 E19.666357

Weg Ry & Sleep sê Bring 
die bergfietse. Hier is 25 km 
se fietsroetes wat jy kan 
kom kafdraf.               

Die Montagu Guano 
Cave-oord is ’n plek 
waar jy kan rus, 
swem en braai – én 

die natuur op sy beste kan 
beleef. ’n Besoek aan die 
oord se bekende Guanogrot 
met sy honderde vlermuise 
is die hoogtepunt. Jy kan op 
’n begeleide toer gaan kyk 
hoe lyk ’n Natalse langvin-
gervlermuis, Kaapse lang-
haarvlermuis en ’n Egiptiese 
losstertvlermuis.

Omtrent alles gebeur in die 
omgewing van die kantoor, 
en terwyl jy hier kamp, loer jy 
verskeie kere hier in. Die kan-
toor is, soos ander geboue en 
plekke in die kampplek, netjies 
met riete afgerond en dien 
ook as ’n winkel.

Die restaurant is langs die 
kantoor en van daar af loop  
’n houtbruggie oor water tot 
by die kroeg. Agter die kroeg is  
’n speelparkie vir die kinders.

Die kampplek is ’n  kilome-
ter van die kantoor af, na die 
berg se kant toe. 

Die grondpaadjie kronkel 
oor ’n betonbruggie onder  
’n hoë houtdakkie deur tot in 
die kampplek. Die kampplek 
is in ’n groot wattelbos en as 
jy meer son as koelte op jou 
staanplek verkies, moet jy een 
van die plekke nader aan die 
rand van die bos kies. In die 
middel van die bos het jy heel-
dag koelte.

Die kampplek lê teen  
’n effens skuinste, met gelyk-
gemaakte staanplekke op 
verskillende terrasse. Die 
meeste van die staanplekke is 
groot en elkeen is duidelik met 
’n nommer gemerk. 

Jy het jou eie kragpunt 
(driepuntsok) en plastiek-
vullisdrom op jou staanplek, 
maar krane is skaars en jy 
moet mooi rondkyk om die 
naaste een te sien. Jy maak jou 
kampvuur op die grond, op 
’n betonblad met enkelhoog 

klippe rondom. Jy moet jou 
eie rooster saambring, en pak 
ook ’n kamplig en flits in, want 
hier is nie ligte op die staan-
plekke nie.

Die badkamers sit aan die 
regterkant van die pad, 100 m 
van die houtdakkie af waar jy 
die kampplek inry. 

By die ingang na die aparte 
badkamers vir mans en vroue 
is ’n netjiese rietdakkie.

Agter die badkamers is ook 
’n skoongemaakte voetpaadjie 
na die ontspanningsgebied. 
Hier is nie minder nie as vier 
swembaddens asook ’n groot 
grasdaklapa met houtbankies 
waar jy die kroos se grond-
boontjiebottertoebroodjies 
langs die swembad kan smeer 
wanneer dit tyd is om te eet. 

Drie van die swembaddens 
is so groot soos ’n gewone 
huis swembad en langs mekaar 
teen ’n skuinste af gebou. Die 
laaste kleiner een is die plas-
plek vir kinders. Een swembad 
is verhit.

Montagu

Montagu Guano Cave-oord

Kampplek 35 staanplekke 
met krag, van hulle heeldag 
in die koelte. 
Ablusiegeriewe Een bad-
kamergebou wat skoner as 
skoon is.
Prys R100-R120 p.p.p.n., 
afhangend van die seisoen 
(R60-R100 vir kinders o.12).
Kontak  084 553 4187 of 
074 200 7292  admin@
montaguguanocave.co.za  

 montaguguanocave.co.za
Hoe lyk die pad? Teer tot 
by die kantoor en 1 km 
netjiese grondpad tot in 
die kampplek.

GPS S33.820861 E20.182424

Weg Ry & Sleep sê  
’n Besoek aan die grot is  
’n moet, maar as jy die vler-
muise wil sien, moet jy in 
die somermaande kom.  >

L’Agulhas, met sy huis-
name soos Bosjesveld, 
Oppi-C, Seester, Swem 
Jannie en See Salig, 

voel die ene vakansiedorp. 
Op die hoek van Skoolstraat, 
net oorkant die kampplek, is 
een van daardie hoekkafees 
wat ’n mens deesdae al hoe 
minder sien. Onder die L’Agul-
has-kafee se naambord is die 
Agulhas-vuurtoring geskilder, 
en langs dít staan geskryf 
hierdie is die suidelikste kafee 
in Afrika.

Net so is die kampplek die 
suidelikste op die vasteland. 
Dis ’n reghoekige blok gras, so 
te sê teen die hoofstraat. In die 
lengte af is dit so groot en so 
plat soos ’n halwe rugbyveld, 
maar met ’n effense helling 
aan die see se kant. En net 
soos op ’n rugbyveld het jy 
g’n koelte nie.

Jy kamp hier tussen die in-
woners se huise, in ’n onom-
heinde kampplek met net 
’n kniehoogte paaltjiesheining 

en ’n ry huise tussen jou en die 
see. Hier is nie ’n sandstrand 
nie, maar rotsbanke.

Sherwin Johannes ontvang 
jou in die kantoor, en saam 
met jou kampgeld moet jy ook 
’n deposito vir die badkamer-
sleutels betaal.

In die kampblok staan twee 
rye wit paaltjies omtrent 18 m 
uitmekaar. Jou staanplek se 
kraan staan teen die een paal-
tjie en die kragboks met sy 
vier blou woonwasokke teen 
die paaltjie aan die oorkant. 
(Al drie die munisipale kamp-
plekke gebruik dié proppe.) 
Jou staanpleknommer is op 
die kragboks aangebring en 
die vullisdrom staan langs dit.

Die kampplek het enkele 
ligte wat soos hoë straatlampe 
lyk. Hulle gee genoeg lig 
sonder om jou te verblind of 
te pla. Die vuurtoring se wit 
lig straal swiep ook saans kort-
kort in die kampplek.

Aan die regterkant van die 
kampplek, tussen die chalets, 

is twee badkamergeboue met 
enkele storte en toilette, maar 
die eintlike badkamer is  
’n vierkantige wit gebou wat  
’n bietjie soos ’n ou kragsub-
stasie lyk. Regs van die gebou 
is die buitewasbak vir vis-
skoonmaak, en langs dit diep 
betontrôe vir jou wasgoed. 
In die middel van die gebou, 
tussen die mans- en vrouebad-
kamer, is die opwasplek vir jou 
kampskottelgoed.

Dié badkamers staan al  
’n paar dekades, maar is netjies 
en skoon. Dele van die dak het 
deursigtige veselglas wat help 
om die badkamers ordentlik 
te verlig.

Die see is skaars 100 m van 
die kampplek af. Jy stap net 
regs by die hek uit af in Skool-
straat. Hier by die rotste en 
twee getypoele is ’n grasperk 
waar jy jou handdoek kan 
oopgooi. Van hier af loop ook 
’n paar voetpaadjies in die rig-
ting van die vuurtoring, skaars 
’n halwe kilometer verder.

L’Agulhas
L’Agulhas-woonwapark

Kampplek 40 gelyk staan-
plekke op welige groen gras 
sonder koelte.
Ablusiegeriewe Skoon 
en oud met nie veel pak- 
plek nie.
Prys R190-R260 per staan-
plek met elektrisiteit, afhan-
gend van die seisoen. R220 
sonder elektrisiteit. Nie meer 
as 6 per staanplek nie.
Kontak  028 435 6015 

 sherwinj@capeagulhas.
gov.za of floridaj@capeagul-
has.gov.za  capeagulhas.
org/resorts 
Hoe lyk die pad? Teerpad 
tot hier. 

GPS S34.826146 E20.012741

Weg Ry & Sleep sê Al het 
die kampplek nie ’n heining 
nie, voel ’n mens nie onvei-
lig nie.                                   

Die heuwels rondom 
Swellendam is oor-
trek met canola, 
maar soos jy deur 

die hek van die Bontebok- 
nasionale park ry, verander die 
landskap handomkeer: Nou 
word jy omring deur fynbos 
wat halflyf hoog staan.

Bontebok het net een 
kampplek, Lang Elsie se Kraal, 
en dié is 4,3 km van die kan-
toor af, teenaan die Breërivier. 
Net voor die kampplek trek die 
veld weer ’n ander baadjie aan: 
Nou begin ’n mens bome sien. 
’n Bord by die kampplek se 
ingang wys die chalets is regs 
en die kampgedeelte links. Die 
bord staan tussen ’n klomp 
welige slaphoringaalwyne 
waarvan party hoog die lug 
in troon.

Die badkamers is in die 
middel van die kampplek 
gebou met die staanplekke 
wat langs en oorkant mekaar 
in ’n halfmaan na links om die 

gebou strek. Die agterkant van 
die staanplekke in die buiten-
ste sirkel is teen ’n skans bome.

Die staanplekke is genom-
mer, en soos by enige van 
Sanparke se kampe kan jy 
kies waar jy staan. Al is daar 
digte bosse en bome langs die 
agterkant van die buitenste 
staanplekke, is hier nie noe-
menswaardige koeltebome 
nie. Elk van die staanplekke 
het kort, wilde gras en dis 
mooi gelyk. ’n Mens kan 
maklik die wa (sonder die kar) 
tot op sy plek stoot.

Van die staanplekke is meer 
privaat as ander, maar in die 
algemeen kan ’n mens nie kla 
oor die ruimte nie. Tussen die 
staanplekke is geelgeverfde 
betonblokke ente uitmekaar, 
en dié amperse stippellyn dui 
die grens tussen jou en jou 
buurman aan. Hier is genoeg 
plek om die heel langste 
woonwa en sleepvoertuig 
sonder moeite op jou staan-

plek te kry. Hier is selfs genoeg 
plek om al die wa se tente op 
te slaan én genoeg oopte vir 
kuierplek as jy nie onder die 
stoeptent wil sit nie.

Tussen elke tweede of 
derde staanplek is ’n werkblad 
van leiklip op ’n U-vormige 
klipmuur. ’n Lig staan in die 
middel van die blad en skakel 
saans voor donker outomaties 
aan om die wêreld te verlig. 

Dis nie net die kantoorper-
soneel wat ’n mens laat tuis 
voel nie; die voëls in die kamp-
plek doen ook hulle deel. Soos 
’n mens jou braaier uitpak, 
nooi hordes van dié outjies 
hulleself nader en aas van die 
oorblyfsels op die rooster.

Jy kan ook in Bontebok kom 
hengel en hier is geen diere 
wat ’n bedreiging vir jou inhou 
nie; dus kan jy met ’n geruste 
hart met jou fiets die wêreld 
verken. Hier is nie erge bulte 
nie en die trap in die natuur is 
ene plesier.

Swellendam

Lang Elsie se Kraal, Bontebok- nasionale park

Kampplek 29 plat staan-
plekke met krag, plus 10 
tentstaanplekke wat net in 
die somer beskikbaar is.
Ablusiegeriewe Baie skoon 
en netjies.
Prys R210-R300 (afhangend 
van die seisoen en jou staan-
plek), plus R82 p.p. daarna 
(R41 vir kinders). 
Kontak  028 514 3206 of 
076 648 5397  

 reservations@sanparks.org  
 sanparks.org

Hoe lyk die pad? Teer tot by 
die park. 

GPS S34.059155 E20.430527

Weg Ry & Sleep sê Bring 
die volgende saam: jou 
gesin, jou woonwa, jou  
bergfiets, jou stapstewels 
en jou voëlgids.                  >            

Elke Desember sak 
derduisende vakansie-
gangers, kampeerders 
en jolytmakers op 

Hartenbos toe, en volgens die 
somme is daar op ’n lekker 
sonskyndag 50 000 of meer 
mense hier en op die strand 
saamgetrek. In die ATKV-
strand oord se kampplekke 
staan die woonwaens ingeryg.

Op Hartenbos en omgewing 
is jy nie een dag verveeld nie. 
In die vakansie tree ’n klomp 
Suid-Afrikaanse kunstenaars 
op die oord- of strandverhoog 
op en die ATKV se vakansie-
program – met kompetisies 
soos Mej. Hartenbos en Mnr. 
Boepens – stel selde teleur. 

Jy kamp hier op een van 
meer as 500 staanplekke in 
een van 5 aparte kampplekke 
(of blokke, soos hulle ook 
genoem word). Altesame 105 
van dié staanplekke front aan 
die see.

Die F-blok met sy 270 staan-
plekke is die grootste van die 

kampplekke en lê in ’n groot 
driehoek oorkant die pad 
van die see af, langs Majuba-
laan. Dié kampplek het twee 
reusagtige ablusieblokke.

Duskant die F-blok, na die 
riviermonding se kant toe, is 
die E-blok. Dié blok het 135 
staanplekke op twee terrasse, 
met die voorste staanplekke 
reg langs die Hartenbos-wan-
delpad en die strand. Die 
boonste kampterras is slegs in 
die spitstye oop en hier is drie 
ablusieblokke. As die kamp-
plek nie vol is nie, word hulle 
nie almal oopgemaak nie. Die 
drie kleiner kampplekke (D, C 
en J) lê in ’n kol nader aan die 
Hartenbos-seefront, met die 
D- en  C-blok aan die seekant 
van die pad en die J-blok aan 
die oorkant van die pad. Hulle 
het onderskeidelik 50, 20 en 
30 staanplekke en elkeen sy 
eie ablusieblok.

Hartenbos se staanplekke 
is almal min of meer 10 x 10 m 
groot, op gras met hier en daar 

’n grondkol. Jy kamp redelik 
teenaan jou bure en jy en vier 
bure deel ’n sentrale kragboks. 
Tussen elke 8-10 staanplekke 
is ’n kraan. 

Van die oord se staanplekke 
het lekker groot koeltebome, 
maar op die seefrontstaan-
plekke het jy nie ’n boom nie. 
Bring jou silwerseil.

Die ablusieblokke het al die 
geriewe wat jy in ’n badkamer 
wil hê. Jy kan bad of stort – die 
groot storthokkies het nie  
’n droë gedeelte nie, maar  
’n klein geteëlde bankie waar 
jy jou skoon klere kan neersit.

Tussen die mans- en vroue-
badkamer is ’n groot opwaska-
mer met klerewasbakke ook. 

Jy het nie ’n braaier op jou 
staanplek nie. As jy nie een al 
die pad van Hennenman af wil 
saampiekel nie, kan jy vir Charl 
Laufs bel en ’n stewige knie-
hoogte braaidrom op pote by 
hom huur (  079 998 9961). 
Jy moet net onthou om jou 
eie rooster saam te bring. 

Hartenbos
ATKV-Hartenbos

Kampplek 538 staanplekke 
in 5 kampblokke, almal met 
krag en op gras, en van hulle 
in die koelte.
Ablusiegeriewe Gerieflike 
en skoon badkamers vir 
mans en vroue.
Prys R135-R795 per staan-
plek vir 6 mense, afhangend 
van die seisoen en jou 
ligging van die see af.  
(ATKV-lede betaal 
R35-R120 minder.)
Kontak  044 601 7200   

 hartenbos@atkv.org.za  
 atkvoorde.co.za

Hoe lyk die pad? Teerpad. 

GPS S34.124972 E22.112382

Weg Ry & Sleep sê As 
jy nie van ’n vakansie-
gedruis hou nie, kamp 
buite seisoen, want dan 
is hier rus en vrede.                

Die Glentana-woon-
wapark lê ongeveer 
halfpad tussen 
George en Knysna, 

en die kampeerterrein is in 
’n oeroue rivierbedding  
(we liswaar agter die eerste 
duin) uitgelê. Jy is dus hier 
meer beskut teen die wind. 

Jy betaal egter vir dié luuks-
heid: Jy kan nie die see van jou 
staanplek af sien nie. Jy kan 
egter die branders goed hoor, 
want jy is minder as 100 m van 
die strand af, wat beteken jy 
trek sommer vinnig jou plak-
kies aan, gryp jou strandsak en 
sambreel, en gaan lê langs die 
see of maak jou lyn nat.

Jou strandsambreel is nie 
die enigste koeltemaker wat jy 
moet onthou nie. Jou silwer-
seil is absoluut ononderhan-
delbaar in hierdie geweste, 
want koelte is maar skaars 
by Glentana.

As dit kom by ’n swembad, 
speelparkie of oordwinkel is 

hier niks om te rapporteer nie, 
maar jy kan in die see gaan 
swem, die kinders kan op 
die strand gaan speel, en die 
naaste supermark is minder as 
10 minute se ry van hier af.

Jou staanplek is genommer 
en omtrent so groot soos die 
een kant van ’n tennisbaan. 
’n Baksteenrytjie in die gras 
wys jou presies tot waar jy jou 
tenttoue mag span.

Die staanplekke is gelyk 
en op gras en jy deel jou 
krag punt met drie van jou 
buurmanne. Onthou jou 20 m- 
verlengkoord. Elke staanplek 
het sy eie braaiplek – ’n beton-
vierkant op die grond van 
omtrent ’n vierkante meter 
wat enkelhoogte staan. Dit 
is heerlik vir ’n kampvuur 
waarom die hele gesin sit 
en kuier, maar jy moet jou 
braaidriehoek en rooster 
onthou. Van die braaiers is al 
effens afgeleef, veral dié aan 
die linkerkant van die kamp-
terrein. Dit kan ook gebeur dat 

jou braaiplek nie aan die voor-
kant van jou wa gaan wees 
nie; dus is dit vei liger om jou 
eie braaier saam te bring.

Jy deel jou vullisdrom met 
jou buurman, en aan elke 
drom is ’n aparte blou sak aan 
die handvatsel geknoop. Dié is 
vir herwinbare vullis soos glas- 
en plastiekbottels en blikkies. 
Doen asseblief jou deel.

Die woonwapark is netjies 
en skoon, en omdat hier nie 
musiek toegelaat word nie, 
kan jy luilekker kom ontspan. 
Die een ding wat wel toege-
laat word is honde, maar slegs 
klein hondjies (nie in die spits-
seisoen nie).

Vir badtyd is hier twee ablu-
sieblokke – een in die middel 
van die park en een aan die 
heel verste punt. Die geriewe 
is skoon en netjies. Die opwas-
geriewe by die voorste blok 
sit aan die agterkant en hier 
is twee dubbelwasbakke vir 
skottelgoed en twee diep was-
bakke vir klere.

Groot-Brakrivier

Glentana-woonwapark

Kampplek 48 staanplekke, 
sommige met koelte, ’n braai-
vierkant en gedeelde krane 
en kragpunte.
Ablusiegeriewe 2 netjiese 
ablusieblokke wat daagliks 
skoongemaak word.
Prys R240-R640 (vir 2 of 4 
mense) afhangend van die 
seisoen. Bykomende besoe-
kers betaal R50-R100 p.p.p.n. 
Pensioentrekkers betaal (ook 
afhangend van die seisoen) 
vanaf R170 per staanplek.
Kontak  044 879 1536 

 glentanaresort.co.za
Hoe lyk die pad? Teer tot 
by die hek.

GPS S34.049979 E22.313836

Weg Ry & Sleep sê Bring 
kontant saam om vir jou 
staanplek te betaal, want 
hier is nie kaartgeriewe by 
die oord nie.                          >      

By Forever Plettenberg-
baai steur tyd hom 
nie aan die wêreld 
buite die kampterrein 

se hekke nie. As jy jou blind 
hou vir die nasionale pad en 
vergeet van Plettenbergbaai 
net 7 km wes op die N2, is dit 
maklik om jou te verbeel jy 
sit in die Wildekus tussen sy 
groen heuwels iewers langs 
die Keirivier. Maar jy’s net 
duskant een van Suid-Afrika 
se gewildste kusdorpe met 
kasteelhuise teen die heuwels, 
skraal meisies in skipants wat 
dié heuwels uitdraf, en hormo-
nale matrieks wat die strand 
vol pronk. En dit pla nie, want 
Forever is wêrelde verwyder 
van daai Plet. 

As die son bak, kan jy jou 
veelkleurige somersambreel 
op die smal strandjie voor jou 
woonwa staan maak en in die 
koel, skoon water van die rivier 
duik. ’n Veerboot (R150 p.p. 
en vir ’n uur en ’n half ) vertrek 
elke 90 minute van die kaai 

wat net voor die kampterrein 
op linkerhand is, en neem jou 
stroomop en stroomaf deur 
die bruggie tot waar die rivier 
in die waters van die Indiese 
Oseaan uitmond. Of jy kan 
’n kano vir twee huur (R80 vir 
’n uur en ’n half ) en die rivier 
op eie stoom verken. Die 
kinders sal ook dink Ratanga 
Junction het see toe geskuif 
met vlugbal, ’n sandput, 
swembad, minigholf, trampo-
lien, klimraam en swaaie. 

Die staanplekke is ruim en 
óp die water, met ’n braaiplek, 
rooster en lig. Het ons genoem 
dis op ’n strandjie teenaan 
die rivier? As jy tent opslaan, 
moenie die voorkant na die 
rivier toe mik nie; jy gaan met 
’n skildery-uitsig wakker word, 
maar ook net vir ’n sekonde 
voor die son jou verblind. Daar 
is goedkoper staanplekke 
agter die rivierstaanplekke, 
maar die ekstra paar rand vir  
’n staanplek naby aan die 
water is die moeite werd. 

Stap jy met skemer deur die 
kampterrein, sien jy oral borrel 
braairook die lug in, kinders 
rol op die gras rond en kap 
’n paar truuks op die trampo-
lien, terwyl ’n oom en tannie 
hand aan hand langs die rivier 
af stap en vir elkeen wat verby 
loop, knikgroet. ’n Man met 
’n breërandhoed sit op die 
grasbank teenaan die rivier 
en staar paraat na sy visstok 
wat langs hom in die gras 
in ’n afgesnyde wit PVC-pyp 
geanker is met die hoop om 
’n steenbras, strepie, kabeljou 
of knordervissie met sy hoek 
en aas te flous.  

Hier is 116 staanplekke 
om van te kies en die meeste 
van hulle is onder bome. Dit 
beteken die gras is skaars en 
jy moet onthou om jou eie 
grondseil te bring om nie sand 
in die wa te trap nie.

Wanneer dit tyd is om te 
skrop is hier drie skoon en 
moderne ablusieblokke met 
netjiese geriewe.

Plettenbergbaai
Forever Plettenbergbaai

Kampplek 116 staanplekke 
onder bome, elk met  
’n braaiplek en lig. Bring jou 
grondseil saam. 
Ablusiegeriewe 3 skoon, 
moderne ablusiegeriewe 
met handewasseep en 
warm water. 
Prys R95 p.p.p.n. tot R1 080 
(vir 4 plus R140 p.p.p.n daar-
na) afhangend van waar jy 
staan en wanneer jy kamp.
Kontak  044 535 9309  

 plet@foreversa.co.za   
 foreverplettenberg.co.za

Hoe lyk die pad? Teer 
tot hier.

GPS: S34.000581 E23.398862

Weg Ry & Sleep sê Jy 
kan nie in die Tuinroete 
kamp sonder om vir min-
stens drie dae hier oor te 
staan nie.                  

Jy kan maar sê die Karoo- 
nasionale park se kamp-
plek is ’n oase in die 
woestyn. Dis ’n groen 

koel tussen droë kliprandjies. 
As jy met die N1 van die 

Kaap se kant af aangery kom, 
sit die parkhek net voor die 
dorp aan die linkerkant van 
die pad. Van die hek af ry jy vir 
’n kilometer of wat met ’n teer-
pad tussen die randjies deur 
tot by ’n klompie chalets en 
die kantoor aan die regterkant. 
Die kampplek is nog so ’n kilo-
meter verder teen ’n bult af.

Hier langs die kantoor is 
’n aandenkingswinkel wat 
terselfdertyd ’n groentewinkel, 
slaghuis, drankwinkel, boek-
winkel en bakkery in die kleine 
is. Dit is van 7 vm.-8 nm. oop. 

Die meeste staanplekke is 
langs mekaar in ’n groot sirkel 
om die badkamers uitgelê. Die 
genommerde staanplekke, 
wat met plat houtpale op die 

grond geskei word, is nie almal 
ewe groot nie. Van hulle is op 
gras, ander op grond en party 
het ’n bietjie van albei. 

Omtrent by elke vierde 
staanplek is ’n halflyf hoë 
muurtjie met ’n  kraan, krag-
punt, lig en vullisdrom. Van die 
kragbokse het gewone drie-
puntsokke en ander het sokke 
vir blou woonwaproppe. 

Bring maar jou 20 m-ver-
lengkoord saam ingeval jy een 
van die staanplekke die verste 
van die kragpunt af kry. (Die 
kragbokse is nie almal op die 
beste plek nie en as jy kortpad 
wil vat, gaan jou koord deur 
die staanplek van jou buur-
man langsaan loop.) 

Jy het ’n los staalbraaier by 
jou staanplek wat soggens 
skoongemaak word.  

Die badkamers en waska-
mer is in ’n netjiese grasdak-
gebou, en al is die olyfgroen 
teëls al ’n bietjie oud, kan die 

badkamer nie skoner nie. Die 
kombuis is langsaan in ’n klei-
ner grasdakgebou. Hier is ook 
’n badkamer vir gestremdes.

In die ruim waskamer is  
’n tuimeldroër en wasmasjien 
wat met R10-ruilmunte werk 
wat jy by die kantoor koop. 

In die kombuis is vier 
elektriese tweeplaatstowe, 
’n yskas, mikrogolfoond en 
twee wasbakke.

As jy wil gaan swem, moet 
jy daardie bult van 1,5 km van 
die kampplek af tot by die kan-
toor stap. Dis maar ’n onge-
maklike bult. Hy voel te ver 
om te stap en te na om te ry. 

Die een troos is dat jy 
langs die pad by die opelug-
fossielmuseum kan afdraai en 
kan leer oor die diere wat in 
die oertyd hier geleef het. Jy 
stap ’n sirkelroete van 300 m 
met ’n gemesselde leiklip-
paadjie langs en kyk na al 
die fossieloorblyfsels.

Beaufort-Wes

Karoo- nasionale park

Kampplek 24 afgebakende 
woonwastaanplekke met 
redelike koelte en 6 kleiner 
staanplekke vir tente. Al die 
staanplekke het krag, water 
en ’n lig naby.  
Ablusiegeriewe Naby jou 
staanplek en baie netjies.
Prys R295-R355 per staan-
plek (6 mense) plus ’n bewa-
ringstarief van R24-R48.
Kontak  023 415 2828  

 karooreservations@san 
parks.org  sanparks.org
Hoe lyk die pad? Teer tot by 
die kampplek. 

GPS S32.363808 E22.542200

Weg Ry & Sleep sê Maak 
seker jy pak jou verleng-
koord eerste in.                >

Of jy nou met die N1 
of met die N12 uit 
die noorde aankom, 
Drie Susters is altyd 

’n groot baken langs die pad. 
Die Joalani-gasteplaas lê reg 
langs die N1, sowat 70 km 
suid van Richmond en 30 km 
voor Drie Susters. Draai by 
die Biesiespoortbord regs, en 
500 m verder kry jy jou staan 
as ’t ware in Johan en Maré de 
Klerk se voortuin.

Joalani het ’n klompie gaste-
kamers, maar die kampterrein  
kry groot aftrek. Daar is twee  
terrasse waarop jy kan nes-
skop – op albei staan jy op 
gras en onder koeltebome. 
Hier kan tot vier woonwaens 
op elke terras staan – op onaf-
gebakende staanplekke.

As jy vroegoggend al by die 
huis weg is en warm en moeg 
is wanneer jy hier uitklim, kan 
jy eers gou jou swembroek 
uitgrawe en heerlik in die 
swembad op die onderste 
terras gaan afkoel.

Regs van die kampplek is  
’n ontspanningsaaltjie met 
’n TV, eetsaal (jy kan vooraf 
reëlings tref vir ontbyt en 
aandete) en kombuisgeriewe 
wat gaste kan gebruik. Hier 
is ’n gasstoof, wasbak en ys-
kas. Buite die ontspanning- 
saal is braaigeriewe waar jy 
’n tjoppie en braaibroodjie 
kan gaar kry. As jy mooi vra, 
sal Johan vir jou sy wegsteek-
kroegie oopsluit.

Die kus wink en ’n mens is 
waarskynlik haastig om weer 

in die pad te val, maar as jy  
’n tydjie wil afknyp, kan jy 
saam met Johan ’n entjie in 
die veld gaan ry om meer te 
leer oor die omgewing en                   
sy skaapboerdery.

As jy dan klaar geboer het, 
kan jy jouself gaan skoon-
maak in die goed toegeruste 
badkamers. Dis nie groot nie, 
maar baie skoon en netjies. By 
die mans is twee wasbakke, 
twee toilette en twee groot 
storte met glasdeure wat dig 
seël. Daar is selfs stortjel. Hier 
is ook genoeg hake om jou 
handdoek en klere op te hang 
en ’n rakkie by die spieëls voor 
die wasbakke vir jou Brut en 
Brylcreem. Die vrouegeriewe 
lyk dieselfde, behalwe dat daar 
’n bykomende toilet is.

Drie Susters
Joalani-gasteplaas

Kampplek Onafgebakende 
staanplekke onder bome.
Ablusiegeriewe Skoon 
en netjies.
Prys R250 per staanplek.
Aankoms- en vertrektyd 
10 vm. en 3 nm.
Kontak  084 979 5493 of 
049 851 9211  deklerk.
m64@gmail.com
Hoe lyk die pad? Die laaste 
500 m is goeie grondpad.

GPS S31.798983 E23.368000

Weg Ry & Sleep sê Die 
televisie het net die vier 
gratis kanale – moet dus 
nie verwag om hier te kyk 
hoe die Stormers en Sharks 
mekaar pak nie.                    

As jy Hondeklipbaai op 
Google Earth bekyk, 
sal jy sien die dorp is 
min of meer in ’n reg­

hoek uitgelê waarvan die sye 
ongeveer 750 m en 1,5 km lank 
is. Die kampplek lê teen die see, 
aan die lang (noordelike) sy van 
die blok.

Die kampplek is in ’n reg­
hoek uitgelê, op ’n kaal stuk 
grond wat met ’n effense hel­
ling val van die Weskusbossies 
aan die een kant tot by die see 
aan die ander. As jy koelte soek, 
moet jy dit maar saambring, 
want hier is nêrens ’n boom 
of skadukol nie. Dit beteken 
darem niks belemmer jou uitsig 
see se kant toe nie. ’n Diamant­
bootjie staan en dobber in die 

Hondeklipbaai
Hondeklipbaai­woonwapark

Kampplek 8 onafge­
bakende plat staan­ 
plekke op grond.
Ablusiegeriewe Skoon 
en voldoende.
Prys R143 per staanplek 
(vir 4 mense). 
Kontak  027 692 3066 
of 073 247 3931  corete 
petersen@gmail.com
Hoe lyk die pad? Die N7 
is goeie teerpad tot op 
Garies, en dan is dit 80 km 
goeie grondpad.

GPS S30.315784  
          E17.276603

Weg Ry & Sleep sê  
Bring jou eie koelte, 
want hier is nie – én,  
belangrik, op die dorp is 
ook nie brandstof nie.  > 

hawe en ’n paar duikers – die 
geveerde soort – gebruik die 
maste as rusplek terwyl die 
boot in die branders wieg. Na 
regs steek nog een van die 
Weskus se skeepswrakke uit.

Daar is drie kragbokse teen 
die muur die verste van die 
kampplek se ingang af, en in 
elkeen is vier driepuntsokke. 
’n Paar geboude braaiplekke 
staan lukraak rond, maar het 
nie roosters nie. Ewe lukraak is 
die vullisdromme wat almal  
’n voet of wat bo die grond aan 
’n paaltjie vasgemaak is.

Die vierkantige wit bad­
kamergebou is ongeveer in 
die middel van die kampplek. 
Aan die buitekant is ’n wasbak 
vir skottelgoed, en dis ook die 

naaste kraan aan jou staanplek. 
Binne­in is dit netjies en dit 
lyk of dit nie te lank gelede nie 
uitgeverf is. 

Die storthokkie is ekstra­ 
ruim, het ’n droë kant sonder  
’n gordyn, maar niks om jou 
badkamersakkie en klere op 
neer te sit nie. Dieselfde geld 
vir die res van die badkamer: 
Nêrens is ’n rak of bankie om 
jou pakkaas te pak nie. Bo die 
wasbak is teëls, maar jy sal jou 
hare sonder ’n spieël moet 
kam, want hier is nie een nie.

Hoë spreiligte troon bo die 
dorpie uit, en wanneer die 
donkerte kom, word die wêreld 
verlig. As jy donkerte verkies 
in die kooi, sal jy die gordyne 
moet toetrek.

NOORD-KAAP

Dié oord lê soos ’n lang 
600 m lange wurm 
teen die Weskus. Hier 
is vyf ablusieblokke 

waarvan die middelste een 
(waar jy die kamp inry) net toi­
lette het – die res het wasplek 
by en drie het ook opwasplek. 

Dit maak nie saak waar in 
die kamp jy jou staan kry nie; 
jy gaan jou moet tuismaak op 
’n harde plat sandoppervlak. 
’n Personeellid “kam” die sand 
met ’n hark en die kampplek 
is netjies.

Die lang wurm kan jy in drie 
gelyke dele opdeel waarvan 
die kop en stert ’n ry staan­
plekke weerskante van die 
inrypad is. Tussen die see en 
die voorste ry staanplekke is 
’n heining en net by die 
stertkant (die suidelike deel) 
is daar plek­plek hekkies in 
die heining as jy direkte toe­
gang tot die strand soek. Die 
staanplekke hier, weg van die 
strand af, is meer beskut teen 
die wind danksy digte struike 

wat rondom dit geplant is. Die 
voorste staanplekke en dié aan 
die noordekant se struike is 
yler. Die kampplek se middel­
ste staanplekke is rug aan rug 
en die pad loop daarom.

Te oordeel na waar die ander 
kampeerders staan, is die 
suidelike staanplekke, links van 
die ingang, die gewildstes.

Op jou staanplek is ’n ge­
boude braaiplek met die 
staanpleknommer daarop, 
maar jy moet jou eie rooster 
saambring. Die krane is skaars 
en dit lyk of drie staanplekke 
een moet deel. Party krane 
staan weggesteek in die 
struikhei ning. Jou vullisdrom 
is ’n ou 45 galon­drom en die 
kragpunt (met ’n gewone 
huissok) is teen aan ’n rooi paal­                   
tjie vasgesit.

Dis goed en gaaf om jou eie 
badkamersleutel te hê, maar 
agter die geslote deur is die 
badkamer ene munisipaal. Dis 
eenvoudig en oud, maar niks 
wat nie met ’n bietjie verf en 

’n paar nuwe teëls reggemaak 
kan word nie – dit is darem 
eenvoudig skoon. Hier en daar 
het die teëlwerk ’n paar houe 
gevat, en plek­plek begin die 
rou pleisterwerk agter die 
geverfde mure gesig wys. Die 
storthokkie het sy eie deur, 
maar tussen die stort­ en die 
droë kant is geen gordyn nie; 
slegs ’n lae rand van ’n bak­
steen of wat hoog. As jy stort, 
spat die water dus die wêreld 
vol, maar gelukkig is die beton­
bankie om die hoek en die 
droë goed bly droog. Die water 
uit die warmwaterkraan is ten 
minste kokend.

Omtrent 400 m die see in is 
’n rotsbank wat parallel met die 
strand loop, en dele daarvan 
steek met laagwater uit. 

Dit wemel van alles met 
vere, en die flaminke met hulle 
S­nekke staan rond en por in 
die water. Die rotsbank breek 
die golwe en maak dit ’n ideale 
swemplek waar die jong klomp 
kan baljaar.

Port Nolloth
McDougallsbaai­woonwapark

Kampplek 97 plat staan­
plekke sonder koelte met 
krag en braaiplek.
Ablusiegeriewe Skoon 
en oud, maar dis tyd vir 
opknapwerk.
Prys R170­R235 per 
staanplek vir 4 mense 
afhangend van  
die seisoen.
Kontak  027 851 1110 

 richtersveld.gov.za
Hoe lyk die pad? Teer 
tot hier.

GPS S29.282868 
          E16.880482

Weg Ry & Sleep sê Die 
ontvangsmense meen jy 
kan maar enige tyd van 
die jaar, behalwe Desem-
ber, opdaag en hier sal vir 
jou ’n staanplek wees.

Dis niks nuuts om by  
’n kampplek in te 
boek oor ’n hotel se 
toonbank nie, maar 

by Namastat voel ’n mens die 
swier wanneer jy deur die 
groot deure van die Springbok 
Inn stap. ’n Mens kan jou hoed 
lig vir die ontwikkelaars van 
die drieverdiepinggebou. 

Die kampplek is langs die 
hotel – jy ry by die hotel se 
parkeerterrein uit en hou dan 
skerp links. Die staanplekke is 
om die badkamers uitgelê en 
van hulle word met enkelhoë 
klipmuurtjies van mekaar 
geskei. Jy kan self jou staanplek 
kies – hulle is almal genommer, 
maar van die staanplekke is 
beknop en eerder nommer-
pas vir ’n tweemantent. Die 
grootste staanplekke is aan 
die kantoor se kant van die 
badkamers. Hier pas ’n klompie 
woonwaens langs mekaar – 

net reg as jy en ’n paar vriende 
in ’n groep wil kom kamp.

In teenstelling met die 
dorre aarde staan hier heelwat 
koeltebome, en op die meeste 
van die staanplekke is ’n mate 
van ’n skans teen die son. Jou 
kragpunt gebruik ’n gewone 
huissok, en as dit nie op jou 
staanplek staan nie, is dit naby 
genoeg dat ’n mens met jou 
verlengkoord van 10 m kan 
regkom. Dis dieselfde storie 
met jou kraan: Dis óf op jou 
staanplek óf op jou buurman 
s’n. Die braaiplekke lyk nuut 
oorgedoen en dit lyk of van die 
roosters – wat met ’n ketting 
aan die braaier vasgebout is – 
nog nie ’n vuur gesien het nie.

Die eienaars het nie terug-
gehou met die storte nie – 
hulle is heerlik ruim. Daar is 
wel net ’n nat gedeelte, en in 
die hoek van die hokkie staan 
’n bankie waarop ’n mens jou 

klere in ’n hopie kan stapel. Die 
twee keramiekwasbakke langs 
mekaar in die groter vertrek is 
uit ’n vorige era.

Die kombuis is in die gebou 
langs die badkamers, maar dis 
amper meer van ’n kuierplek. 
Daar’s ’n stoepgedeelte met  
’n klompie braaiplekke van 
waar ’n mens oor die onderste 
deel van die kampplek uitkyk.

As jy in die swembad wil 
afkoel, moet jy terugstap hotel 
toe. Die swembad is so groot 
soos die een in die meeste 
voorstedelike agterplase, 
maar kom rek gerus jou bene 
op een van die bankies langs 
dit. Bestel iets kouds by die 
restaurant se kroeg sodat jy 
darem nie droëkeel rondsit 
terwyl die kinders in die water 
rondplas nie. En as die kinders 
genoeg van die water gehad 
het, is daar ’n paar klimrame en 
swaaie in die kampplek.

Springbok
Namastat

Kampplek 25 staanplekke 
– almal op grond waarvan 
die meeste ’n koelteboom 
en kragpunt het.
Ablusiegeriewe Een-
voudig en netjies.
Prys R200 p.n. vir die 
staanplek (en die eerste 
2 mense) plus R50 p.p. vir 
bykomende gaste (gratis 
vir kinders o.12).
Kontak  027 718 1832 

 book@namastatlodge.
co.za  namastatlodge.
co.za
Hoe lyk die pad? Die 
laaste 650 m is ’n skaf-
like grondpad.

GPS S29.690304 
          E17.884779

Weg Ry & Sleep sê 
“Namastat” verwys na 
die eerste inwoners 
van die omgewing. Langs 
die eerste staanplek 
staan ’n Namahut – dit 
herinner effens aan 
’n igloe, maar dis met 
rietmatjies oorgetrek.  >

S anparke se kampplekke 
is voorspelbaar: dis 
aan die kant en daar’s 
nie veel klagtes oor 

ge riewe nie.
Dieselfde geld vir Augra-

bies: Jy weet ook jy kan jou 
eie staanplek kom kies en die 
kragpunt werk met die blou 
woonwapropsoort.

Van Kakamas af is dit 25 km 
tot hier, en hoewel die valle 
op sy beste is gedurende die 
noorde se reënseisoen, kan 
jy ook in die droë laatwinter-
maande kom kyk, want die 
Oranjerivier is heeljaar sterk 
op pad see toe.

Wanneer jy hier kamp, kan jy 
enige gaatjie uitsoek solank dit 
lángs die grasperk is. Kyk waar 
die kragpunte is as jy nie jou 
verlengkoord wil gebruik nie, 
want hulle staan nie op elke 
staanplek nie. Die krane staan 
lukraak rond en hier is heel-
wat koeltebome.

Hier staan ’n paar vierkantige 
houtgeboutjies met verskeie 

vullisdromme binne wat deel 
vorm van Augrabies se herwin-
ningsinisiatief. ’n Mens móét 
jou vullis hier kom weggooi, 
want daar is nie ’n vullisdrom 
op jou staanplek nie. 

Op jou staanplek is ’n ge-
plante ploegskaarbraaiplek 
waarvan die rooster oor die 
bak swaai. Wanneer jy opdaag, 
is dit reeds skoongevee.

Die twee badkamerge-
boue is aan weerskante van 
die kampplek met ’n kom-
buisgedeelte (met ’n oop 
en onderdakwaskamer) aan 
die verste kant. Diékantse 
badkamer lyk so oud soos die 
kampplek self en is aan die 
buitekant met ronde klippe 
afgewerk. ’n Mens het meer 
as genoeg pakplek langs 
die wasbakke, asook ’n droë 
gedeelte in die storthokkie. 
Die bad kamers aan die ander 
kant is soortgelyk, maar die 
storthokkies is beter, want die 
stortgedeelte het ’n glasswaai-
deur voor die storthokkie. Die 

geriewe vir gestremde mense 
is ook aan hierdie kant.

Die kombuis het elektriese 
tweeplaatstofies as jy dalk 
vinnig spek en eiers vir ontbyt 
wil regkry voor jy in die pad val. 
’n Outomatiese wasmasjien en 
tuimeldroër staan langsaan.

Die rivier met sy canyon - 
af oop is 200 m van die kamp-
plek af en die waterval nog 
300 m verder stroomop.  
’n Mens hoor die gebulder van 
die water tot in die kampplek, 
en as jy na die waterval wil 
gaan kyk, moet jy maar vir lief 
neem dat jy tot daar gaan stap. 
’n Hele paar verhewe dekpaad-
jies neem jou na verskillende 
uitkykpunte wat ewe ver van 
die kantoor of die kampplek 
af is. Die uitkykpunte is veilig 
toegespan terwyl dit nie jou 
sig belemmer nie; dis ook veilig 
vir die kinders.

Die begin van die dekpad  
is halfpad terug kantoor toe, 
en die twee swembaddens is 
ook hier.

Keimoes

Augrabies- nasionale park

Kampplek 40 plat staan-
plekke op grond waarvan 
die meeste ’n koelteboom 
naby het.
Ablusiegeriewe Oud en 
netjies, maar kort aandag.
Prys R250 per staanplek 
vir 2, plus ’n bewarings-
tarief van R24-R48.
Kontak  054 452 9200 

 sanparks.org
Hoe lyk die pad? Teer 
tot by die kantoor en 
mooi grondpaadjies in 
die kampplek .

GPS S28.593177 
          E20.337481

Weg Ry & Sleep sê 
Koop die inligtingsboekie 
wanneer jy inboek. Dis 50 
blaaie propvol kleurfoto’s 
met interessante inligting 
oor al die diere, klimaat 
en verblyf regdeur tot die 
kaart van die kampplek.

NOORD-KAAP

Sowat 70 km van Uping-
ton af sluit die N14 by  
’n vierrigtingstop by 
Keimoes se hoofstraat 

aan. Van hier af is dit 3,5 km tot 
by die Kalahari Water-woon-
wapark. Deur die hek langs 
die kantoor ry jy sowat 200 m 
reguit al langs wingerde tot by 
’n groot lapa, selfsorghuisies en 
die kampplek.

Langs die lapa en ’n speel- 
en-klouterplek vir kinders is  
’n graskol met vier staanplekke 
wat twee kragbokse deel – 
twee van hulle in die oopte 
en twee effens boombeskut. 
Linksaf loop ’n paadjie verby 
die huisies en wingerd deur na 
’n groot, vierkantige gemes-
selde dam en die eintlike 
woonwapark met die lekker 
staanplekke. Net ná die huisies 
lê vier staan plekke in ’n ry 
langs mekaar teen die dam se 
houtheining, almal met krag 

en een met braaiplek. Om 
die draai van hulle is ’n groot 
kampkol tussen die dam, ’n aal-
wynklipkop en wingerd. Hier 
is ses staanplekke in ’n kring 
by ’n ablusieblok. Hulle het op 
een na houtpaalafdakkies en 
as jy hier kamp het jy ’n krag-
punt, heuphoogte betonpyp-
braaiplek met ’n rooster, ronde 
betontafeltjie, kraan en lig 
langs jou wa of tent.

By Kalahari Water het jy ook 
’n tweede kampopsie. Jy kan in 
die rivierkamp, 2,5 km verder, 
op die oewer van die Oranje 
gaan afhaak.

By die plaashek uit draai 
jy regs af op die grondpad 
en hou verby die kleiner 
afdraaipaaie reguitaan op die 
grootpad tot by die rivierkamp. 
Die pad loop tussen klipkoppe 
en die win gerde van verskeie 
boere deur.

Die rivierkamp het 20 staan-

plekke sonder krag op ’n lang 
en breë strook gesnyde gras. 
Aan die kant die verste van die 
water af is groot ou bome waar 
jy in die koelte jou tentpenne 
kan inslaan.

Hier langs die rivier het jy nie 
krag of lig op jou staanplek nie. 
Jy braai jou tjops op ’n drom-
braaier. Jy het wel warm water 
om te stort en vir skottelgoed, 
maar jy moet jou eie drink-
water saambring.

Aan die een kant in die 
woonwakring is ’n ablusieblok 
met afsonderlike badkamers 
vir mans en vroue en ’n opwas-
kamer langsaan. Die geteëlde 
badkamers is netjies en skoon, 
elkeen met twee storte, was-
bakke en toilette. In die opwas-
kamer is twee wasbakke om 
jou skottelgoed te was en af te 
spoel, ’n lang werkblad met  
’n tweepuntsok en aan die een 
kant is ’n diep wasbak vir klere.

Keimoes

Kalahari Water-woonwapark

Kampplek 14 staan-
plekke met krag in die 
woonwapark op die plaas 
en 20 staanplekke sonder 
krag in die rivierkamp, die 
meeste met koelte. 
Ablusiegeriewe ’n Net-
jiese en gerieflike ablusie-
blok in die woonwapark 
en ’n rustieke houtpaal-
badkamergebou met 
warm water in die rivier-
kamp.
Prys R130 p.p.p.n. in die 
woonwapark en R100 p.p. 
in die rivierkamp. Kinders 
(6-16 jaar) betaal halfprys 
en pensioentrekkers kry 
buite seisoen 10% afslag. 
Kontak  082 495 7999  

 info@kalahariwater.
co.za  kalahariwater.
co.za
Hoe lyk die pad? Teerpad 
en redelike grondpad.

GPS S28.717755         
         E20.956195

Weg Ry & Sleep sê  
Dagbesoekers word in  
’n aparte gedeelte by die 
rivier toegelaat, maar 
geraas en moeilikheid 
word nie geduld nie.  >

Hier kamp jy luuks. Die 
gras is groen, jy het 
’n kragpunt (blou 
sok) op jou staanplek, 

jy braai op ’n groot ronde 
ge boude braaiplek in die tuin 
en sit aan by een van daardie 
wit Victoriaanse gietyster-tuin-
tafels op ’n gietysterstoel. En 
’n laseroog speel polisieman en 
bewaak jou kar in die parkeer-
plek voor die gastehuis as jy 
slaap én jy het selfs wifi op    
jou staanplek.

Hier is vier woonwastaan-
plekke en ’n stuk of 10 vir tente, 
maar die koelte is wel skraps. 
Hier is twee ruim volbad-
kamers – albei gerieflik en sil-
werskoon. Voor elke badkamer 
is twee opwasbakke vir jou vuil 
borde en koppies. Eenkant in 
die kampplek staan ook ’n net-
jiese klein houtgeboutjie met 
’n stort, wasbak en toilet. Dié 
word oopgesluit wanneer daar 
die dag ’n klompie mense op al 
vier staanplekke kamp.

Die kampplek se groen 

grasperk is ’n lekker rondhard-
loopplek vir kinders en langs 
die ablusieblok is ’n speelplek 
waar hulle kan swaai, klim en 
klouter. Die oord se winkel 
verkoop hout en braaipakke 
– en as jy nie wil braai nie, 
kan jy in die restaurant, Die 
Koshuis, eet. Hulle bedien 
soggens ontbyt en saans kan 
jy vir ’n T-been met groente en 
tjips of iets ligter aansit. En ná 
daardie steak kan jy oorskuif 
na Die Siekeboeg (dis nou die 
kroeg) vir ’n koue bier of iets 
sterkers. In die koffiewinkel kan 
jy deur die dag aansit vir ’n wa -
fel of ’n burger en ’n melkskom-
mel drink.

Die gastehuis en kampplek 
het ook iets wat min ander 
kampplekke het: ’n groot twee-
dehandseboekwinkel met  
’n groot verskeidenheid. En 
nadat jy daardie Stieg Larsson 
gekies en betaal het, kan jy dit 
rustig in die winkel in ’n ge-
maklike bank begin lees. 

As jy wel moet ry om bier vir 

jou braai of iets by die winkel 
te kry, hoef jy nie ver te ry nie. 
Trouens, jy kan sommer stap. 
Net sowat 200 m van die hek af, 
waar jy by Neilersdrift ingery 
het, is ’n drankwinkel.

By die Saltana-minimark kan 
jy brood, melk, koeldrank, hout 
en ys vir die kampplek koop. 
Hulle verkoop ook van hierdie 
geweste se droëvrugte, dadels 
en konfyte.

Langs die gastehuis lei  
’n klip paadjie in ’n mooi stukkie 
tuin tot by ’n ronde plaasdam 
wat in ’n netjiese swembad 
omskep is. 

Jy klim met trappies op tot 
op ’n verhewe houtdek wat 
gelyk met die water loop, en 
spring in.

Saans, as dit goed donker 
is, skitter die sterre helder en 
jy kan op jou kampstoel sit en 
he melwaarts staar. 

Vir ’n behoorlike sterrekyk- 
aand kan jy by die kantoor 
gaan vra om die gastehuis se 
teleskoop te leen.

Upington
Ou Skool-gastehuis

Kampplek 4 woonwa-
staanplekke op groen gras 
en met krag, en plek vir 
’n klompie tente ook.
Ablusiegeriewe Luuks 
en netjies.
Prys R155 per staanplek 
en nog R55 p.p. (R30 vir 
kinders van 2-12)
Kontak  054 464 0125  

 info@ouskoolguest 
house.co.za  ouskool 
guesthouse.co.za
Hoe lyk die pad? Teerpad 
en 100 m netjiese grond-
pad van die hek af tot by 
die gastehuis.

Weg Ry & Sleep sê 
Jy kan vir Fiefie saam-
bring as jy vooraf reël, 
maar vir die grote Wagter 
moet jy ’n oppasser by 
die huis kry.  

Die tuin voor Duin-in-
die-Weg se gastehuis 
is ’n groen lushof in 
die dor Noord-Kaapse 

wêreld en die kampplek is in 
’n klein kameeldoringbos op 
lowergroen en goedversorgde 
gras, reg langs die lang wal van 
’n groot duin.

In die kampplek is 13 krag-
bokse (driepunt) teen die 
stamme van die kameeldorings 
versprei. Dis ou bome en hulle 
toppe vorm ’n digte koeltedak 
bo die staanplekke.

Hier is genommerde bord-
jies vir 26 staanplekke, maar 
staanplekke is nie afgebaken 
nie en jy kies vir jou by een van 
die kragpunte ’n lekker kol. 

Aan die een kant van die 
kampplek, naby een van die 
badkamers, is ’n gawe kol as jy 
’n klompie mense is en  
’n klomp vleis wil braai. Hier 
staan ’n groot wielvelling-

braaier naby ’n kragpunt en jou 
kraan. Nog krane staan in die 
kampplek versprei. 

In die res van die kampplek 
is nie braaiers nie. As iemand 
die braaier geannekseer het, 
kan jy vir ’n losstaande braaier 
vra óf jy kan laatmiddag jou 
kampstoele vat en op die rand 
van die duin langs die kamp-
plek gaan braai, terwyl jy wyd 
oor die vlaktes en heuwels 
uitkyk.  Bo-op die duin staan 
’n los heuphoogte wielvelling-
braaier en tafeltjie waarop jy 
jou kos en drinkgoed kan pak. 

In die kampterrein stap 
jy net ’n paar tree om in een 
van die ses badkamers te 
gaan stort en tande te borsel. 
Teen die duin staan twee 
beton-en-houtpaalgeboue 
met spits sinkdakke, elkeen 
met twee aparte badkamers. 
Aan die ander kant van die 
kampplek staan nog ’n gebou 

met twee badkamers. Die 
badkamers is modern en 
skoon, elkeen met ’n groot 
stort, wasbak, toilet, ’n bankie 
en baie aantrekplek en pak- en 
hangplek vir jou klere en bad-
goed. Jy kan ook jou elektriese 
skeermes hier inprop.

Langs die enkelbadkamer 
aan die bokant van die 
kampplek is ’n speelpark met 
ongewone klimtoestelle, wip-
planke en swaaie. Sowat drie 
minute se stap verder is die 
swembad, langs die kantoor in 
die gastehuis se mooi koelte-
tuin. Soggens en saans kan jy 
duinlangs stap om die mooi 
Noord-Kaapse sonsopkomste 
en -ondergange te sien  Die 
plaas is groot en jy kan ver stap 
of jou bergfiets trap. 

Die Oranjerivier loop hier op 
buurplase verby, en dis net  
600 m se stap by die hek uit tot 
by die water as jy wil lyn ingooi.

Groblershoop

Duin-in-die-Weg-gasteplaas

Kampplek 26 staanplekke 
met krag, op groen gras 
en onder ’n reusesambreel 
van kameeldoringbome. 
Ablusiegeriewe Netjies.
Prys R350 per staanplek 
vir 4 mense en daarna 
R50 p.p.p.n.
Kontak  054 741 0167 
of 083 303 7769  duinin 
dieweg@gmail.com 

 duinindieweg.co.za
Hoe lyk die pad? Teerpad 
en 3,6 km mooi grondpad.

Weg Ry & Sleep sê 
Sowat 8 km van die 
kampplek af, langs die 
N10 na Kakamas, sit 
Oranjerivier-kelders se 
Grootdrink-kelder, waar 
jy enigiets van colom-
bard tot soet hanepoot of  
port kan proe en koop.   >

Dié plek met sy kon­
trasterende wit en 
rooi duine en brul­
lende sand is uniek 

en prentjiemooi – en rustigheid 
op sy beste. Én dit is ’n netjiese 
kampplek met gawe geriewe.

Witsand se 10 staanplekke 
is om ’n klipablusieblok uit­
gelê. Links van die ingang lê 
staanplek  nr. 1 – ’n gewilde 
afsaalplek onder van die 
ge reelde kampeerders. Hier is 
plek aan die voorkant om jou 
wa in die koelte van ’n klompie 
bome staan te maak, en verder 
agtertoe, by die braaiplek, is 
nog plek vir ’n tent of twee 
tussen die bome. Dit is een 
van die meer private en be­ 
skutte staanplekke.

Staanplek nr. 8, agter die 
ablusieblok by ’n groterige 
kameeldoring, is ook ’n gewil­ 
de staanplek omdat dit half 
eenkant is. Hier is egter nie veel 
koelte nie.

Voor in die kampplek, langs 
die ablusieblok, is nog ’n staan­

plek met baie koelte. Hier moet 
jy egter vir lief neem met ander 
kampeerders wat kom stort en 
hulle skottelgoed reg langs jou 
staanplek was.

Van die staanplekke het 
min koelte en met die Kalahari­
son wat somermiddae erg bak, 
móét jy sorg vir ’n afdak van 
jou eie. Bring ook jou grond­
seil saam, want hier kamp jy 
op Kalaharigrond.

Elke staanplek het ’n groot, 
ronde klipbraaiplek wat heup­
hoogte staan, met ’n pootjies­
rooster wat jy regopslaan om 
vuur te maak en wat jy braaityd 
oor die kole weer platslaan. 
Eenkant staan ’n geplante 
spoorwegbalk met ’n lig daar­
teen. Langs die braaiplek is  
’n houttafel en bankies vir  
ses mense.   

Jy deel ’n kragpunt (blou 
sok) met ’n buurman. Bring 
’n verlengkoord van 20 m. Jou 
braaiplek en vullisdrom (met 
’n aapbestande deksel) word 
soggens deur die reservaat­

personeel skoongemaak en 
daarna maak hulle ook die 
badkamers silwerskoon.

In die klipablusieblok is 
aparte badkamers vir mans 
en vroue. By die ingang loop 
’n paadjie van sowat 100 treë 
na die swembad. Die groot 
swembad word volgehou met 
yskoue grondwater en is die 
plek om te wees as die son 
op sy warmste is. Jy kan ook 
onder ’n afdak by tafels en 
bankies ontspan en hier naby 
is aantrekkamers en toilette 
vir mans en vroue.

By die kantoor begin ’n bo ­ 
taniese staproete van 3,2 km 
met plantnaambordjies wat 
vir jou wys hoe lyk goed soos 
sand kweek, blinkblaarboes­
mangras en januariegras. In die 
inligtingskantoor is uitstallings 
wat jou alles oor die omgewing 
en die duinestelsel (5 km lank 
en tot 9 km breed) vertel.

Langsaan is die winkel waar 
jy proviand kan koop. Jy kan 
ook ’n fiets huur (R120 p.d.).

Olifantantshoek
Witsand­natuurreservaat

Kampplek 10 groot staan­
plekke met krag, op grond 
en van hulle in die koelte.
Ablusiegeriewe Gerieflike 
en skoon badkamers vir 
mans en vroue.  
Prys R110 p.p.p.n. (R80 vir 
kinders 3­16 jaar).
Kontak  083 234 7573 

 witsandkalahari@gmail.
com;  witsandkalahari.
co.za
Hoe lyk die pad? Stam­
perige en redelik slegte 
grondpad vir 45 km van 
Groblershoop se rigting af 
en vir 75 km van Olifants­
hoek se kant af. 

GPS S28.563485 
          E22.489385

Weg Ry & Sleep sê 
Slegs MTN-gebruikers 
het selfoonontvangs hier 
– en ook nie oral nie.

Melton Wold lê half-
pad tussen Loxton 
en Victoria-Wes en 
bemark homself 

as die oudste gasteplaas in 
Suid-Afrika. Daar is beslis  
’n oudwêreldse gevoel omtrent 
die plek wanneer jy voor die 
gastehuis stilhou.

Die gastehuis self, waar 
die ontvangskantoor ook is, 
is groot en oud, en die eerste 
ding wat jou oog tref soos jy 
nader stap, is die rolbalbaan 
regs van jou. Dan sien jy ook 
die tennisbaan en ’n trampo-
lien op die groot grasperk voor 
die huis, en onder die stoep-
afdak staan ’n klompie stoele 
en tafels en ’n fietsloods met  
’n paar bergfietse. In die verte 
is ’n speelparkie met swaaie,  
’n klimraam en ’n ou trekker 
waar die kinders kan klouter.

Die kampterrein is groot 
genoeg vir minstens 10 woon-

waens, hoewel die staanplekke 
nie afgebaken is nie. Elkeen 
het ’n kragpunt met ’n gewone 
huissok, ’n losstaande braaier 
en rooster, en ’n waterkraan. 
Aan die verste kant van die 
kampplek is die swembad, wat 
eintlik maar net ’n reghoekige 
plaasdam is. Die water is 
groenerig, maar in die middel 
van die somer sal niemand 
daaroor kla nie. Langs die reg-
hoekige swembad is ’n klein 
ronde een vir kinders.

Die kampterrein word 
omring met wilger- en denne-
bome, en jy gaan nie sukkel om 
’n stukkie koelte te kry nie. Aan 
die regterkant van die terrein 
is ’n vleitjie en heelwat van die 
meer as 200 voëlspesies op die 
plaas trek hier byeen. Pak dus 
jou voëlboek en verkyker in as 
jy byvoorbeeld nog nie  
’n regmerkie langs die wit-
kruiskleivalk gemaak het nie.

As jy weet jy gaan te laat 
opdaag om te braai, kan jy by 
die bestuur bespreek om aand-
ete in die gastehuis te geniet. 
Langs die eetsaal is ’n spele-
tjieskamer waar jy jou slag 
met tafeltennis of veerpyltjies 
kan wys, of jy kan in die groot 
sitkamer ontspan of ’n bier in 
die Deer and Pheasant-kroeg 
geniet. Daar is geen selfoon-
ontvangs op die gasteplaas 
nie, maar jy kan by die gaste-
huis vra vir toegang tot hulle 
internet as jy regtig dringend 
’n e-pos moet stuur.

Die skoon en netjiese 
ablusiegeriewe is links van die 
inrypad. Dis ’n eenvoudige 
baksteengebou met ’n sinkdak 
sonder plafon. Die warm water 
spuit sterk en word voorsien 
deur ’n kombinasie van son-
krag en elektriese geisers. 

Die opwasplek het twee 
wasbakke en is buite.

Victoria-Wes
Melton Wold

Kampplek 10 onafge-
bakende staanplekke met 
gras en koelte.
Ablusiegeriewe Netjies 
en skoon.
Prys R220 per staanplek 
vir 2 mense. Daarna kos 
dit R30 p.p.p.n.
Kontak  053 621 0906 

 info@meltonwold.co.za 
 meltonwold.co.za

Hoe lyk die pad? Die 
laaste 3 km is ’n grondpad 
wat plek-plek sinkplaat 
gery is.

GPS S31.428385                         
          E22.758445 (afdraai)

Weg Ry & Sleep sê  Die 
hek langs die grootpad is 
van 9 nm. tot 7 vm. ges-
luit. As jy ná of voor dié 
tye hier aankom, moet jy 
spesiale reëlings tref.     >



Die Motswedi-kamp 
lê diep in die 
Mokala- nasionale 
droëgebiedpark, 

onder doringbome en langs 
’n watergat. Die kampterrein 
het net ses staanplekke wat 
in ’n halfmaan om ’n watergat 
uitgelê is. Jou kampgeld koop 
vir jou ’n groot plot van sowat  
20 treë na alle kante toe, maar 
die reëls sê daar mag net ses 
mense op een staanplek kamp. 

Jy en een van jou kamp-
buurmanne deel ’n gebou 
waarin elkeen sy eie badkamer 
en kombuis het. Dié drie bad-
kamer-en-kombuisgeboue is in 
’n tipiese Sanparke-styl gebou 
en in ’n rooi kleikleur geverf 
wat mooi by die omgewing 
inpas. Houtpaaltjies dien as 
afskorting by die ingange en 
om dinge soos die gasbottels 
en sonpanele om die voorkoms 
af te rond. 

Die doringbome is net-net 
groot genoeg sodat jy jou 
woonwa of boswa in die skadu 

kan trek, en as jy jou wa hier 
by die braaiplek staanmaak, 
is jou badkamer en kombuis 
ongeveer 15 treë van jou 
kampplek af. By jou staanplek 
het jy ’n skottelskaarbraaier 
waar jy om die vuur kan staan 
en braai én ’n vuurput in die 
grond waar jy sit-sit en gesellig 
onder die sterre kan braai. 

Smôrens vroeg is Sanparke 
se personeel daar om jou 
braaiplek skoon te hou, jou 
vullisdrom leeg te maak en 
seker te maak jou gasbottel vir 
jou stoof en yskas is nog vol 
genoeg voor jy vanaand weer 
begin braai en kosmaak.

Dit is nie nodig om altyd 
Eskom-krag by jou staanplek 
te hê om in gerief en styl te 
kamp nie. In Motswedi is nie 
elektrisiteit nie, maar jou bad-
kamer en kombuis het ligte 
wat bedags deur die Noord-
Kaapse son gelaai word. Met 
’n songeiser op die dak van 
die badkamer-en-kombuis het 
jy warm water om te stort en 

skottelgoed te was.
In die gepleisterde en 

geteëlde badkamer is ’n ruim 
stort met ’n aantrekhoekie en 
’n bankie en hier is genoeg 
pak- en hangplek vir jou bad-
goed en skoon klere.

Die kombuis, met sy oop 
voorkant, is voor die badkamer 
en is ewe netjies geteël en 
gepleister. Agter in die linker-
hoek is ’n vlekvryestaal- 
opwasbak vir jou skottelgoed 
en groot werkoppervlak met 
die tweeplaatgasstofie. Langs 
die stoof is ’n groot gasyskas 
met ’n vrieshokkie.

Voor by die ingang van die 
kombuis is ’n groot geteëlde 
werktoonbank waar jy jou 
potjiegroente kan skil en slaai 
maak terwyl jy loer of daar nie 
rooihartbeeste of ander bokke 
watergat se kant toe staan nie.

Op ’n goeie oggend kan 
jy met dagbreek selfs elande 
sommer hier langs jou staan-
plek in die veld sien wei. Heer-
lik naby aan die natuur.

Kimberley
Motswedi-kampterrein

Kampplek 6 private bos- 
staanplekke, elk met ’n pri-
vate badkamer en kom-
buis. Staanplekke is op 
gras of gruis, almal met 
krag en die meeste ook 
met skaduwee.
Ablusiegeriewe Skoon, 
luuks en nét joune.
Prys R430-R455 per staan -
plek (6 mense) plus ’n R20- 
R40-bewaringstarief.
Kontak  053 204 8000 

 sanparks.co.za/parks/
mokala 
Hoe lyk die pad? Die 
21 km grondpad tot by die 
Mosu-ingang is op plekke 
effens sinkplaat gery. 

GPS S29.151800 
          E24.309620

Weg Ry & Sleep sê     
Een van die lekkerste 
kampplekke in die Kim­
berley­omgewing.       

Dié kampplek is sowat  
’n kilometer van die 
Kamdeboo- nasio-
nale park se kantoor 

af en dis ’n netjiese grondpad 
tot daar. Op pad kan jy net 
ná die eerste hek stilhou by 
’n granietmonument vir die 
Voortrekkerleier Andries Preto-
rius wat net noord van die dorp 
grootgeword het.

Die monument is die hande-
werk van Coert Steynberg en 
dit is hierheen verskuif omdat 
vandale dit verniel het toe 
dit buite die park langs die 
hoofpad gestaan het. Die link-
safdraai na die Nqweba-kamp-
plek is 700 m verder links en die 
tweede hek 200 m vorentoe. 

Staanplekke word nie vooraf 
toegeken nie. Waar jy gaan 
staan, hang af van hoeveel 
ander kampeerders voor jou 
opdaag. As jy vroeg kom, is jou 
kanse groter om een van die 
beste staanplekke te kies.  
Min of meer die helfte van 

die staanplekke is naby die 
elektriese heining rondom die 
kamp. Die res van die staan-
plekke is nader aan die middel 
en gerieflik as jy nader aan die 
badkamer wil wees.  

Die staanplekke is duidelik 
met bordjies genommer en 
jy het ’n kragprop (gewone 
huissok) en lig teen ’n geplante 
boomstomp. Jy het ook ’n ta fel 
met bankies wat jy kan skuif tot 
waar jy dit wil hê, en ’n groen 
drom vir jou vullis. Die braaier 
is ’n wenner. Dis van stewige 
metaal en ’n halwe vragmo-
torvelling, met ’n rooster wat 
kan wegswaai en ’n armpie 
waaraan jy jou potjie oor die 
kole kan hang. Werkers kom 
maak vroegoggend jou braaier 
vir jou skoon.

Die meeste van die staan-
plekke het effense koelte en 
hulle is almal nommerpas vir 
van die grootste waens. Hulle is 
ook lekker gelyk.

Die badkamers is in ’n reg-

hoekige vaal siersteengebou 
en is geriefliker as baie ander 
kampplekbadkamers. Op die 
een hoek is ’n ruim badkamer 
vir gestremdes en langsaan is 
die kombuis.

Die kombuis is so goed 
ingerig dat jy omtrent net met 
’n tweemantent in die kamp-
plek kan opdaag. Hier is twee 
elektriese tweeplaatstowe,  
’n mikrogolfoond, elektriese 
ketel, twee wasbakke en  
’n kisvrieskas.

In die kampplek is ’n ver-
dieping hoë uitkykdek op 
stelte. Jy kan jou sit hier op 
’n bankie kry en kyk hoe die 
elande op die oewer van die 
dam wei. 

Jy mag self in die park 
rondry om wild te kyk. Die 
grondpaaie is netjies en jy kan 
hulle met ’n klein stadskar ry. 
Vir kampeerders is die toegang 
na die Vallei van Verlatenheid 
ook gratis en ’n besoek aan dié 
Erfenisterrein is ’n hoogtepunt. 

Graaff-Reinet
Nqweba-kampplek

Kampplek 15 gelyk en 
private woonwastaan-
plekke met redelike koelte 
en krag, braaiplek, met  
’n bankie en water naby.  
Ablusiegeriewe Klein, 
skoon en netjies.
Prys R240-R310 per staan-
plek vir 6 mense. Bewa-
rings tarief van R19-R38.      
Kontak  049 892 3453 

 camdeboo@sanparks.
org  sanparks.org 
Hoe lyk die pad? Teerpad 
tot by die parkhek en 
’n kilometer netjiese 
grondpad.    

GPS S32.220497  
          E24.541683

Weg Ry & Sleep sê Die 
pad na Middelburg is net 
700 m weg van die kamp-
plek af en kan laataand 
soms raserig raak.        >

Die Bergkwaggapark 
wemel van diere. As 
jy wil hê die kinders 
moet ’n koedoe se 

krulhorings van naby sien of 
’n slag ophou stry oor hoe 
groot ’n eland nou rêrig is, is 
dít ongetwyfeld die plek om 
hulle heen te bring. 

Die kampterrein strek oor 
drie terrasse. Hier is 20 staan-
plekke, maar dis nie gemerk 
nie en ’n ryhuis sal, ná etlike 
maneuvers en metings met 
die waterpassie, sy staan aan 
die teenoorgestelde kant van 
’n doringboom se laaste ske-
merskaduwee kry. 

Dis maklik genoeg om  
’n braaidrom op te spoor, 
maar bring ’n verlengkoord – 
daar is nie ’n kragpunt by elke 
staanplek nie en jy sal dalk 
daai blou sok tussen twee 
buurmanne s’n moet inprop. 

Die kampterrein raak oor 
naweke nogal vol met mense 
wat sommer vir die twee 
aande uit Queenstown of 
Grahamstad oorry, maar tog 
is dit steeds een van die stilste 
plekke waar jy kan kamp. 

As jy buite die woonwaens 
verby stap, kan jy die sagte 
gegons van die yskaste 
binne-in hoor, en die geskar-
rel van die nagdiertjies wat 
sommer net hier anderkant 
die houtheining doenig is, laat 
jou omkyk-omkyk badkamer 
toe loop.

Die kampterrein se ablusie 
en ’n klein kombuis is op die 
middelste van die drie ter-
rasse. Al die basiese geriewe 
is daar, maar dis jammer 
dis afgeleef. 

Dit pas gewoon nie by die 
res van die gehalte wat jy oral 
in die park aantref nie.

Die winkel-en-restaurant-
kompleks is stapafstand van 
die kampterrein en die park 
se 19 chalets af en dit gee jou 
byna daardie wildtuinkamp- 
gevoel van ’n klein dorpie. 
Die ontvangskantoor, waar jy 
’n nagwildrit kan bespreek, is 
ook hier. Onthou, julle moet 
’n groep van meer as vier 
mense wees.

Net ’n klipgooi verder is  
’n swembad met gras en son-
stoele reg rondom – ’n heer-
like uitspanplek ná ’n dag se 
wildkyk en sweet in die kar.

In die dolerietkoppie bo die 
swembad kan jy bobbejane 
hoor koggel, maar gelukkig 
kom maak Kees en Kie. nie  
’n bommie in die bad nie. 

Daar is ook baie dassies 
tussen die rotse en jy kan 
hulle van die swembadtrappie 
af met ’n verkyker dophou. 

Cradock
Bergkwagga- nasionale park

Kampplek Daar is 20 
ongemerkte staanplekke 
op gras. Elkeen het sy eie 
braaidrom en kragpunte 
word gedeel. 
Ablusiegeriewe ’n Mens 
moet soms toustaan en 
die geriewe is effens afge-
leef, maar dis nietemin 
skoon en netjies.
Prys R280 p.n. per staan-
plek (vir 2 mense). 
Kontak  048 801 5700
  sanparks.org/parks/
mountain_zebra/

GPS S32.130857 
          E25.525354

Weg Ry & Sleep sê 
Die park het verskeie 
stap roetes wat tussen 
drie dae en ’n paar uur 
kan duur.

Die Van Stadensoord 
lê sowat 40 km van 
Port Elizabeth af 
in Humansdorp se 

rigting, en dis ’n gesinsoord 
in die ware sin van die woord. 
Vir Oos-Kapenaars is dit een 
van daardie plekke wat naby 
genoeg, maar steeds ver 
genoeg is om te voel jy kom 
behoorlik weg en los die stad 
se gejaag vir ’n wyle agter jou.

Die oord is langs die rivier-
monding, en sy 100 staan-
plekke is uitgelê om ’n sirkel-
pad wat deur die oord loop. Die 
staanplekke is groot, netjies, 
genommer en op gras – en 
die meeste van hulle in die 
koelte. Jy kry ’n betonbraaiplek 
wat net onder kniehoogte is 
(onthou jou eie rooster),  
’n kragpunt (blou sok) en 
vullisdrom by jou staanplek. 
Die braaiplek en drom word 
elke dag skoongemaak. Jy deel 
ook ’n kraan met die vier staan-
plekke om jou.

Hier is baie bome wat vir 
groot kolle koelte sorg, maar 
nie al die staanplekke het 
skaduwee nie. Die eerste 50 
staanplekke of so lê aan jou 
linkerkant wanneer jy by die 
oordhek inry, en van hier af 
het jy die beste uitsig oor die 

Port Elizabeth
Van Stadensoord

Kampplek 90 genom-
merde staanplekke met 
krag, ’n vullisdrom en 
braaiplek sonder rooster. 
Almal het gras, maar nie 
almal het koelte nie.
Ablusiegeriewe 5 ou 
ablusieblokke wat mooi 
skoongehou word.
Prys R170 per staanplek 
vir 2 mense (buite seisoen) 
en R560 per staanplek vir 
4 mense (binne seisoen).
Kontak  041 776 1059 

 theresort@telkomsa.net 
 vanstadens.com

Hoe lyk die pad? Heel-
pad teerpad.

GPS S33.96693 E25.22124

Weg Ry & Sleep sê Pak 
jou windskerm en storm-
bande, en -penne in. Die 
wind hier is nie jou speel-
maat nie.      >

rivier, die duine en die see. Én 
jy is die naaste aan die winkel, 
speletjieskamer en trampolien. 
Die enigste nadeel van hierdie 
staanplekke is dat jy taamlik 
uitgelewer is aan die wind. 
Hulle is in terasse uitgelê en jy 
kan oor die kampeerders voor 
jou die see en die duine sien, 
maar die wind kom jou nog by.

Die vyf ablusieblokke wat 
deur die oord versprei is, lyk 
min of meer dieselfde. Dit is 
ouerige geboue met aparte 
geriewe vir mans en vroue wat 
skoon en netjies gehou word.

Soos dit ’n goeie gesinsoord 
betaam, is hier meer as genoeg 
te doen vir jou en die res van 
jou gesin. Terwyl jy strand toe 
mik om ’n paar blinklywe op 
jou hoek te kry, sal die kinders 

hulle ure lank kan besig hou 
in die branders, op die tram-
polien, in die speletjieskamer 
en op die grasperk by die oord 
se hek.

Kinders kan ook ’n kano, 
trapboot en duinbord by die 
aktiwiteitsentrum langs die 
strandmeer gaan huur of op 
die strand gaan piekniek hou. 
As die TV-ontrekkingsimptome 
te erg raak, kan hulle op die 
kassies in die speletjieskamer 
gaan kyk wat die CSI-span se 
jongste doen en late is.

Die oordwinkel is klein en 
het die basiese dinge soos 
brood, ys, roomys, hout, melk, 
koeldrank en speserye. Vir jou 
inkopies is die Baywest-win-
kelsentrum sowat 15 minute se 
ry in Port Elizabeth se rigting.

Oceanview Forest-oord

Oceanview lê amper 
30 km van Port 
Elizabeth af, en 
hier kamp jy teen 

’n koppie, op ’n skoongmaakte 
lappie aarde in ’n bos. As jy 
in stilte in die natuur om jou 
vuurtjie wil kom ontsnap van 
Excel en telekonferensies, kan 
jy beswaarlik vir beter vra.

Hier is staanplek vir sowat 
60 waens of tente op gras – in 
die koelte van groot bome. Hier 
staan ook ’n klompie chalets 
en ou woonwaens wat ingerig 
is as vakansiehuisies. Stap of 
ry eers deur die kampterrein 
en kyk mooi waar jy wil staan, 
want net sodra jy dink jy het al 
die staanplekke gesien, verras 
nog een jou wanneer jy om  
’n bos stap.

Al die staanplekke het 
gewone kragpunte en jy kry 
’n betonpyp wat regop in 
die grond staan wat as jou 
braaiplek dien. Die krane is 
skaars en die kanse is goed jy 
gaan ’n entjie moet stap wan-

neer jy koffiewater gaan tap. Jy 
kry ook nie ’n vullisdrom by jou 
staanplek nie. Dié staan by die 
ablusieblok waar dit bestand 
gemaak is teen die oormag 
blouape wat hierdie deel van 
die wêreld hulle tuiste noem.

Van jou staanplek af sien jy 
niks behalwe die bos om jou 
nie, maar hier is staproetes en 
’n uitkykpunt waar jy op die 
bankie kan sit en die mooie  
see betrag. 

Dis mooi hier, soos Ouma 
sou sê. Maar Ouma sou ook 
baie te sê gehad het oor die 
ape – hulle is lastig en jy moet 
seker maak jy hou jou goed 
mooi weggebêre. Moet ook 
nie jou rug vir te lank draai 
nie, want hulle skroom nie om 
nader te kom en aan jou tent se 
ritssluier te kom wikkel nie.

Buiten die stap- en berg-
fietsroetes is hier ’n heerlike 
speelparkie en swembad vir 
die kleingoed. Hier is ook  
’n snoepie met goed soos tjips, 
sjokolade, ys, hout en rook-

Port Elizabeth

Kampplek 1 groot kampter-
rein met ongeveer 60 staan-
plekke op gras en in koelte.
Ablusiegeriewe 1 ablusie-
blok met aparte geriewe vir 
mans en vroue.
Prys R70-R80 p.p.p.d. 
afhangend van wanneer jy 
kamp (R50-R60 vir kinders 
2-10 jaar).
Kontak  060 508 7525 

 info@oceanviewforest 
resort.co.za  oceanview 
forestresort.co.za

Hoe lyk die pad? Die laaste 
1,4 km tot by die ingang is 
’n skaflike grondpad. Van die 
ingang af tot by die kamp-
terrein ry jy ongeveer 800 m 
met die tweespoorbaksteen-
pad wat op plekke nogal 
steil raak.

GPS S34.003121 E25.362834

Weg Ry & Sleep sê Die 
kantoor is nie Maandae 
oop nie.

goed. As jou bier op is, is die 
Spar en drankwinkel 3 km van 
die oord af.

Hier is een ablusieblok in die 
kampterrein, ’n baksteengebou 
met aparte geriewe vir mans 
en vroue. Die mans het twee 
urinale, drie toilette, vier storte 
en drie wasbakke met ’n klein 
spieëltjie bo elkeen. 

Hier is ook proppe vir jou 
elektriese skeermes, maar by 

dié deel is nie ’n spieël nie.
Die storte staan in ’n ry en 

daar hang net ’n stortgordyn 
tussen jou en die ou wat sy 
tande staan en borsel. Jy trek 
ook hier aan en uit; dus is daar 
nie veel privaatheid nie. Die 
geriewe is nietemin netjies en 
skoon. Aan die ander kant van 
die ablusieblok is die kamer 
met die opwasplek vir jou skot-
telgoed en wasgoed.

Pine-lodge is in Somer-
strand en een van 
daardie oorde waar 
dit voel of jy behoorlik 

met vakansie is as jy hier kamp. 
Hoewel die kampterrein taam-
lik klein is met 23 staanplekke, 
is dit deel van die groter oord 
met ’n reeks aktiwiteite wat 
wissel van staproetes en don-
kiekarritte tot ’n foefieslaaid 
en spabehandelings.

Die oord is afgesonder en 
dit voel of jy by ’n ekslusiewe 
bestemming ver van alles en 
almal af kamp. En alles wat jy 
wil hê, is op jou voorstoep.

Die staanplekke is groot 
genoeg – gemiddeld 20 x 
10 treë – vir jou Exclusive met 
sy dubbeltent, maar van hulle 
is nogal smal en lyk amper soos 
die helfte van ’n rugbyveld se 
doelgebied. Jy gaan baie goed 
agteruit moet kan stoot of  
’n woonwaskuiwer moet hê om 
jou wa só staan te maak dat jy 
die staanplek die beste benut.

Die hele kampterrein is oor-
trek met gras, en ’n klompie 
van die staanplekke het 
plaveiselblaaie. Die staan-
plekke word ook omring deur 
struike en bome wat jou teen 
die wind beskerm én ’n mate 
van privaatheid gee.

Jy het nie ’n seeuitsig van 
die woonwapark af nie, maar jy 
is nie verder as 300 m van die 
strand af nie. By jou staanplek 
kry jy ’n betonbraai waar jy – 
met jou eie rooster – op heup-
hoogte jou vleis gaar kry.

Elke staanplek het sy eie 
kragpunt (gewone huissok), lig 
en vullisdrom, maar nie elke 
staanplek het ’n kraan nie; van 
party af is dit ’n goeie 100 m se 
stap om water te kry.

Die woonwapark is in twee 
dele uitgelê. Die eerste agt 
staanplekke is op die boonste 
terras in ’n ry, en die res lê laer 
om ’n sirkelpad uitgelê. In die 
middel van dié staanplekke is 
’n speelveldjie, basketbalbaan 

en ’n klein sokkerveld. Hierdie 
staanplekke is ook die naaste 
aan die ablusiegeriewe.

Reg langs die kampterrein is 
’n speelplek met ’n groot klim-
raam, glyplanke, ’n rond omtalie 
en minigholfbaan. Die oord se 
winkel is langs die ontvangs-
kantoor by die hoofingang, 
maar hier is nie veel meer as ys, 
koeldrank en ’n los sjokolade of 
twee nie. Die naaste supermark 
is egter net 3 km van hier af.

Die kampterrein het twee 
ablusieblokke regoor mekaar: 
een vir mans en die ander vir 
vroue. Die twee houtgeboue 
huisves hipernetjiese, amper 
luukse geriewe wat daagliks 
skoongemaak word.

Buite die ablusieblok is plek 
om jou kassettoilet uit te spoel, 
en aan die ander kant die twee 
wasbakke (met proppe) vir jou 
skottelgoed. Oorkant die pad is 
die klerewasplek met wasma-
sjiene en tuimeldroërs wat met 
ruilmunte werk.

Port Elizabeth
Pine-lodge

Kampplek 23 groot staan-
plekke met gras en koelte. 
Die meeste is beskut teen 
die wind.
Ablusiegeriewe Skoon, 
ruim en netjies.
Prys R230-R595 per 
staanplek vir 6 mense, 
afhangend van wanneer 
jy kamp.
Kontak  041 583 4004 

 enquiries@pinelodge.
co.za  pinelodge.co.za
Hoe lyk die pad? Teerpad 
tot by die hek.

GPS S34.009837 
          E25.688250

Weg Ry & Sleep sê Jy 
betaal ’n sleuteldeposito 
van R100 en kry ’n elek-
troniese skyfie waarmee 
jy ’n valhek kan oop- 
en toemaak.               >

Die ontvangskantoor 
is net minder as  
’n kilometer ná die 
hek, verby die vul­

stasie, en die kampplekke in 
die ruigtes oorkant die straat 
uitgelê. Die tentstaanplekke is 
klein en beknop, en as jy eers 
jou koepeltent en gazebo 
opslaan, is daar nie plek vir 
jou kar nie – dié moet jy 100 m 
verder by die kantoor gaan los.

 Die woonwastaanplekke is 
egter groot en die meeste van 
hulle het ’n natuurlike heining 
van spekbome. Jy het heelwat 
koelte, van die staanplekke het 
gruisklippies en jou kraan is 
naby. Hier en daar is ’n ge­
wone driepuntkragsok, met 
die res van die kragpunte 
blou woonwasokke naby jou 
staanplek. Op jou  plekkie wag 
’n skoongemaakte staalbraaier 
met ’n rooster en vullisdrom. 

Tussen twee rye kamp­
plekke is die kombuis – in 
’n rondawel met groot ven­
sters. Hierbinne staan ’n klomp 

elektriese tweeplaatstowe in 
’n ry, plus ’n vrieskas as jy nog 
vriesplek soek. Die opwasplek 
is buite die rondawel.

Die badkamers is tussen 
die kampplek en die kantoor. 
Aan die manskant is daar 
vier beknopte storthokkies 
met opslaanbankies binne. 
Die wasbakke is versonke 
in ’n melamienblad en links 
hiervan is een van daardie 
warmlugdroërs om jou hande 
droog te blaas. Langs die 
mansbadkamer is plek om jou 
kassettoilet leeg te maak en 
aan die staanplekke se kant 
is plek om jou skottelgoed en 
wasgoed te was.

Dis ’n rustige natuurkamp­
plek en hier is nie ’n water­
wurm, minigholfbaan of spe­
letjieskamer waar die kinders 
kan speel en jil nie. Hulle kan 
wel afsit na die klimraam –  
nogal in die vorm van ’n oli­
fant. Die swembad is 600 m 
van die kampplek af. 

Langs die kantoor is ’n win­

kel en restaurant. Die winkel 
fokus op aandenkings en jy 
het nie ’n wye keuse as dit 
kom by vars proviand nie.  

Jy kan jou sleepvoertuig se 
tenk in die Addo se vulstasie 
volmaak en die bande pomp.

Die hoofrede waarom jy 
hier kamp, is om die grootste 
landdier in sy volle glorie te 
sien en beleef. 

Merk die Hapoordam op jou 
kaart, want dis die saamkom­
plek van die grootvoete. Jy 
ry ’n kilometer anderkant die 
kantoor by die wildgebied se 
hek in, en die dam is sowat 
11 km verder.

Op die roetekaart wat jy by 
die ontvangskantoor gekry 
het, is foto’s van 39 diere wat 
jy sonder te veel sukkel in dié 
geweste gaan sien. 

In ons vier dae hier kon 
ons die helfte van die diere 
op dié lys afmerk – van die 
endemiese vluglose miskruier 
en die kolhaas tot die rooirug­
jakkals. ’n Ware belewenis.

Port Elizabeth
Addo­olifantpark

Kampplek 12 klein 
tentstaanplekke met min 
koelte en 21 ruim woon­
waplekke met koelte.
Ablusiegeriewe Oud en 
effens beknop.
Prys R280­R355 p.n. vir 
die eerste 2 mense plus 
R88 p.p. (R44 vir kinders); 
woonwaens (maksimum 
6 mense): R305­R375 p.n. 
vir die eerste 2 mense; 
bewaringstarief R68.
Kontak  042 233 8600 

 addoenquiries@san 
parks.org;  addoelephant.
com
Hoe lyk die pad? Teer 
tot hier. 

GPS S33.443921 
          E25.745697

Weg Ry & Sleep sê  By 
Colchester is nog ’n hek, 
maar jy mag nie met jou 
woonwa hier in nie. 

Dis Xhosawêreld en 
jy sien dit in die 
naam van oudpres. 
Nelson Mandela se 

geboorteplek, Qunu, én in die 
riviername soos die Qhorha, 
Xorana en Gcuwa. Maar vra jy 
langs die pad waar Trennerys is, 
ken iedereen ook dié plek met 
sy eg Engelse naam.

Ene kol. Gordon het bykans 
’n eeu gelede dié hotel met die 
hulp van ene mev. Trennery 
begin. Hulle verhouding het 
glo verder gestrek as net  
’n vennootskap, maar kom ons 
laat dit daar. Die hotel wat hulle 
nagelaat het, is ’n lekker plek. 
En Trennerys se kampplek is  
’n kampplek wat jy maar gerus 
op jou lys kan sit. Net soos by 
ander kuskampplekke moet jy 
vroegtydig bespreek, want hier 
is net 10 staanplekke. En dis  
’n gewilde plek.

Die hotel is teen ’n bult 
gebou en die kampplek is aan 

die voet daarvan, aan die see 
se kant.

Die wassery is regoor die 
kantoor en jou skoon en ge-
stry kte klere word op jou staan-
plek afgelewer. Die winkel is 
langs die kantoor en is van 8-
11 vm. oop en weer van 2-4 nm.
Hier kan jy enigiets koop van 
lekkergoed, aas, strandemmer-
tjies en grafies tot ys, hout 
en braaipakke.

Die speelkamer vir klein 
kinders, met onder meer  
’n plastiekwipplank en hoepels, 
is regoor die kafee. Oorkant 
die pad is die ontspannings-
plek vir groter kinders, en 
dis gemerk met: “Teenagers’  
Wreck-reation.” Die kroos kan 
hier op die grootskerm TV 
kyk en TV-speletjies, pool en 
foosball speel. Die kroeg met 
sy snoe kertafel is langsaan. Op 
’n terras laer is die swembad en 
’n netjiese tropiese tuin, en nóg 
’n terras laer ’n speelparkie en 

die hotel se tennisbane.
Jy slaan op ’n netjiese 

grasperk kamp op. Die drie 
staanplekke heel regs in die 
kampplek is die gelykste, maar 
op hulle het jy niks koelte nie. 
Die res het almal ’n effense 
helling, maar is beskut teen die 
son. Die twee middelste staan-
plekke is weerskante van  
’n boom wat ’n paar verdie-
pings hoog staan – selfs die 
hoogste ryhuis sal hier inpas 
sonder dat jy sy dak skraap. Jou 
kragpunt (’n driepuntsok) is in 
’n weerbestande boks teen  
’n lae paaltjie. Bo-op die paal-
tjie is ’n lig wat teen donker 
aangeskakel word.

Krane is skaars, en op van die 
staanplekke is dit makliker om 
badkamer toe te stap vir water. 
Dié gebou is op die verste punt 
van die sirkel, maar steeds 
naby vir almal. Vroue hou regs, 
mans links en die een op skot-
telgoeddiens héél links.

Butterworth
Trennerys-hotel

Kampplek 10 staanplekke 
in ’n sirkel met gras, krag 
en ’n lig. Die meeste van 
die staanplekke het koelte.
Ablusiegeriewe Basies en 
skoon, maar die gasgeiser 
het soms ’n wil van sy eie.
Prys Afhangende van die 
seisoen R805-R1 135 p.n. 
per staanplek.
Kontak  047 498 0025 of 
082 908 3134 

 info@trennerys.co.za 
 trennerys.co.za

Hoe lyk die pad? 10 km 
klipperige grondpad met 
steil dele voor die laaste 
stuk teerpad.

GPS S32.635513 
          E28.426437

Weg Ry & Sleep sê As 
al tien die staanplek ke 
beset is, kan dit te be-
knop wees vir natuur-

liefhebbers wat 
stilte, rustig- 

heid en ruim-
te verkies. >

Dwesa lê kuslangs net 
50 km noord van 
Trennerys. Die kamp-
plek is in die vorm 

van ’n klawerblaar uitgelê en 
op elke blaar en steel is  
’n groepie staanplekke. By die 
eerste staanplekke is ’n bord 
met die kampuitleg daarop, 
maar dis verwarrend en daar 
word onderskeid getref tussen 
woonwa- en tentstaanplekke.

Die groep staanplekke links 
in die kampplek is in ’n ry 
langs mekaar, en hier het jy 
die meeste privaatheid. Na die 
middel toe is staanplekke in  
’n kring langs ’n oop kol gras. 
Van hierdie staanplekke 
af loop ’n hangbrug oor 
’n stroompie na die ander 
kampgedeelte op ’n grasvlakte 
met bome rondom. Van dié 
staanplekke is in die oopte en 
die res onder die bome.

Die badkamers is langs die 
middelste staanplekke en  

’n stywe stappie van die ander 
staanplekke af. 

As jy hier in die middel 
kamp, moet jy dus vrede maak 
met die badkamerverkeer. 
By die regterkantste kamp-
plek is ’n houtgeboutjie met 
ekovriendelike toilette – dis 
nou as jy nie al die pad met 
die hangbrug oor die stroom 
badkamer toe wil stap nie.

Jy braai op ’n nuwe gemes-
selde braaiplek, maar moet 
jou eie rooster saambring. Die 
braaiplek het ’n kant vir jou en 
die buurman. 

Die krane staan weggesteek 
in die bosse en die amptenare 
sê dis veilig om die kraanwater 
te drink.

Bring jou eie skottel saam 
om jou skottelgoed te was, 
want hier is nie ’n opwasplek 
nie. Óf maak teen betaling 
gebruik van die oordwerkers 
se opwasdiens. 

Die badkamer is eenvoudig 

Idutywa
Dwesa-natuurreservaat

Kampplek 40 genommerde 
staanplekke op gras met 
koelte, maar geen krag nie.
Ablusiegeriewe Basies, oud 
en knap, en sonder ligte.
Prys R212-R233 p.n. per 
staan plek (hoogstens 6 
mense per staanplek).
Kontak  047 499 7900 
of 043 492 0800  

 reservations@ecpta.co.za 
 visiteasterncape.co.za/

nature-conservation/provin 
cial-parks/dwesa/

Hoe lyk die pad? Die laaste 
47 km is ’n klipperige grond-
pad met slegte en steil dele. 
Hier kan jy nie met ’n voor-
wielaangedrewe voertuig 
sleep nie – en hoe hoër jou 
kar van die grond, hoe beter. 

GPS S32.310088 E28.827139 

Weg Ry & Sleep sê Hou 
maar jou wa en tent toe en 
jou kos veilig, want die ape 
kan lastig raak.

en basies – onthou om jou 
eie lig saam te bring vir die 
donker aande. 

Die stortgedeeldte is  
’n vertrek met ’n bank teen 
die muur en drie storthok-
kies langs dit. Die hokkie is 
beknop, maar die water uit die 
gasgeiser is lekker warm. 

Al is die badkamers nie te 

prakties ontwerp nie, word 
hulle mooi skoon gehou.

Verby die eerste staan-
plekke loop die kampplek 
se inrypad reguitaan tot in 
die woud. Jy mag self die 
bospaaie verken as die avon-
tuurlus jou pak en jy kan vir 
jou ’n padkaart by die ont-
vangskantoor vra.

Dié kampplek lê by die 
ou pont wat mense 
destyds gebruik het 
om die Mzimvubu-

rivier oor te steek voor die 
Pondolandbrug net anderkant 
die kampplek gebou is. 

Die kampterrein word 
begrens deur die Mount 
Thesiger-reservaat agter jou 
en Mount Sullivan-reservaat 
voor jou (oorkant die rivier). Dis 
mooi en ’n mens wil die sons-
ondergang op jou eerste aand 
al waardeer; maak dus seker jy 
kom betyds hier aan. ’n Mens 
misgis jou maklik met rytyd 
hier op die Wildekus se paaie. 
(Ons het die 577 km tussen 
Port Elizabeth en Port St. Johns 
in meer as 9 uur afgelê.) In dié 
geweste meet ’n mens afstand 
in ure en beslis nié in kilome-
ters nie.

Die staanplekke by Die Pont 
is op ’n groot veld uitgelê en 
daar is plekke waar jy langs 
die rivier kan kamp. Agter dit 
lê nog ’n kol staanplekke op 
gras, maar hier is nie skaduwee 
nie. Bespreek eerder een van 
die twee plekke die naaste 

Port St. Johns
Die Pont

Kampplek Die staan-
plekke is op ’n groot kol 
gras, maar die aantal kam-
peerders word beperk. 
Ablusiegeriewe 3 ablu-
sieblokke met 2 toilette 
en 2 storte elk.  
Prys R80 p.p.p.n. 
Hoe lyk die pad? Geteer 
tot hier, maar ry versigtig 
op die pad tussen Mtatha 
en Port St. Johns, want 
hier is slaggate en beeste 
wat in die pad loop. 
Kontak  047 564 1324 
of 083 340 1762 

 jenny@thepont.co.za

GPS S31.595496 
          E29.525748

Weg Ry & Sleep sê 
Koop jou proviand by die 
Spar 4 km verder op Port 
St. Johns. Pak jou eie vleis 
en dinge as jy die rumoer 
en die soektog na par-
keerplek wil 
vermy. >

aan die ontvangskantoor as 
hulle nog beskikbaar is. Hulle 
het groot koeltebome en die 
gras is gelyk. Hier is kragpunte, 
maar bring jou eie braai en lig 
saam – swart soos die nag kry 
’n nuwe betekenis hier in  
die Wildekus. 

Die oordbestuur beperk 
die aantal kampeerders afhan-
gende van hoeveel chalet- 
inwoners daar is. Dit is om 
te verhinder dat daar te veel 
gaste vir die ablusiegeriewe 
is nie.

Hier is drie ablusieblokke vir 
kampeerders en die mense in 
die chalets, elkeen met twee 
storte, wasbakke en toilette. 
Die geriewe is eenvoudig, maar 
skoon en netjies. 

In die winter is die kamp-
terrein gereeld volbespreek 
met duikers wat hulle bote van 
die kaai af te water laat. Hulle 
is teen sonop al weg en is eers 
weer teen sonsondergang 
terug ná ’n hele dag op soek na 
“bait balls”. As jy self wil lyf nat-
maak, is hier ’n klein plonspoel 
agter die ablusieblok, met  
’n uitsig oor die Thesigerberg. 

Die Wildekus is ’n somer-
reënvalstreek en jy gaan dus 
ook heel waarskynlik die swaar 
reën mis as jy in die winter hier 
kamp. Die koue het steeds 
’n byt in die aande, maar die 
gemiddelde jaarlikse tempera-
tuur draai rondom 20 ºC en jou 
tande gaan nooit klap nie – 
selfs in die winter.

Die bordjie by die af- 
draai na Cremorne 
lees: “Where the rat 
race ends.” Dis net 

aan die ander kant van die 
Mzimvuburivier en die land-
goed is ’n stukkie onverwagte 
luuksheid en stilte midde-in die 
rumoer van Port St. Johns. 

Hier is ’n kouewaterswem-
bad en houtdek met ’n uitsig 
oor die rivier en die kampplek 
voor dit. Hier is ook ’n restau-
rant en kroeg waar jy saans  
stories met die duikers kan uit-
ruil terwyl jy aan ’n pizza weg- 
lê. (Die personeel begin teen 
sons ondergang al deeg knie 
en rol vir die aand se ete.) 

Die staanplekke in die 
kamp terrein is in twee groepe 
verdeel – een heel regs ander-
kant die kaai, en die res van 

die staanplekke in ’n groter 
groep aan die linkerkant. By die 
linkerkantse staanplekke, weg 
van die huisies af, het jy meer 
privaatheid, maar jy sit sonder 
koeltebome. Die staanplekke 
regs van die kaai kry wel koelte. 
Elke staanplek het sy eie braai-
plek, lig- en kragpunt, en die 
staanplekke deel twee-twee  
’n kraan. Jy kan maklik ’n groot 
woonwa sonder moeite by 
enige van die plekke intrek. 

Die vier ablusieblokke, 
twee vir mans en twee vir 
vroue, lê by die ingang van 
die park tussen die huisies, so 
200 m van die verste staanplek 
af. Jy gaan laatnag dus óf moet 
knyp vir die eerste span óf 
’n aanslag maak op Usain Bolt 
se Olimpiese rekord. Elke ablu-
sieblok het twee storte, twee 

Port St. Johns
Cremorne-landgoed

Kampplek 14 staanplekke 
op die oewer van die rivier. 
Ablusiegeriewe 4 skoon en 
netjiese ablusieblokke – 2 vir 
mans, 2 vir vroue. 
Prys Vanaf R180 p.p.p.d. Pen-
sioentrekkers betaal vanaf 
R140 p.p.p.d. en kinders 
jonger as 10 jaar vanaf 
R90 p.p.p.d. 
Kontak  047 564 1110  
of 076 430 21 94 

 info@cremorne.co.za 

Hoe lyk die pad? Die laaste 
2 km tot by die oord is 
grondpad, maar as jy stadig 
ry, gaan jy dit maklik met jou 
wa maak. 

GPS S31.59833 E29.53136

Weg Ry & Sleep sê Cre-
morne is oor die algemeen 
’n bedrywige kampplek, 
en hier is ’n restaurant 
en kroeg. 

toilette en twee wasbakke. 
Hier is opvallend min voëls 

op die Mzimvuburivier, ’n rivier 
wat volgens inwoners wemel 
van vis. Dinge begin eers later 
klop wanneer die ontvangs-
dame verduidelik hier is nie 

bootjies of kano’s om te huur 
nie. “Nee, ongelukkig nie, ons is 
bang mense val in die water,” sê 
sy. “Dit is ’n broeiplek vir Zam-
besihaaie.” Sy trek haar skouers 
op. Sy maak nie grappies nie; 
sy’s doodernstig. 

Aan die voet van die 
Barklypas soos jy van 
Barkly-Oos se kant af 
ry, lê die afdraai na 

Intaba-lodge aan jou regter-
kant. Woonwaparke in dié 
geweste is skaars, en as jy die 
gebied met jou Camry en jou 
Penta wil kom verken, is Inta-
ba-lodge jou beste opsie vir 
’n grasbedekte staanplek, 
warm storte, ’n speelplek vir 
jou kinders en ’n restaurant 
waar jy ’n skaflike steak vir 
aand ete kan geniet.

Die lodge is eintlik ’n gaste-
huis, maar die eienaars het in 
die verlede al verskeie woon-
waslepers gehuisves. Hulle het 
eers die woonwaens sommer 
op die grasperk voor die lodge 
laat staan en dan uit een van 
die gastekamers ’n verleng-
koord aangelê vir elektrisiteit. 
Die kampeerders het dan ook 
sommer die kamer se bad-
kamer gebruik. 

Die aanvraag na woonwa-
staanplekke was egter só groot 
dat die eienaars besluit het om 
’n paar staanplekke met krag-
punte agter die lodge uit te lê 
en ook ’n ablusieblok te bou.

Hier is staproetes met  
’n waterval en rotstekeninge 
op die plaas waarop die lodge 
gebou is, maar van die stap-
roetes loop ook oor buurplase, 
en dis dus noodsaaklik om 
’n gids en toestemming te hê 
voor jy deur iemand se skaap-
kampe begin aanstap. Op een 
van die buurplase is daar nog 
’n aasvoëlbroeikolonie. 

Dié klompie kransaasvoëls 
spog met hulle eie kasteel 
– altans, dis hoe die kranse 
bekend staan waarin hulle 
hulle tuisgemaak het. 

Die “kasteel” het sy naam 
gekry van die rotswande hier 
wat na mekaar toe krul om 
amper ’n natuurlike silo van 
bykans 100 m hoog te skep 

met net ’n smal opening aan 
die suidekant. 

Afhangende van die rigting 
waaruit jy die kasteel benader, 
kan dit enigiets van een tot vier 
uur neem om hierheen te stap. 

Dit maak egter nie saak 
watter roete jy kies nie, die 
oefening is die moeite werd, 
want dis nie aldag dat ’n mens 
kan af kyk na aasvoëls wanneer 
hulle hier vlak onder jou uit 
hulle neste uit wegvlieg nie. 

Jy sien as ’t ware die wêreld 
uit die aasvoëls se oë, en as 
jy versigtig met die rotswand 
langs loop, kan jy tot so na as 
10 m van die vleisvreters kom 
en sien hoe hulle aan hulle 
middagete smul. 

Jy hoef nie die 2018-Yster-
mankampioen te wees om 
hierheen te stap nie, en selfs  
’n laerskoolkind sal die roete 
kan baasraak. Maak egter net 
seker jy het ordentlike stap-
skoene aan. 

Elliot
Intaba-lodge

Kampplek Ongeveer 12 
ongemerkte staanplekke 
op gras. 
Ablusiegeriewe 1 klein 
ablusieblok met aparte 
geriewe.
Prys  R200 per staanplek.
Kontak  082 890 6594 
of  079 892 3161  intaba 
lodge.elliot@gmail.com 

 intabalodge.co.za

GPS S31.25456 E27.82111

Weg Ry & Sleep sê 
Wees versigtig wan-
neer die wind sterk waai 
as jy gaan stap, want 
hier en daar is die lysie 
waaroor jy moet loop 
nie veel breër as ’n Putco-
bus nie .                                  >

Karnmelkspruit-rivierkamp

As jy jou woonwa in 
Lady Grey se omge-
wing wil staanmaak, 
is die Karnmelkspruit- 

kampterrein die plek vir jou. 
Die kamp lê 20 km buite 

die dorp op die oewer van die 
Karnmelksrivier, en hoewel die 
hooftoevoerroete na Lady Grey 
net ’n paar honderd meter hoër 
op verbyloop, voel ’n mens hier 
langs die rivier asof jy  
’n wegkruipplek uitgesnuffel 
het waar niemand jou gaan kry 
nie. Ian Cloete het aanvank-
lik die kampplek op sy plaas 
ontwikkel as ’n boskamp vir 
sy woonwaklub, maar met die 
verloop van tyd het dinge soos 
’n ablu sieblok met gasgeisers 
en ’n lapa bygekom om sake 
meer gerieflik te maak.

Die badkamers is skoon en 
netjies en Elize, Ian se vrou, 
doen moeite om dit aansienlik 

op te kikker, veral aan die vroue 
se kant.

Hier is nie elektrisiteit nie, 
maar Ian het ’n klompie son-
panele aangebring om vir die 
ligte se krag te sorg.

Buiten die ablusieblok staan 
Ian se woonwa en sy skoonma 
s’n permanent hier opgeslaan, 
en eenkant is ’n klein opslaan-
swembadjie. Nie dat die swem-
bad enigsins nodig is nie, want 
ongeveer 50 m verder maak 
die rivier ’n draai om langs die 
kampplek verby te vloei en jy 
kan in die helder, koel bergwa-
ter gaan afkoel.

Dié geweste is veral bekend 
as forelwêreld en jy kan jou 
slag hier met ’n vlieghengel-
stok kom wys.

Ian se gunstelingvisvangplek 
is halfpad terug teerpad toe 
waar ’n bordjie die afdraai wys 
na “Ian’s Rock”.

Lady Grey

Kampplek Ongeveer 25 
ongemerkte staanplekke op 
gras, sonder krag. Daar is een 
of twee koeltebome langs 
die rivier. 
Ablusiegeriewe  Baie skoon 
en netjies met gasgeisers vir 
die storte. Daar is ook ’n bad 
aan die vrouekant.
Prys R200 p.n. + R10 p.p.p.n.
Kontak  051 603 7036 
of 084 584 7036 

 elizekrr@gmail.com

GPS S 30.824360 
          E 27.282080

Weg Ry & Sleep sê Doen 
eers jou inkopies op Lady 
Grey voor jy die klompie 
kilo’s na Ian se plaas uitry. 
Daar is nie ’n kiosk of 
’n kafee by die kamp-
plek nie en as jy wil braai, 
moet jy sorg dat jy jou eie 
braaihout, braaier en 
proviand saambring.       

Dis net meer as twee 
uur se ry van Bloem-
fontein af, maar hier 
tussen Philippolis 

en Luckhoff – en naby die 
Vanderkloofdam – verras die 
Vrystaat ’n mens behoorlik. 
Hier is beboste berge, yster-
klipkranse, klowe met koe-
does, rooigrasvlaktes en dele 
Karoo-bossieveld.

Of jy nou Bankfontein van 
Luckhoff, Philippolis of Fau-
resmith se kant af benader, jy 
gaan minstens 40 km grond-
pad ry. Net mooi halfpad 
tussen Luckhoff en Philippolis 
beduie die blou GWK-plaas-
naambord dat Bankfontein 
dieper tussen die rante in is, 
nader aan Vanderkloof. Van 
hier af ry jy met ’n tweespoor-
pad van 10 km tot by die 
plaashuis. Maar jou rit is nog 
nie heeltemal verby nie; 
’n plaas pad van 4 km wag voor 
jy kan afsaal en kamp opslaan. 
As jy dit báie kalm vat, sal jou 
Jetta by die plaashuis uitkom, 

maar vir die plaaspad het jy 
’n bakkie of voertuig met 
’n taamlike grondvryhoogte 
nodig om by dié kampplek vir 
tent- en boswakampeerders 
te kom.

Bankfontein se kampplek 
lê tussen ysterkliprante wat al 
wat ’n selfoon- en radiosein 
weghou. Mooi kareebome 
staan dig teen mekaar en sluk 
jou as ’t ware in ’n klein woud 
in. Die agt staanplekke is nie 
gemerk of genommer nie 
en jy kies vir jou die een wat 
die lekkerste lyk of die beste 
gaan werk vir jou. Almal is 
wel onder die bome en hier is 
heeldag skaduwee. 

Die staanplekke en voltydse 
tente het nie krag of braai-
plekke nie, maar die gemeen-
skaplike braaiplek is naby en 
daar is sonkrag waar jy die 
nodigste kan laai.

By die braaiplek is ’n kom-
buis onder ’n afdak. Jy kan 
jou tjops hier in die ys-vries-
kas bêre en water op die 

gemeenskaplike tweeplaat-
stofie kook. In die kombuis is 
oorgenoeg pak- en werkplek.

Aan weerskante van die 
kampplek is ’n badkamer met 
’n stort, wasbak en toilet. Die 
een is teenaan groot rotse uit 
klip gebou, met ’n mooi uitsig 
in die rivierloop af. Die ander 
is ’n houtgebou tussen karee-
bosse. Jy moet by albei bad-
kamers die donkie stook vir 
warm water, maar saans het jy 
lig. Eenkant, in die kareebosse 
versteek, staan ’n ekstra toilet-
geboutjie vir daardie druk tye.

Wat doendinge betref, kan 
jy op ’n begeleide staproete 
gaan, met jou bergfiets ry, op 
die Vanderkloofdam roei of 
saam met die eienaars gaan 
voëls kyk. Hier is meer as 260 
spesies voëls, van hulle ende-
mies, en jy sal leer van die 
plante, diere en en insekte van 
dié geweste. Die eienaars sal 
ook vir jou die Boesmanteke-
ninge en gereedskap uit die 
Steentydperk wys.

Philippolis

Bankfontein

Kampplek 8 staanplekke, 
almal onder kareebome 
en in die koelte.
Ablusiegeriewe 2 bad-
kamers met donkies en 
’n ekstra toilet.
Prys R100 p.p.p.n.
Kontak  051 773 7001 
of 072 279 6497  

 bankfonteinfs.co.za  
 bankfontein1@gmail.

com
Aankoms- en vertrektyd 
Hier is nie streng reëls nie.
Hoe lyk die pad? Teerpad 
tot op Philippolis of Luck-
hoff en dan sowat 41 km 
grondpad en nog 14 km 
plaaspad.

GPS S30.080354  
          E24.901873

Weg Ry & Sleep sê As 
jy lief is vir die natuur, is 
Bankfontein vir jou.



By dié Forever-oord is 
daar twee kampplekke 
waaruit jy kan kies: 
Daar’s die 16 luukse 

staanplekke met hulle plavei-
blad en private kombuis- en 
ablusiegeriewe wat eerste aan 
jou linkerkant lê nadat jy deur 
die hek is, en dan is daar die 
woonwapark ’n entjie verder 
waar jy vir jou een van 106 
staanplekke kan kies (en die 
een ablusieblok met die res van 
die kampterrein deel).

Die luukse staanplekke is vir 
diegene wat ’n bietjie ekstra 
privaatheid verkies en nie 
daarvan hou om langs iemand 
anders te staan wanneer hulle 
tande borsel nie. Jou staanplek 
is groot en onder koeltebome 
en jy maak jou wa op ’n plavei-
selblad staan. Jy kry ’n staal-
braaier en rooster op wiele en 
dan natuurlik jou eie kombuis 
met ’n wasbak, rakke en kaste.

In die kampplek staan vier 
badkamerrondawels versprei, 
en elke rondawel word deur 
vier staanplekke gedeel. Jou 
private geriewe is dus ’n kwart 
van ’n rondawel en bestaan 
uit ’n bad (met ’n stortkop), 
wasbak, spieël en toilet.

As jy verby die luukse staan-
plekke ry, lê die “algemene” 
woonwapark ’n entjie verder 
aan jou linkerkant. Hier is 106 
afgebakende staanplekke op 
’n sirkelvorminge lappie aarde.

Die staanplekke is onge-
nommer en is deur die bank 
minstens 15 x 15 treë groot. 
Die meeste van hulle het gras 
en hier is ’n magdom bome, 
wat beteken jy gaan regtig 
hard moet probeer om nié in 
die koelte te wees nie. Op van 
die staanplekke hoef jy nie 
eens te kies tussen oggend- en 
middagkoelte nie. Die enigste 
staanplekke wat nie koelte het 

nie, is dié voor teen die dam.
Elke staanplek het ’n beton-

braaier met ’n oopslaanrooster 
en ’n tafelblad langsaan. Elke 
vierde staanplek het ’n diep 
wasbak met ’n kraan. Jy deel 
ook jou kragpunt met drie bure 
en jy moet onthou om jou blou 
sok saam te bring.

Die woonwapark se ablusie-
blok sit bo in die linkerkantse 
hoek van die kampterrein. 

Heel aan die verste punt van 
die kampterrein is die speelpar-
kie met swaaie, ’n rondomtalie 
en glyplank. Gariep se swem-
bad is die kinders se hoofkwar-
tier, en ‘n gawe swemplek. 

Hier is ook ’n klein winkel-
sentrum met ’n supermark, 
drankwinkel en ‘n restaurant. 
(Jy bespreek ook jou plek vir 
die aktiwiteite soos boot- en 
trekkerritte by die restaurant.) 
Die winkel is eenvoudig maar 
het die nodigste.  

Colesberg
Forever Gariep

Kampplek 106 staanplek-
ke, elk met krag, ’n vul-
lisdrom, braaier, gras en 
koelte. In die luukse kamp-
terrein is 16 staanplekke 
met plaveiblaaie en private 
ablusiegeriewe.
Ablusiegeriewe 2 skoon 
en netjiese ablusieblokke. 
Hier is ook rolstoelvriende-
like geriewe.
Prys R135-R370 per staan-
plek en R55-R65 p.p.p.n. 
afhangend van waar 
en wanneer jy kamp en 
hoeveel mense saam met 
jou kamp.
Kontak  051 754 0045 
(oord) of 012 423 5600 
(sentrale besprekings) 

 gariep@foreversa.co.za
 forevergariep.co.za

Hoe lyk die pad? Heel- 
pad teerpad.

GPS S30.59678 E25.50193

Weg Ry & Sleep sê  
Onthou om ’n prop vir 
jou skottelgoed saam 
te bring.                        >



Riviera se kampplek 
bestaan uit ’n netjiese 
klein woonwapark reg 
langs ’n ablusieblok en 

nog ’n klompie staanplekke 
nader aan die rivieroewer. Jy 
kan uit 17 staanplekke kies, 
almal met krag en die meeste 
van hulle met braaiplek.

Reg langs die ablusieblok 
is ses groot grasstaanplekke 
langs mekaar, elkeen met sy 
eie klein vuurkring, ’n wiel-
vellingbraaier en rooster én 
’n heuphoogte skottelskaar-
braaier op ’n paal. 

Jy het ook ’n kragboks 
(driepunt) en ligpaal asook 
’n kraan op jou staanplek. Hier 
is baie plek vir die kinders om 
te speel en tussen dié staan-
plekke is ’n klein klimraam.

Aan die ander kant van die 
ablusieblok is ’n klein en die-
perige opslaanswembad en 
’n houtbankie waar jy jou Weg 
Ry & Sleep kan lees terwyl die 
kinders in die water baljaar.

In dié deel van die kamp-

plek is nog nie koelte nie, 
want die vaderlandswilge wat 
by die staanplekke geplant is, 
is nog klein.

Aan die oorkant van die pad 
is drie kleiner staanplekke met 
meer koelte. Twee van hulle 
het permanente braaiers. Die 
rivieroewer is omtrent 200 m 
van hier af en die res van die 
staanplekke lê weerskante van 
die pad. 

Op ’n terras bo die rivier-
oewer is ’n gawe grasstaan-
plek met ’n groot geboude 
baksteenbraaiplek, baie koelte 
en lekker kuierplek.

Reg langs die oewer, waar jy 
kan lyn ingooi vir baber, karp 
of grootbekgeelvis, is twee 
groot grondstaanplekke met 
geboude braaiers onder groot 
ou vaderlandswilge. 

Bring jou verlengkoord 
van so 20 m saam, want hier 
moet jy vir jou krag aanlê van 
’n kragpunt ’n ent weg van die 
water af.

In die bruinbaksteen-ablu-

sieblok met sy leiklipstoep is 
twee groot gesinsbadkamers 
wat deurentyd silwerskoon 
gehou word. 

Die een badkamer het 
’n enkelstort en die ander een 
het twee groot storte, almal 
met gordyne. Elke badkamer 
het ook twee toilette, ’n was-
bak met ’n spieël en baie pak-, 
hang- en sitplek.

Buite die badkamers is 
’n onderdakopwasplek met 
twee wasbakke en werkplek, 
en tussen die twee badkamers 
is ’n kombuis met baie werk-
ruimte waar jy jou ketel of 
elektriese braaipan kan inprop 
en ook skottelgoed kan was.

As jy by Riviera kamp, 
hoef jy nie stad toe te ry vir 
inkopies as jy nie lus is nie. Jy 
kan by die oordeienaars ys, 
mieliemeel, melk, en suiker tot 
lekker bevrore wors koop.

Jy hoef ook nie hout saam 
te bring nie. Hulle lewer elke 
dag vir jou gratis braaihout by 
jou staanplek af.

Bloemfontein
Riviera-gasteplaas

Kampplek 17 staanplekke 
met krag. Die koelte wissel. 
Ablusiegeriewe Netjies 
en gerieflik.
Prys R250 p.n. vir die eers-
te 4 mense en daarna R70 
p.p. (halfprys vir kinders).
Kontak  082 8966 787

 herselmanl@gmail.com 
 riviera-guest-farm.co.za

Hoe lyk die pad? Teer 
en sowat 500 m goeie 
grondpad.

GPS S28.287760 
          E27.160840

Weg Ry & Sleep sê Jy 
kry jou eie heksleutel 
en dagbesoekers word 
nie toegelaat nie. Jou 
vriende en familie mag 
wel vir jou kom kuier 
en by jou kom braai 
(R30 p.p.).        



Aldam het alles wat jy 
van ’n vakansieoord 
kan verwag. Daar is 
’n groot woonwa-

park met meer as 100 staan-
plekke (met krag, water en 
braaiers), groot en goed inge-
rigte ablusieblokke, en meer 
as genoeg om die kinders en 
grootmense te vermaak.

Danksy die waterwurm, 
minigholfbaan, rolskaatsbaan, 
swembad, speelparkie en 
stap- en bergfietsroetes is 
Aldam een van daardie plekke 
waar jy jou kinders net gaan 
sien as hulle honger is of nog 
geld nodig het.

Probeer om op staanplek 
nr. 89, 90, 107, 108, 109 of 
110 te staan as jy met kinders 
kamp en baie plek nodig 
het. Dié staanplekke is die 
naaste aan die swembad en 
waterwurm, en ook reg langs 
’n ablu sieblok. Die woonwa-

park is in terrasse uitgelê; as 
jy dit verkies om bolangs te 
kamp en naby aan ’n ablusie-
blok te wees, mik vir staanplek 
nr. 5 tot 10.

As jy of iemand in jou 
geselskap in ’n rolstoel is, gaan 
nr. 66 tot 70 die beste vir jou 
werk, want hulle is reg langs 
die rolstoelvriendelike ablu-
sieblok. Hierdie staanplekke 
is ook die beste as jy ’n groot 
staanplek verkies, maar weg 
van die kinderlawaai wil wees.

As dit tyd is vir ’n groot 
familiesaamtrek, is die staan-
plekke op die tweede laagste 
terras (nr. 71A tot 88B) die 
beste, want hier staan julle 
lekker naby aan mekaar en 
deel ’n blousokkragpunt en 
braaiplek. Die meeste staan-
plekke is met gras bedek 
en daar staan baie sering-, 
doring- en dennebome wat 
koelte gooi.

Elke staanplek het sy eie 
kraan waaruit jy gefiltreerde 
damwater kan tap. Die oord-
werkers maak twee keer per 
dag ’n draai by die drie ablu-
siblokke om seker te maak 
dit bly skoon. By die mans is 
daar drie urinale, vier toilette, 
drie storte, een bad en vier 
wasbakke, en by die vroue 
twee baddens, twee storte, 
vier toilette en vier wasbakke. 
Albei kante is van die vloer tot 
by die dak geteël en het groot 
spieëls. In die storthokkies is 
daar drie hake agter die deur 
plus ’n bankie. 

Tussen die mans- en vroue-
kant is ’n waskamer met twee 
skottelgoedwasplekke en 
twee wasbakke aan elke kant. 
Daar is genoeg pakplek vir 
jou skottelgoed. In dié ver- 
trek is daar ook ’n wasmasjien, 
tuimeldroër, strykplank en 
’n diep wasbak. 

Ventersburg
Aldam-landgoed

Kampplek 150 staan-
plekke, die meeste met 
gras en koelte.
Ablusiegeriewe Oud 
en ’n bietjie verwaarloos, 
maar skoon.
Prys R255-R410 per 
staanplek vir 6 mense 
en 1 motor (afhangend 
van die seisoen).  
Kontak  057 652 2200 

 reception2@aldames 
tate.co.za  aldamestate.
co.za
Hoe lyk die pad? Teerpad 
tot hier.

GPS S28.287760  
          E27.160840

Weg Ry & Sleep sê As 
die water uit die kraan 
dalk ’n bietjie bruin is, 
laat dit ’n rukkie loop.  >                 



Die Golden Gate 
Hoogland- nasi-
onale park is in 
die koue seisoen 

allesbehalwe vaal. Die somer 
se groen maak plek vir 
’n winterkleurespel van goue, 
geel en rooi gras teen die 
sandsteenkleure van die mas-
siewe rotsformasies. Goed, 
dis nie so ’n goeie idee om 
in die winter te swem in die 
groot swemgat agter die Glen 
Reenen-ruskamp nie, want op 
die koudste dae gaan draai 
die kwik snags ver onder die 
vriespunt. Die een dag kan 
die wintersonnetjie nog skyn, 
maar die volgende dag sak 
die sneeu uit.

Soggens ná ontbyt, as die 
winterson net mooi hoog sit, 
durf gesinne en groepe een 
van die vier korter staproetes 
van die kampplek af aan. 

Binne ’n uur of wat kan jy 
stap na die groot Paddastoel-
rots wat bo die kampplek 
uittroon; na Golden Gate se 

bekende Brandwagrots; 
’n boskloof; of die Eggoravyn. 
Wanneer jy hier aankom en 
vir jou staanplek betaal, kry jy 
’n nuttige kaart van die park.

Dit is nie die Krugerwild-
tuin waar jy gaan leeus sien 
nie, maar jy kan in die gras-
vlaktes in die berge, tussen 
die witstinkhout-, karee-, kie-
persol- en ouhoutbome, op 
die uitkyk wees vir Burchell 
se sebras, swartwildebeeste, 
krimpvarkies, of dalk selfs 
’n tierboskat of gouemol. Hier 
is 54 soogdierspesies, waar-
onder 10 soorte wildsbokke. 
Soek ook elande, grysduikers 
en oorbietjies. 

Ná ’n bedrywige dag in en 
om Golden Gate kan jy in jou 
kampplek onder groot ou 
bome langs ’n vuurtjie ont-
span en jou verwonder aan 
die imposante rotsformasies 
om jou. As die permanente 
ploegskaarbraaier te klein 
is vir die gesin, kan jy die 
bestuur vir ’n draagbare 

braaier vra, en as die Blitz op 
is, kan jy net oor die pad draf 
na die parkwinkel by die vul-
stasie en kantoor.

Voorheen het mense gekla 
oor die ou ablusieblokke 
en daarna oor bouwerk aan 
nuwe ablusieblokke. Dit is 
alles op ’n einde, en Golden 
Gate se kampplek het nou 
drie heel netjiese en baie 
gerieflike ablusieblokke. 

Hier is nou byna ’n stort 
en bad vir elke kampeerder. 
(Goed, nou nie heeltemal nie, 
maar jy gaan nie lank wag 
vir jou badbeurt nie.) In die 
vrouebadkamers is ook groot 
ingeboude bababaddens.

Aangrensend aan die bad-
kamers is groot kombuise met 
opwasplek en kookplek met 
elektriese tweeplaatstofies – 
à la Sanparke. As jy agter die 
stoof van die kombuis die 
naaste aan die Paddastoelrots 
staan, kyk jy uit op die Brand-
wag in die kombuisvenster 
se raam.

Clarens
Glen Reenen

Kampplek 30 groot 
kampplekke met krag en 
15 daarsonder, almal onder 
groot koeltebome. Die pad 
deur die park lei na Phut-
haditjhaba en het heelwat 
verkeer, maar dit pla nie te 
veel nie.
Ablusiegeriewe Nuut en 
modern met baddens, 
storte, opwasgeriewe, 
’n kombuis en ’n waskamer 
vir wasgoed.
Prys R230-R350 per 
staanplek (6 mense), plus  
R24-R48 p.p.p.d. vir die 
bewaringstarief.
Kontak  058 255 0909 

 goldengate@sanparks.
org

GPS S28.5064 E28.6186

Weg Ry & Sleep sê Jy 
het nie meer ’n versko-
ning as jy nog nie by 
Golden Gate was nie. 



Die mense by The Dell, 
’n kampplek net 
buite Parys aan die 
Vry staatse kant van 

die Vaalrivier, gee nuwe bete-
kenis aan die konsep van 
’n private staanplek. 

Hier is net twee staanplekke 
in die kampterrein met tot 12 
mense wat op die groter een 
kan kamp. 

As dit egter net jy en jou 
wederhelfte is, is dit geen 
probleem nie. Die prys per per-
soon bly dieselfde en julle kan 
die groot staanplek – omtrent 
so groot soos ’n tennisbaan – 
net vir julle kry. 

Dieselfde geld vir die kleiner 
staanplek, waar nie meer as ses 
mense mag kamp nie.

Jy kan soveel woonwaens en 
tente saambring as wat nodig 
is, maar op die groter staanplek 
is daar waarskynlik nie plek 
vir meer as drie waens nie en 

op die kleiner een nie meer as 
een nie.

Albei staanplekke is met gras 
bedek, maar daar is tog plek-
plek sand, veral in die koelte 
– die staanplekke word met 
bome omring. Bring dus jou 
grondseil saam.

Die groter staanplek is op 
twee terrasse uitgelê, en die 
skuinste tussen die twee is 
nogal steil. Jy gaan jou terug-
stoot moet ken en weet hoe 
om jou wa te maneuvreer. 
As jy ’n woonwaskuiwer het, 
behoort jy geen probleme te 
hê nie.

Wanneer jou kamp eers 
opgeslaan is, kan jy een van 
twee plekke kies om ’n vuurtjie 
te bou. 

Langs die kombuis is 
’n heuphoë betonbraaier, en 
voor teen die oewer ’n stuk pla-
veisel met ’n vuurput en beton-
bankie waar ’n mens rustig om 

die kampvuur kan kuier. Albei 
het ’n rooster.

Jy kamp tussen The Dell se 
chalets, maar jy het jou eie 
kombuis en ablusiegeriewe. 

Die geriewe is pynlik netjies. 
Jy stap teen ’n opdraande uit 
na die badkamers, wat bo-op 
die kombuis gebou is. 

Die ablusiegeriewe is twee 
identiese badkamers, elkeen 
met ’n stort, toilet en wasbak 
met ’n spieël.

Wanneer die son sak, hoef 
jy nie in die donker rond te tas 
nie, want hier is buiteligte. Jy 
kan hulle egter by die kombuis 
afskakel as dit tyd is om te 
gaan slaap. 

Die elektriese insekvanger 
met die fluoressensielig doen 
sy werk deeglik, maar dit klink 
nogal soos Guy Fawkes as hy 
eers aan die gang is. Gelukkig 
kan jy dié ook afsit wanneer jy 
gaan inkruip.

Parys
The Dell

Kampplek 2 afgebakende 
staanplekke met krag, gras 
en koelte.
Ablusiegeriewe Netjies 
en skoon en vir jou private 
gebruik.
Prys R150 p.p.p.n.  
(R75 vir kinders).
Kontak  072 486 9491 

 bookings@thedell.co.za 
 thedell.co.za

Hoe lyk die pad?  Die 
laaste 6 km is ’n grondpad 
wat plek-plek erg sinkplaat 
gery is.

GPS S26.832166 
          E27.515599

Weg Ry & Sleep sê
Jy kan dinge soos hout, 
vuuraanstekers en 
ander basiese beno-
digdhede by die kan-
toor koop.                   

Rocky Bay is in Park 
Rynie, ’n klein kusdor-
pie in die Suidkus, net 
meer as 6 km suid van 

Scottburgh. Die ligging is puik, 
want hier is jy naby aan alles 
waarvan jy kan droom om te 
doen terwyl jy met vakansie is.

Die kampterrein is langs die 
strand uitgelê en by sommige 
van die voorste staanplekke 
staan jy letterlik óp die strand 
as jy ’n tree van jou grondseil 
af gee. Die meeste van die 
voorste staanplekke is onder 
groot koeltebome, maar hier 
is tog ’n klompie waar jy jou 
silwerseil gaan nodig kry.

Die staanplekke is uitge-
merk met ’n betonmuurtjie of 
witgeverfde houtpale, en in 
die meeste gevalle is jy taam-
lik afgesonder van jou bure. 
By sommige van die voorste 
kampplekke kan jy sien wat 
jou buurman se doen en late 

is, maar by ander is jy heelte-
mal weggesteek tussen bome. 
As dit vir jou belangrik is om 
’n mate van privaatheid te hê 
en dit is nie belangrik om teen 
die see te staan nie, vra die 
oordbestuur om ’n plek in dié 
deel aan te beveel wanneer jy 
bel om te bespreek.

Die staanplekke is netjies, 
gelyk en op terrasse uitgelê. 
Hulle is deur die bank omtrent 
so groot soos ’n halwe tennis-
baan. Jy deel ’n blousokkrag-
punt met jou buurman, maar 
jy het jou eie vullisdrom en 
hier is een kraan vir elke vier of 
so staanplekke. Om ’n vleisie 
te braai het jy ’n klein beton-
braaier – jy moet egter jou eie 
rooster saambring.

Hier kamp jy nie verder as 
100 m se stap van die drie 
ablusieblokke af nie. Die 
aparte geriewe vir mans en 
vroue is skoon, netjies en 

groot. Veral die storte is heer-
lik ruim.

Die speel- en ontspannings-
gedeelte is basies in die 
middel van die oord. Hier 
is twee swembaddens (een 
vir die kleintjies) en ’n klim-
raam en swaaie. Daar is ook 
’n glyplank tot binne-in die 
groot swembad. As jy naby 
die swembad en speeldeel 
wil kamp, mik vir staanplek 
nr. 29-39.

Die ontspanningsaal is langs 
die swembaddens en hier 
kan jy tafeltennis, veerpyltjies 
of ’n potjie pool kom speel. 
Die oordbestuur bied ook by 
geleentheid speletjies soos 
Bingo vir vakansiegangers aan.

By die hek is die oordwinkel 
waar jy die nodigste kan aan-
skaf. Rocky Bay het ook sy eie 
restaurant, The Sugar Baron, 
waar jy ontbyt, middag- of 
aandete kan gaan soek.

Scottburgh

Rocky Bay

Kampplek 160 afgebakende 
staanplekke met krag,  
’n kraan, braaiput en beton-
braai sonder rooster.
Ablusiegeriewe 3 groot, 
skoon en netjiese ablusie-
blokke.
Prys R196-R291 p.p.p.n., 
afhangend van wanneer jy 
kamp (R98-R151 vir kinders).
Kontak  039 976 0336  

 caravan@rockybay.co.za 
 rockybay.co.za

Hoe lyk die pad? Heel- 
pad teerpad.

GPS S30.335689 E30.732825

Weg Ry & Sleep sê As jy 
’n klein hondjie het, mag hy 
saamkom, mits dit nié die 
spitsseisoen is nie. Dit kos 
R20 p.d. per hond.             

Jy kry gesinsoorde en 
dan kry jy supergesins­
oorde. Natalia staan 
stewig in laasgenoemde 

kategorie. Die plek is netjies, 
hier is baie plek, dit is so veilig 
soos kan kom, en hier is meer 
as genoeg om jou en jou 
mense geholpe te hou. Hier is 
selfs wifi op jou staanplek en jy 
kry 30 minute gratis internet­
toegang per dag. 

Natalia lê langs Illovostrand, 
en in dié warm waters kan jy 
heeljaar baljaar en tussenin op 
die skoon, uitgestrekte strand 
lê en sonbaai. 

As die weer die dag nie 
saamspeel nie, kan julle in die 
groot verhitte swembad gaan 
swem of op die leunstoele 
langsaan ontspan.

Natalia se ontspannings­
gedeelte is so volledig soos 
kan kom, en afgesien van die 
swembad (hier’s een vir die 
kleintjies ook), is hier mini­
gholf, ’n vlugbalbaan, trampo­
liens, ’n groot klimraam 

en een van daardie lewens­
groot skaakborde. 

Die oordwinkel sal ’n paar 
kleindorpse supermarkte in 
die skande steek. Jy kan kom 
aanklop vir enigiets van brood, 
tydskrifte en visnette vir die 
kleintjies tot braairoosters, 
T­hemde, hout, koeldrank, 
roomys en ys. Langs die winkel 
is die Koswerf­restaurant waar 
jy kan aansit vir ontbyt, ligte 
middagetes of koek en tee.

Die woonwapark is in twee 
dele verdeel. Die eerste een is 
naby die hek op die onderste 
terras met amper 80 staan­
plekke. Van hier af het jy nie 
’n uitsig oor die see nie, 
maar jy is meer beskut teen 
die wind. Die tweede deel 
het 28 staanplekke, en dié 
lê ’n paar meter hoër op 
die boonste terras. Van dié 
staanplekke af het jy ’n onbe­
lemmerde uitsig op die water, 
veral as jy heel voor staan. Jy 
kamp egter in die wind as dié 
die dag opsteek.

Die staanplekke is amper so 
groot soos ’n muurbalbaan, en 
die meeste het ’n reg hoekige 
stuk plaveisel met gras rond­ 
om. Die kragpunte het blou 
sokke – onthou om jou woon­
waprop saam te bring. Elke 
staanplek het ook sy eie kraan 
én vullisdrom wat daagliks 
skoongemaak word. 

Onthou om jou eie braai­
goed saam te bring, want 
jy kry nie ’n braaier by jou 
staanplek nie. As jy nie een 
gebring het nie, kan jy by die 
gemeenskaplike braaiplekke 
langs die swembad jou tjops 
gaan gaar skroei.

Of jy nou op die onderste 
of boonste staanplekke staan, 
jy kamp hier nêrens verder as 
100 m van die ablusiegeriewe 
af nie. Die ablusieblok by die 
staanplekke die naaste aan die 
see is ’n moderne gebou met 
aparte geriewe vir mans en 
vroue. Die onderste blok het 
ook aparte geriewe en is ewe 
modern, netjies en skoon.

Winklespruit
ATKV­Natalia

Kampplek 108 staanplekke 
op 2 terrasse, die meeste 
met plaveiblaaie en gras en 
sommige met koeltebome.
Ablusiegeriewe 2 moderne 
ablusieblokke wat skoon en 
netjies gehou word.
Prys R190­R1 075 per 
staanplek vir 6 mense, afhan­
gende van waar jy staan en 
wanneer jy kamp. 
Kontak  031 916 4545  

 natalia@atkv.org.za  
 atkvoorde.co.za

Hoe lyk die pad? Heel­ 
pad teerpad.

GPS S30.121831 E30.845729

Weg Ry & Sleep sê As jy 
jou blou prop per ongeluk 
vergeet het, kan jy by die 
oordwinkel een gaan koop 
vir R130.                                   >

Silverstreams lê wegge­
steek feitlik teen die 
Boesmansnekgrens­
pos na Lesotho. Dis 

makliker om ’n puik kampplek 
te bedryf as jy sit met groot 
staanplekke op gras, langs 
’n kristalhelder rivier met 
’n prentjiemooi agtergrond. 
Voeg nou ’n winkel tjie by 
waar jy elke dag vars vleis, 
vrugte, eiers, sjokolade en 
rakmelk kan koop en jy het 
’n juweel soos Silverstreams. 

Regs van die winkel se 
ingang staan drie perde langs 
mekaar “geparkeer”, klaar 
opgesaal. Madie Botha, wat 
met die perde doenig is, kom 
groet. “Hierdie perde is hond­
mak en die saals knyp nie; dis 
van die cowboy­soort – hulle 
is baie gemaklik. Jy hoef nie 
eens met ’n langbroek te ry 
nie,” sê sy.

Ons gids is Tammie Madlala, 
wat in ook in die woonwapark 
help om sake te laat vlot. 

Dit voel vreemd om deur 

’n grenspos te ry sonder om 
jou paspoort uit te haal. Maar 
as jy op ’n perd se rug deur 
die Boesmans nekgrenspos ry, 
“mag” jy. Die pad waarmee jy 
na die oord ry, loop dood in 
die grenspos. Aan die ander 
kant is net ’n voetpaadjie 
verder die berge in, en dis juis 
op dié enkelspoor waar die 
perde nou stap. (As jy deur die 
grens pos is, is jy egter nie ’n in  ­ 
ternasionale toeris nie, want 
dit is niemandsland – Lesotho 
lê nog 8 km verder soos die 
kraai vlieg.)

Die pad na die kampterrein 
neem jou oor ’n smal beton­
bruggie oor die vlak Ngwa­
ngwanerivier. Kampeerders 
mag gratis hier hengel.

Twee jong seuns staan met 
hulle lyn in die water in die 
hoop om ’n forel te vang wat 
byna roerloos bo ’n klipbank 
in die water dryf. “Hulle is 
diep vandag. Ons hét al twee 
gevang, maar hulle is nie baie 
groot nie,” sê die een seun.

Jy kan twee soorte forel hier 
vang: die reënboogforel of 
die bruinforel, maar vir laas­
genoemde moet jy nie net Job 
se geduld hê nie, maar welis­
waar ook Charl Schwartzel se 
vernuf én geluk.

In die kamp doen ’n paar 
jong seuns dit anders... hulle 
sit met ’n meter lange boom­
lat, ’n kort stukkie vislyn en 
’n stukkie rou spek vooraan. 
Hulle vang krappe.

Hier is 8 staanplekke langs 
die rivier op gras en nog 24 
nader aan die badkamers in 
die middel van die kamp, elk 
met ’n driepuntkragpunt. 

Party staanplekke het 
’n eie braaiplek – wat ’n rooster 
insluit, maar krane is skaars. 
En as jy koelte soek, moet 
jy maar ’n gazebo of strand­
sambreel saambring, want 
koeltebome is nie volop nie. 
Daar is darem ’n speletjies­
kamer vir die kinders as dit te 
warm word vir sokker, krieket 
of touchies.

Underberg

Silverstreams­woonwapark  

Kampplek 32 groot gras­
bedekte staanplekke. 
Ablusiegeriewe Netjiese 
badkamers, maar die was­
bakke is effens laag.   
Prys R220­R600 (afhangend 
van wanneer julle kamp). 
Hoogstens 4 mense per 
staanplek. 
Kontak  082 859 8619 
of 082 331 6670  info@
silverstreams.co.za  silver 
streams.co.za   
Hoe lyk die pad? Die pad 
hierheen is wat die meeste 
teen die oord tel. Die pad 
het heelwat gate in, en 
groot dele is klipperig. 
Vat dit  maar stadig.

GPS S29.848214 E29.218122

Weg Ry & Sleep sê  Kort 
en kragtig: Hierdie is waar-
lik ’n kamp juweel.                             

Highmoor is deel 
van Ezemvelo KZN 
Wildlife se parke en 
die plek se naam 

kan nie méér gepas wees nie. 
Van Rosetta af is dit ’n bietjie 
verder as 40 km tot by High-
moor, bo-op die Drakensberg.

’n Lang deel van dié pad is 
’n effens klipperige grondpad, 
en jy het ’n agterwielaange-
drewe voertuig nodig as jy 
’n wa die berge wil uitsleep. 
Sonder jou wa sal jy wel met 
’n gewone sedan regkom. Die 
laaste 4,4 km tot by Highmoor 
is gelukkig geteer, maar dis 
’n smal teerpad wat skerp na 
bo kronkel, en as daar ’n kar 
van voor af kom, moet jy 
hoop jy kry voorkeur met jou 
woonwa. As ’n ander woon-
wasleper van voor af kom, 
moet jy hoop jy is nie die een 
wat moet terugstoot nie.

Direk ná die kantoor moet 
jy skerp links draai, maar 
min karre met ’n woonwa sal 
sommer dié draai kan maak. 
Na regs is ’n groot oop stuk 
pad waar jy kan gaan omdraai 
om rigting te kry na die kamp-
plek toe. 

Die grondpad na die kamp-
plek is ook klipperig en ’n ge- 
wone kar kom net-net tussen 
die bosse aan weerskante van 
die pad deur – dit voel kom-
pleet of jy in ’n drukgang ry 
om tot by die steil bult na die 
kampplek te kom. 

Wanneer jy die kampplek 
binnery, ry jy aan die agterkant 
verby die sewe staanplekke 
wat aan die linkerkant in 
’n ry langs mekaar lê. Voor die 
staanplekke is ’n plat stuk gras 
wat soos ’n verhoog oor die 
berge uitkyk.

Jou staanplek is ’n hokkie 

wat met bome afgekamp is.
By elke staanplek is ’n ge-
plante skottelskaarbraaier 
en vullisdrom, maar hier is 
nie elektrisiteit nie. Agter 
die staanplekke, langs die 
ingangspad, is drie krane ente 
uit mekaar waar jy koffiewater 
kan tap. Oorkant die pad is 
’n vierkantige grasdakklip-
geboutjie met ’n stortvertrek 
met twee stortkoppe regoor 
mekaar en ’n aparte toilet.

Hier is ’n twee damme waar 
jy forel kan hengel en jy kan 
in die vars Drakensbergse 
lug voetslaan na een van die 
grotte in die reservaat. Jy kan 
by die kantoor ’n kaart kry met 
die roete van 4 km tot by die 
Aasvoëlkransgrot. 

Dis 2½ uur se stap teen  
’n stewige pas die berge in en 
terug tot by die kampplek. Jy 
sal nie spyt wees nie.

Rosetta
Highmoor-reservaat

Kampplek 7 staanplekke in 
’n ry, afgeskort met bome.
Ablusiegeriewe ’n Klein 
badkamer wat mans en 
vroue deel.
Prys R80 p.p.p.d. (halfprys 
vir kinders). Minimumtarief 
van R190.
Kontak  033 267 7240  

 camping@kznwildlife.com 
 kznwildlife.com

Hoe lyk die pad? Die laaste 
deel is ’n klipperige grond-
pad van 6,7 km, gevolg deur 
’n smal teerpad van 4,4 km, 
en die laaste 600 m is weer  
’n klipperige grondpad. 

GPS S29.320857 E29.621884

Weg Ry & Sleep sê Bring 
eerder jou tent of boswa, 
want die ingangspad is 
smal met digte boom-
pies langsaan en jy gaan  
’n gewone wa krap.        >

By die Dolphin-oord 
voel jy met die aan-
komslag tuis, amper 
asof jy by vriende kom 

kuier. Jy vleg deur ’n buurt om 
hier te kom, en oorkant die 
pad is ’n klein inkopiesentrum. 
Links van die kantoor is enkel-
parkeerplekke en regs, langs 
’n kiosk, plek waar jy met jou 
woonwa kan stilhou om die 
papierwerk af te handel.

Die oord is soos ’n klein 
dorpie uitgelê en die strate het 
visname soos Grunter, Garrick 
en Dorado. Jou straatnom-
mer vir die vakansie is op die 
sypaadjie voor jou staanplek 
geverf. Die staanplekke is 
vierkantige blokke wat tussen 
netjiese paaie uitgelê is.

Die plantegroei is welig en 
jy kan sien dié oord bestaan 
nie van gister af nie. Die plante 
smelt met die omgewing 
saam en jy kan nie sien dis 
aangeplant nie. ’n Enorme 
koraalboom met sy dieprooi 
blomme, ’n klomp palmbome 

en ander bome sorg dat daar 
genoeg koelte vir almal is.

Die staanplekke is groot 
en op die meeste van hulle 
is genoeg plek vir ’n groot 
woonwa, sy tent en jou sleep-
voertuig langs dit. Van die 
staanplekke is op welige gras, 
ander op yler gras en die res 
op grond. Met die baie bome 
en struike tussen staanplekke 
kamp jy taamlik privaat.

Jy prop jou wa by ’n blou 
woonwaprop in en het niks 
meer as ’n standaardver-
lengkoord nodig as jy op die 
verste punt van die staanplek 
staan nie. Die meeste van die 
staanplekke het ’n TV-anten-
napunt en jy het toegang tot 
agt kanale – jy kan onder meer 
M-Net, Cartoon Network en 
SuperSport kyk.

Jy deel ’n kraan met die 
bure, maar dis net so naby 
soos die kragpunt. Hier is nie 
braaiplek of braaiers op jou 
staanplek nie – onthou om 
jou eie saam te bring.

Heel bo in die oord is ’n spe-
letjieskamer met onder meer 
pool-tafels, ’n buitelugskaak-
stel, twee trampoliens, ’n hout-
klouterraam en ’n omheinde 
swembad om in te plas.

In die linkerkant van die 
kampplek is twee ablusie-
blokke en aan die regterkant 
nog twee. Elkeen het ook 
’n waskamer met vier was-
masjiene en drie tuimeldroërs. 

Die badkamers is nie meer 
nuut nie, maar hulle kan nie 
skoner nie; die vloere word 
soggens blinkgevryf. Al die 
badkamers is min of meer 
dieselfde uitgelê met twee 
storthokkies, twee toilette,  
’n bad en drie wasbakke.

Die strand is skaars 200 m 
van die hek af en jy stap in  
’n steeg daarheen.

Buite die hek verkoop 
smouse enigiets van helder-
kleurige strandhandoeke 
en emmertjies tot grafies en 
donkerbrille, en jy weet jy hou 
vakansie by die see.

Ballito

Dolphin-vakansieoord

Kampplek 99 ruim staan-
plekke en heelwat koelte.
Ablusiegeriewe 4 silwer-
skoon ablusieblokke.
Prys R280-R900 p.n. per 
staanplek vir 2 mense 
afhang end van die seisoen, 
en R785-R1 485 vir 6 mense. 
Pensioentrekkers en kinders 
kry afslag.
Kontak  032 946 2187  

 info@dolphinholidayre 
sort.co.za  

 dolphinholidayresort.co.za
Hoe lyk die pad? Teer 
tot hier.

GPS S29.532273 E31.221788

Weg Ry & Sleep sê 
Maan dae tot Saterdae om 
10.30 vm. word gratis skons 
en tee in die saal voorgesit 
– vir die kleingoed is daar 
koekies en koeldrank.                

Mahai, met sy 44 
kragstaanplekke 
(driepuntsok) en 
40 plekke sonder 

krag, is groter as vyf rugby-
velde en rofweg in vier dele 
verdeel. Regs waar jy inry, is 
’n groot reghoekige kampge-
deelte met kragstaanplekke 
al om die buitekant en groot 
rondhardloop- en fietsryplek 
vir die kinders aan die binne-
kant. Bring maar jou gazebo 
en silwerseil saam, want hier is 
nie veel koelte nie. 

Links van die ingang is  
’n groot kampkol met enkele 
kragstaanplekke en ’n klomp 
sonder krag. Heel voor in 
dié kampgedeelte is ook nie 
koelte nie, maar dieper in 
kamp jy onder groot denne-
bome. Die derde groot kamp-
kol, regs na die bokant toe, het 
ook ’n klomp hoë bome.

Aan die agterkant van die 
Mahai-kampplek, teen die 
heining af, loop ’n lang, smal 
kampterras wat meer geskik is 

vir tentkampeerders. In Mahai 
kamp jy op groen gras en hier 
en daar op ’n grondkol waar 
die koelte oorvloedig is.

Staalbraaiers en krane 
staan tussen die staan-
plekke geplant. As jy nie een 
van die gelukkiges is met 
’n braaier by jou staanplek 
of jou eie een saamgebring 
het nie, moet jy maar goeie 
buurmanskap aan die dag lê 
en jou braaibeurt afwag.

Mahai het vier ablusie-
blokke met aparte badkamers 
vir mans en vroue – een in die 
linkerkant van die kampplek, 
twee in die middel en nog een 
heel regs. By een van die mid-
delste ablusieblokke is ’n bad-
kamer vir rolstoelgebruikers, 
met ’n handstort en toilet.

In die middel van die 
kampplek is ook ’n wassery 
met ’n muntwasmasjien en 
-tuimeldroër. Skuins voor die 
waskamer is ’n sandput en 
klimraam met ’n bankie waar 
jy die kleintjies kan sit en 

dophou terwyl die wasmasjien 
sy werk doen. Jy was jou skot-
telgoed by een van twee net-
jiese onderdakopwasplekke 
links of regs in die kampplek. 
By die opwasplek kan jy ook 
kookwater vir koffie tap.

In die park is ’n wandel-
padnetwerk van 130 km om 
tussen bos, deur strome en 
teen rotswande op en af by 
die berg se uitsonderlike 
plekke uit te kom. As jy nie juis 
’n kranige stapper is nie, kan 
jy die berg se mooi sommer in 
en om die kampplek beleef. Sit 
onder jou stoeptent en kyk vir 
die berg en luister vir die piet-
my-vrou en die duiwe. Of vat 
die wandelpaadjie net buite 
die kampplek al langs die 
Mahairivier, deur die bos en 
verby Boesmantekeninge teen 
’n rots. Dis vir ’n lang gedeelte 
geplavei en jy kan sommer 
kaalvoet en met jou handdoek 
oor die skouer stap om in een 
van die poele of onder ’n klein 
waterval af te koel.

Bergville
Mahai

Kampplek 44 staanplekke 
met kragpunte en 40 sonder 
krag, van hulle op groen gras 
en ander op grond. 
Ablusiegeriewe 4 netjiese 
ablusieblokke.  
Prys R330-R420 p.n. vir 3 
mense en R110-R140 p.p. 
ekstra, afhang end van die 
seisoen en of jy ’n staanplek 
met krag het of nie.  
Kontak  033 845 1000 

 bookings@kznwildlife.
com  kznwildlife.com
Hoe lyk die pad? Teerpad 
wat op plekke smal en baie 
besig raak.

GPS S28.689345 E28.945608

Weg Ry & Sleep sê Klim 
ook in jou kar en ry die 
parkpaaie in die berg. Alles 
is teerpad.                                >

By Drakensville moet 
jy nie net by die hek 
aanmeld om jou 
besonderhede in die 

besoekersrigister in te vul 
nie; jy moet ook weer by die 
kantoor ’n draai maak om die 
formaliteite af te handel. 

Die oordplan wys vyf 
kampe, A tot E, maar eintlik 
is die staanplekke in net drie 
groepe verdeel. Die hoofge-
deelte is die staanplekke van 
A tot C wat in twee rye rug aan 
rug grens (hoewel die A-deel 
op die een kant in ’n ry langs 
mekaar pas), en aan die oor-
kant van hulle is die D-blok, 
met E dan op die verste punt. 
Dit lyk omtrent of die helfte 
geplavei is, en omdat die 
kampplek half oor ’n bult strek, 
staan ’n mens nie heeltemal 
gelyk nie. Selfs van die plavei-
sel is nie 100% waterpas nie. 
Die E-kamp is meer op die 
bult en die staanplekke lyk 
meer gelyk.

Op die hoek agter op jou 

staanplek is ’n gemesselde 
struktuur met ’n vullisdrom en 
kraan wat jy met jou buurman 
deel. Die kragpunt (blou sok) 
staan ook hiernaas.

Tussen die hoofdeel en die 
D- en E-kamp staan twee ablu-
sieblokke – die een aan die 
E-kamp se kant is die groter 
een. Dié badkamer is netjies 
geteël, en die twee wasbakke, 
elk met sy eie marmerblad, 
staan in ’n hoekie vir jou 
oggendroetine. Aan die mans-
kant is daar ’n bykomende 
drie wasbakke.

In die storthokkies het jy 
jou eie vertrek met ’n deur, en 
aan die droë kant is ’n bankie, 
hake en ’n handdoekreling. 
Die stortkant langsaan het 
geen afskorting soos ’n deur 
of gordyn nie, maar dit strek in 
die lengte af weg van die deur 
kant toe. Die stortkop wys nie 
in die deur se rigting nie, maar 
eerder van die een muur na 
ander; dus spat die water nie 
by die nat kant uit nie.

Buite die gebou staan vier 
vullisdromme vir herwinbare 
vullis, al het jy ’n drom by 
jou staanplek. Hier is ’n was-
kamer met wasmasjiene en 
tuimeldroërs. Die wasbakke vir 
jou skottelgoed is ook hier. 

Die badkamers by die 
D-blok is kleiner en het ook 
nie ’n waskamer nie, maar hier 
is wel plek ingeruim om jou 
kassettoilet te dreineer.

Bo teen die bultjie, ver 
links soos ’n mens die oord 
binnery, is ’n binnenshuise 
warmwaterswembad. 

Langs die pad tussen die 
kantoor en staanplekke is 
onder meer ’n houtklouter-
raam, en langsaan ’n muur bal - 
baan. Hiernaas is ’n bui telug- 
 skaakspel onder ’n grasdak en 
verderaan die minigholfbaan. 
Jy kry jou stokke en balle in 
die speletjieskamer oorkant 
die pad waar daar onder meer 
pool-tafels en arkadespeletjies 
is. Langs die gholf is ’n koue-
waterswembad.

Bergville
ATKV-Drakensville

Kampplek 88 staanplekke 
met krag en water naby teen 
’n skuinste waarvan omtrent 
die helfte plaveisel het.
Ablusiegeriewe Netjies met 
baie ruim storthokkies.
Prys R150-R645 per staan-
plek vir tot 6 mense, afhan-
gende van die seisoen. 
Kontak  036 438 6287 
  drakensville@atkv.org.za  
Hoe lyk die pad? Teer 
tot hier.

GPS S28.613120 E29.124420

Weg Ry & Sleep sê As jy 
die stormloop wil misloop, 
maak in die winter ’n draai – 
daar’s selfs ’n kans dat jy  
’n bietjie sneeu op die 
berge gaan sien.  

Die Richardsbaai-
woon wapark 
het meer as 260 
staanplekke, en 

die kantoormense ken jou 
staanplek aan jou toe. Van die 
staanplekke is private kolle in 
die bos, terwyl jy ander in die 
son op ’n oop vlakte staan. Jy 
is nietemin nooit te ver van die 
welige plantegroei nie.

Die staanplek se kraan 
staan naby en jou kragpunt 
is ’n gewone driepuntsok. 
Van die punte het ’n aardige 
“huisie” bo-oor, en om die 
prop ingedruk te kry moet jy 
’n rubberflap voor ’n opening 
wegbuig en die prop indruk. 
Dis baie ongemaklik, want jy 
moet dit stert omhoog op jou 
knieë doen, maar ten minste 
is die prop 100% beskut teen 
die reën.

Die eerste prys is die staan-
plekke die verste weg van die 
hek. Die swembad, speelpar-
kie en opelugskaakbord is 
ook hier oorkant die F-blok se 

staanplekke met die winkeltjie 
langsaan. Op die winkelrakke 
is basiese kruideniersware en 
snoepgoed om van te kies.

Hier is agt ablusieblokke 
tussen al die staanplekke, en 
almal lyk min of meer die-
selfde. Al is hulle ’n dekade of 
twee oud, word hulle deur-
gaans aan die kant gehou.

Die oordpersoneel maak 
soggens kort ná sewe die vul-
lisdromme skoon. Die dromme 
het ’n spesiale handvatsel om 
die blouape te flous, want dié 
maak graag moleste hier. 

Wanneer jy by die kan-
toor aanmeld, kry jy ’n hele 
handleiding van moets en 
moenies – onder meer word 
troeteldiere verbied oor die 
besige tye – plus dan omtrent 
’n verhandeling oor die aap-
situasie. Hulle sê slange is ape 
se doodsteek en jy moet dit 
sterk oorweeg om in ’n rub-
berslang belê. Wanneer die 
personeel met ’n bakkie en 
sleepwa deur die 

oord ry om die vullis bymekaar 
te maak, skiet die bestuurder 
met ’n verfbalgeweer ’n salvo 
skote die bome in om die ape 
te verwilder.

Jy mag ’n hond saambring, 
maar daar’s heelwat voor-
skrifte. Eerstens mag hy nie 
meer as 5 kg weeg nie, en 
slegs een hond per staanplek 
word toegelaat. En dan moet 
Snippie se inentings ook op 
datum wees, anders kan sy 
maar tuis bly.

Julle moet ook albei vir lief 
neem dat sy voltyds aan haar 
leiband moet wees en dat jy 
gaan moet skoonmaak waar 
sy landmyne los. Geen honde 
word in die badkamers of in 
die swembad toegelaat nie, 
en oor Desembervakansies is 
honde “persona non grata”.

Anderkant die swembad, 
omtrent 600 m van die verste 
staanplekke af, is ’n hekkie wat 
strand toe lei. Jy klim sowat 
50 trappies wat jou tot op die  
   strand neem.

Richardsbaai

Richardsbaai-woonwapark

Kampplek 263 staanplekke, 
meestal ruim met kragpunte 
en water.
Ablusiegeriewe Netjies 
maar oud. 
Prys R130-R250 p.p.p.n. Kin-
ders, studente en pensioen-
trekkers kry afslag.
Kontak  035 753 1971 

 info@richardsbaycaravan 
park.co.za  richardsbay 
caravanpark.co.za
Hoe lyk die pad? Teer tot 
hier.

GPS S28.789985 E32.101391

Weg Ry & Sleep sê Dit is 
’n viersteroord omtrent reg 
in die middel van die dorp, 
maar tog het jy genoeg 
natuur om jou om goed te 
kan uitspan.                           >



70  Weg! Ry & Sleep Oordgids 2018

KWAZULU-NATAL

By die Sugar Loaf-woon-
wapark kamp jy in die 
inheemse bos langs 
die St. Lucia-strand-

meer en die see. Die kamp-
plek is net om die draai van 
St. Lucia se bedrywige McKen-
ziestraat, maar tog is jy hier op 
jou bosstaanplek weg van die 
vakansieroesemoes af.

Die meeste van die staan-
plekke is met kragpunte 
toegerus en jy kamp hier op 
groen gras onder groot koel-
tebome, met wildsbokkies wat 
in die kampplek rondloop. Die 
bos wemel ook van voëls.

’n Sirkelpad van 1 km loop 
van die hek af deur die park. 
Die 92 staanplekke is langs dié 
pad en langs enkele afdraai-
paadjies uitgelê. Van die staan-
plekke is langs mekaar, ander 
is meer privaat, en daar is 
enkele kolle met staanplekke 
in blokke bymekaar – lekker 
vir vriende of familie wat saam 
wil vakansie hou en met twee 

of drie waens saam kamp.
Tussen party staanplekke 

is geboude braaiers, maar die 
enkele roosters wat oorgebly 
het, is gehawend. Van die vul-
lisdromme is sonder deksels 
en ’n gawe teiken vir lastige 
ape wat ook hier in die kamp-
plek rondhang.

Jy hoef nie ver te loop om te 
gaan bad of skottelgoed was 
nie. Tussen die staanplekke is 
vier ablusieblokke met aparte 
badkamers vir mans en vroue 
en ’n onderdakopwasplek. 
Die badkamers is skoon en 
gerieflik, maar hulle kan ook 
doen met ’n verfkwas en  
’n bietjie herstelwerk.

In die middel van die park is 
’n groot swembad met ’n groot 
grasperk en twee afdakkies 
waar jy in die koelte kan sit.

Jy kan in vyf minute van die 
kampplek af tot by die strand 
stap. ’n Houtbruggie loop van 
die kamphek af al langs die 
strandmeer tot by die see. 

Hier lê vyf strande langs die 
stukkie teerpad van 2,3 km, 
almal met toiletgeboue. By 
van hulle kan jy op eie risiko 
swem, maar onthou: Hier is 
sterk strome en haaie.

Die strand reg agter die 
kampplek is ook die lanseer-
plek vir bote – hiervoor moet 
jy ’n permit by die skibootklub 
naby die kampplek se hek kry.

Die verste strand van die 
kampplek af is die hoofstrand. 
Om tot by die strande te ry 
draai jy by die ingang na 
St. Lucia regs af in Strandweg 
en hou reguitaan tot by die 
teerpad langs die see.

St. Lucia is ’n gewilde hen-
gelbestemming, en as jy van 
die strand, rotse of ’n boot af 
wil lyn natmaak, kan jy vir jou 
’n hengel- en aaslisensie by 
die poskantoor op die dorp  
gaan aanskaf.

Daar is twee hengelwinkels 
in McKenziestraat waar jy aas 
en hengelgerei kan koop.

St. Lucia

Sugar Loaf-woonwapark

Kampplek 92 koeltestaan-
plekke op gras en met krag. 
Ablusiegeriewe Skoon 
en gerieflik.
Prys R330-R390 p.p.p.n. 
afhangend van wanneer 
julle kamp.
Kontak  033 845 1000  

 bookings@kznwildlife.
com  kznwildlife.com/
st-lucia- sugarloaf-camping.
html
Hoe lyk die pad? Teerpad 
tot hier.

GPS S28.38306 E32.41926

Weg Ry & Sleep sê In 
vakansietye word Ezemvelo 
se kleiner Edenpark (met 
20 staanplekke) ook vir 
kampeerders oopgemaak. 
Dit is naby Sugar Loaf.   

Kampplek 50 staanplekke 
op sagte grond, almal met 
krag en die meeste met 
skaduwee.
Ablusiegeriewe Netjies 
en gerieflik.
Prys R520 p.n. vir 4 mense. 
Kontak  035 590 9012  

 bookings@kznwildlife.
com  kznwildlife.com
Hoe lyk die pad? Teerpad 
tot hier.

GPS S30.7052 E30.4795

Weg Ry & Sleep sê Kaap 
Vidal is duur, maar jy het 
’n bosstaanplek met die see 
én ’n stukkie uitsonderlike 
wildtuin en vleilandpark op 
jou voorstoep.                         >

Die stywe kamp-
tariewe hier het 
gemaak dat baie van 
die gereel de besoe-

kers aan Kaap Vidal eerder 
ander staanplek gaan soek, 
maar dit bly lekker hier – dis 
nou as jy dit kan bekostig.

Om in Kaap Vidal kamp op 
te slaan kos jou maklik meer as 
R1 000 per dag vir ’n gesin van 
ses (as jy die bewaringstariewe 
aan twee owerhede bytel), 
maar jou tog hierheen is  
’n wildrit soos min. Jy ry deur 
grasveld en inheemse bos, en 
verby moerasland en van die 
wêreld se grootste begroeide 
duine. As jy vroegdag van 
St. Lucia af na die kampplek 
vertrek, is die kans goed dat jy 
renosters, krokodille, seekoeie, 
wildebeeste, koedoes, vlak-
varke, bosbokke en duikers 
langs die pad gaan sien – en 
selfs ’n witkoljanfredrik en  
die olyfboslaksman.

Die Kaap Vidal-kampterrein 

se 50 staanplekke is in sirkels 
uitgelê. Dis langs ’n enorme 
begroeide duin met die lang, 
wit strand van Kaap Vidal net 
agter dit.  

Die staanplekke is gemid-
deld 10 x 10 m groot, met van 
hulle effens groter en ander 
weer kleiner. Onthou om 
jou grondseil saam te bring, 
want jy staan op sagte grond 
tussen die koeltebome van die 
inheemse bos.

Van die staanplekke is in rye 
langs mekaar, maar op ander 
kamp jy taamlik privaat met 
net een of twee bure in die 
nabyheid. Jy deel ’n kragpunt 
en kraan met ’n buurman en 
jy moet jou eie braaier saam-
bring vir tjops of vis oor die 
kole. Die water hier is goed vir 
was, maar jy moet onthou om 
jou eie drink- en kookwater 
saam te bring.

Jou vullisdrom het ’n swaar 
ysterdeksel teen die blou- en 
samango-ape. Maar dié sware 

deksels werk nie altyd nie, 
want aap se kind kry dit soms 
opgelig en dan moet jy gis-
teraand se papierborde loop 
en optel.

Voor, in die middel en agter 
in die kampplek is drie ablusie-
blokke met aparte badkamers 
vir mans en vroue. Die netjies 
geteëlde badkamers het ruim 
storthokkies, en die voorste 
en agterste ablusieblok het 
elkeen ook ’n gesinsbadka-
mer. Buite elke ablusieblok is 
wasbakke vir jou skottelgoed 
en klere en ’n draaiwasgoed-
draad. As jy van die see af 
terugkom, kan jy die sout-
water en sand onder ’n buite-
stort van jou lyf af spoel.

Net buite die kamphek is 
die kampwinkel wat goed soos 
ys, hout, drinkwater, blikkies-
kos, toiletware, melk, brood, 
lekkergoed, roomys en wyn 
verkoop. Pak maar die meeste 
van jou kampgoed in, want dié 
winkel is peperduur.

St. Lucia
Kaap Vidal

Die eerste ding by 
kampplekke wat 
kan krap, is die bad­
kamers. Gelukkig 

sien ’n mens deesdae al hoe 
meer kampplekke wat private 
badkamers bou – eie ablusie­
geriewe vir elke staanplek. 
Bahati is een van hulle.

Nie net is die badkamer­
geriewe ordentlik nie, maar 
jy kan ook kies of jy in jou eie 
hoekie in die bos wil kamp 
opslaan of meer in die oopte 
waar jy die geriewe deel.

Bahati is ook ’n wildsplaas, 
en buiten die elektriese hei­
ning om die stuk grond van 
180 ha is die kampplek self 
nie afgeskort nie. Tussen jou 
en die wilde diere is dus geen 
skerm nie. 

’n Mens kan uit drie soorte 
staanplekke kies wanneer jy 
stilhou: die A­ en B­kamp, elk 
met soortgelyke staanplekke, 
en die en suite­staanplekke 
met private badkamers.

Dit lyk of nie ’n enkele boom 

in die slag gebly het met die 
bou van die A­kamp se ses 
staanplekke in die bos nie. 
Boonop is die hele kampplek 
toe onder ’n netjiese grasperk. 

Die genommerde staan­
plekke lê in ’n groot sirkel 
langs mekaar en is nie afgeba­
ken nie. Hier is drie kragbokse 
(met gewone driepuntsokke) 
tussen die ses staanplekke, elk 
teen ’n rooi paaltjie vasgesit. 
Die paar krane is blou geverf 
met ’n geplaveide deel onder. 
Hier staan ook ’n paar los 
braaiers rond (met roosters).

Die badkamergebou is heel 
links. Die afwerking wissel 
van rou sementwerk tot hout­
paaltjies. Mans en vroue deel 
dieselfde twee afsonderlike 
klein badkamertjies, elk met 
’n stort (mét ’n glasdeur), kera­
miekwasbak (op ’n betonblad) 
en toilet, asook ’n spieël. Daar 
is ’n wasbak vir skottelgoed 
voor die badkamer en twee 
aparte toilette staan links van 
die gebou.

Die swembad is ’n entjie 
verder, langs die sandpad. Dis 
min of meer so groot soos 
’n huisswembad en het gras 
rondom. Die vier en suite­
staanplekke is in die bos net 
verby die swembad en só 
ingerig dat jy omtrent nie 
jou buurman sien nie. Elkeen 
van die staanplekke het twee 
geboue met ’n betonvloer. 
Onder die een afdak, waarvan 
twee kante toegebou is, is die 
kombuis met ’n wasbak asook 
kaste, en ’n tafel met vier 
stoele. Die badkamer is op die 
een punt van die ander afdak. 
Die stort is ruim en die vertrek 
het ook ’n toilet en wasbak 
met ’n spieël in. Die dak van 
dié gebou strek ’n ent verby 
die vloer en is hoog genoeg 
sodat jy die woonwa tot teen 
die vloer kan trek.

’n Driepuntkragsok sit in die 
muur by die badkamer en jou 
gemesselde braai met ’n roos­
ter is op die ander punt van 
die afdak gebou.

Hluhluwe
Bahati­woonwapark­en­wildplaas

Kampplek 16 ruim staan­
plekke in die bos (verdeel 
in drie kampe) waarvan 
4 ’n private badkamer het.
Ablusiegeriewe Nuut, 
netjies en stylvol.
Prys R120­R190 p.p.p.n. 
afhangend van die spesi­
fieke staanplek (halfprys 
vir kinders).
Kontak  072 190 0224 

 info@bahaticaravanpark.
co.za  bahaticaravanpark.
co.za
Hoe lyk die pad? Die laaste 
4 km is effens klipperig, maar 
jy kan ’n gewone wa hierop 
sleep sonder probleme. Die 
laaste ent tot by die kamp is 
’n sandpaadjie.

GPS S28.059817 E32.278422

Weg Ry & Sleep sê Bring 
jou bergfiets en trap van 
die uitgemerkte roetes.

Die meeste van Than-
gami se staanplekke 
lê in ’n enkelgelid op 
’n terras wat sekerlik 

een van die mooiste uitsigte 
in die land het. Jy kyk uit oor 
die Swart-Mfolozirivier wat in 
’n S-vorm deur die vallei loop, 
en agter jou is ’n natuurlike 
warmbron waar selfs koning 
Tsjaka al na bewering gebad 
het. Maar die groter pret is ook 
doer onder in die vallei: die 
minerale modderbad.

Die kampplek is in twee 
verdeel: ’n boonste terras 
waarop ’n paar tente kan pas, 
en ’n groter deel ondertoe vir 
woonwaens. Dis nie ’n groot 
kamp nie, en as dit vol is, gaan 
jy en jou buurman mooi moet 
trap om nie oor mekaar se 
tenttoue te val nie. En as al die 
staanplekke beset is, gaan hier 
ook nie genoeg plek wees vir 
almal se rygoed nie.

As jy onderlangs kamp, 
moet jy seker maak jy kan met 

die wa om ’n haarnaalddraai 
pas waarvan die buitemate 
sowat 10 m is. So nie gaan 
jy die wa op die draai moet 
afhaak en plan maak. Hier is 
ses kragpunte (die gewone 
huisprop). Hier is so een of 
twee groot koeltebome en 
nie veel gras nie, maar die 
staanplekke is plat. Daar is 
een kraan die naaste aan die 
swembadkant. Regoor die 
middelste staanplek staan 
gemesselde braaiplekke vir 
almal se gebruik. 

As jou hout nat is – of as jy 
aan ’n ander verskoning kan 
dink om nie self kos te maak 
nie – kan jy in die restaurant 
langs die kroeg gaan weglê 
aan tjops wat iemand anders 
gaargemaak het. Hier is ook  
’n eenvoudige winkeltjie langs 
’n allemintige rotsvy net voor 
die bron.

Van die kampplek af kron-
kel ’n grondpad af na die 
modderput toe. Dis skaars 

15 minute se stap. Die modder 
het ’n gryserige kleur, amper 
soos skoon sement wat met 
water gemeng is. Daar’s net 
een manier om vas te stel of 
dié modderbad jou tone van 
lekkerkry of van gril gaan laat 
omkrul – klim in. 

Op dieselfde vlak as die 
kampplek, tussen die staan- 
 plekke en die ontvangs-
kantoor, is twee warm bron-
swembaddens en nog een 
wat meer weggesteek is naby 
die kroeg. Langs die twee 
baddens is twee vertrekkies 
gebou, elk met ’n groot vier-
kantige Romeinse bad. Die 
water hierin is die warmste 
van al die baddens in die oord 
en bevat glo 37 minerale, maar 
die geriewe is duidelik jare 
gelede gebou. Die wit vlokkies 
in die water is ietwat vreemd, 
maar volgens ’n inligtingstuk 
van Thangami is dit deel van 
die swaelneerslag wat ’n mens 
in die water kan sien. 

Ulundi
Thangami-safarispa

Kampplek 8 plat staanplekke 
op 2 terrasse. 
Ablusiegeriewe Basies en 
skoon, maar ver van die 
kampplek af. 
Prys R160-R210 p.d. 
per staanplek en R65- 
R115 p.p.p.n.
Kontak  083 256 6037  

 info@thangami.co.za  
 thangami.co.za

Hoe lyk die pad? Die laaste 
42 km is ’n grondpad waarvan 
sommige dele klipperig is en 
ander sinkplaat. Sleep stadig 
met ’n gewone wa. 

GPS S28.010617 E31.305537

Weg Ry & Sleep sê Amper 
rof en onbeskof, maar na 
genoeg aan die beskawing 
dat jy gou in die modder kan 
kom spring.                                 >

Natal-spa is ’n bedry-
wige plek waar jy 
jou op twee groepe 
staanplekke kan tuis-

maak. Die eerste groep lê aan 
jou linkerkant nes jy die oord 
binnery, en die tweede groep 
is nader aan die swembad-
dens. Die eerste staanplekke 
is afgebaken en genommer, 
maar sowat die helfte het nie 
koelte nie en ook omtrent net 
soveel lê teen ’n helling. Elkeen 
van die plekke het ’n kragpunt 
(’n gewone driepuntprop), lig 
en sy eie braaiplek. Die bad-
kamer hier is beknop en jy het 
geen pakplek vir enige van jou 
saamdragoed nie.

Mik eerder vir die onafge-
bakende staanplekke 150 m 
verder wat wel genommer is. 
Hier het omtrent almal koelte, 
hoewel van die staanplekke 
ook maar teen ’n skuinste 
uitgelê is. Die geriewe is die-
selfde as die eerste groep. 

Soek die kraan voordat dit 
donker word. Dit maak die 
lewe makliker en dan is jy nie 
môreoggend teleurgesteld 
oor hoe ver jy van die kraan af 
is wanneer jy koffiewater moet 
gaan tap nie.

Sommige van die staan-
plekke het ’n kennisgewing 
wat sê dis bedoel vir tente, 
maar die ontvangspersoneel 
meen dis eerder ’n riglyn om 
te sê jou wa gaan waarskynlik 
nie hier inpas nie.

Die badkamer is op ’n on- 
gerieflike plek – dit is deel van 
die groot grasdakgebou langs 
die kampplek wat ook die 
kroeg en ’n winkeltjie huisves. 
Wanneer jy dus met jou bad-
sakkie aanstryk storte toe, 
moet jy reg langs die snoepie-
tou en die kroeg se buitesit-
plekke verby stap. 

Die vroue het dit makliker. 
Hulle draai ’n paar meter voor 
al die verkeer af. Met ons 

besoek was daar ’n paar klag-
tes oor die vrouebadkamers, 
omdat die skoonmaker blyk-
baar nie aan diens was nie. 

Van die kampplek af stap 
jy verby ’n waterwurm en 
oor ’n knikkie rivier se kant 
toe – van die knikkie af sien 
jy ’n hele paar swembaddens. 
Die watertemperatuur wissel 
glo tussen 34 ºC en 44 ºC en is 
uiters alkalies. 

Volgens ’n kennisgewing 
by die oog is die water goed 
vir enigiets van jig tot bloeds-
omloop en lewerkwale. Dit lyk 
egter nie of die baaiers in die 
vier swembaddens langsaan 
met enige van hierdie pro-
bleme sukkel nie.

Van die warm water word 
ook vir die waterwurm 
gebruik. Jy mag geen aap-
streke aanvang soos om han-
deviervoet te gly of regop te 
staan nie. ’n Nylonswembroek 
is glo die wurm se kos.

Paulpietersburg

Natal-Spa-warmbron-en-
ontspanningsoord

Kampplek 30 staanplekke 
op gras waarvan omtrent die 
helfte teen ’n skuinste lê. 
Ablusiegeriewe Meestal 
skoon en netjies. Hier is  
’n groot en kleiner gebou 
waar jy nie veel pakplek het 
vir jou saamdragoed nie. 
Prys R160 p.p.p.n. (R100 vir 
kinders 6-12; gratis vir o.6’e). 
Kontak  034 995 0300 of  
073 213 7242  adminspa@
goodersons.co.za  

  goodersonleisure.co.za
Hoe lyk die pad? Teer tot 
hier, maar grondpad vir die 
laaste entjie in die kamp. 

GPS S27.527581 E30.866302

Weg Ry & Sleep sê 
Bespreek vroegtydig jou 
plek hier as jy van plan is 
om oor die vakansietyd te 
kom afsaal. 

Met meer as 430 
staanplekke 
is die So dwa-
na-kampterrein 

verreweg die grootste kamp-
terrein in die iSimangaliso-vlei-
landpark. Tog moet jy vinnig 
spring, anders gaan jy in spits-
tye nie maklik plek kry nie.

By die ontvangskantoor 
groet staatsamptenare in 
netjiese uniforms jou. Teen 
die mure hang marlyne en 
swaardvisse van veselglas wat 
amper nes die ware Jakob lyk, 
en daar’s omtrent ’n see van 
onderwaterfoto’s en brosjures 
van allerhande doendinge in 
die omgewing. 

Ongelukkig is die staan-
plekke nie so indrukwekkend 
soos die ontvangskantoor 
nie. Al is die oord skaars 
20% vol, word ’n skuinserige 
staanplek teen die paadjie 
aan ons toegeken – een met 
min koelte, en omtrent 150 m 
van die naaste ablusieblok af. 
Ná ’n paar mi nute se rondry 
skop ons nes in ’n skaduryke 

en beskutte staanplek langs 
’n ablusieblok (die mense in 
die ontvangskantoor het nie 
omgegee dat ons skuif nie). 

Braaiplek – halwe dromme 
op die grond – is skaars en 
krane en vullisdromme staan 
versprei oor die kampterrein, 
en party staanplekke het elek-
trisiteit. (Dis egter nie heel-
temal duidelik watteres nie.) 
Volgens die inligting op die 
Sodwana-reservaat se web-
werf, het “ ’n aantal” gewone 
staanplekke krag, maar die 
ontvangskantoor kan nie sê 
hoeveel nie. 

Daar heers blykbaar ook 
verwarring oor die krag by 
Gwala-Gwala,  ’n afsonderlike 
kamp: Volgens die webwerf én 
die oordkaart het al 33 staan-
plekke krag, maar toe ons by 
ons aankoms uitvra oor die 
moontlikheid of ’n staanplek 
daar oopgegaan het, sê die 
mense by die ontvangskan-
toor, ja, maar dis een sonder 
krag. Hoe nou?

Die kampterrein kry wel 

volpunte vir sy ablusie-, skoon-
maak- en opwasgeriewe. Die 
15 ablusieblokke is ruim, net-
jies en skoon, en die blink teëls 
en vloere word elke oggend 
vroeg skoongemaak. 

Van die 4 manstorte in die 
blok naby ons het net 1 nog 
’n stortkop gehad. Hier is ook 
lang rye opwasbakke buite, 
en groot viswasbakke eenkant 
waar jy die dag se vangs kan 
regmaak vir die rooster.

Die Sodwana-kampterrein 
kry ook hoë punte vir sy lig-
ging. Jy kamp ’n paar minute 
se ry van die hoofstrand af, 
en dis duidelik waarvoor 
kampeerders hier kom afsaal. 
Duikpakke hang soos winkel-
poppe onder die gazebo’s, vis-
stokke steek agter amper elke 
woonwa uit, en teen 10 vm. is
die kampterrein dolleeg. 
Almal is water toe.

By die ingangshek is ’n Spar, 
die grootste supermark in 
die omgewing, asook ’n paar 
petrolpompe en ’n plek om 
jou gasbottel vol te maak. 

Mbazwane

Sodwana-natuurreservaat- 
en-kampterrein

Kampplek 383 staanplekke 
van wisselende grootte en 
gehalte, en 33 staanplekke 
in Gwala-Gwala, ’n aparte 
kamp. Nie al die staanplekke 
het elektrisiteit nie.
Ablusiegeriewe 15 ablu-
sieblokke versprei deur die 
kamp. Netjies en skoon.
Prys R95 p.p.p.n. vir ’n staan-
plek met krag (R85 p.p.p.n. 
daarsonder); R130-R640  
(vir 4) in Gwala-Gwala. 
Kontak  035 571 0051  

 nontokozo.zakwe@kzn 
wildlife.com
Hoe lyk die pad? Skaflike 
teerpad tot by die kamp.

GPS S27.547345 E32.678697

Weg Ry & Sleep sê  
Sluit jou kos baie mooi 
toe. Die ape en muishonde 
is sommer erg hans.           >



76  Weg! Ry & Sleep Oordgids 2018

KWAZULU-NATAL

As ’n mens op ’n lug-
foto na die mere kyk, 
tel jy vyf, waarvan 
die eerste die mon-

ding is. Die Kosibaaikamp 
lê reg op die oewer van die 
grootste een, Nhlange, wat 
sowat 8 km lank en 5 km breed 
is. Dis ook hier, in die vlak 
water van die monding, waar 
die poskaartprentjies vandaan 
kom van die visvangkrale wat 
die plaaslike vissermanne al 
eeue lank gebruik om kos op 
die tafel te sit.

Om by die Kosibaaikamp 
uit te kom moet jy net ander-
kant die dorpsgewoel van 
Kwa Ngwanase (ook bekend 
as Manguzi) regs draai by die 
kamp se aanwysingsbordjie. 
Nou is dit tyd vir moedhou en 
kophou, want die sandpaadjie 
dra baie verkeer, en daar is 
heelwat afdraaipaaie, maar 
geen verdere rigtingwyser na 

die kamp toe nie. Jy wonder 
of jy nog op die regte pad is, 
maar druk deur en moenie 
omdraai nie, want dít gaan 
’n gesukkel afgee op die sand.

Daar is verskeie vurke en 
hekke op die sandpad, maar 
daar is hekwagte wat jou by 
die kampplek sal besorg. Op 
die laaste ent kampplek toe 
vurk die pad weer; staanplek 
nr. 1-7 is regs en die res (tot 15) 
links. Staanplek nr. 1-3 front 
water se kant toe.

Die meer betrap ’n mens 
onkant wanneer dit skielik 
agter die ruigtes verskyn. 
Hierdie moet sekerlik van die 
mooiste staanplekke in die 
land wees. Die vlak water is 
kristalhelder en strek ’n goeie 
40-50 m die meer in. Al waar-
sku die Ezemvelo-owerhede 
teen seekoeie en krokodille, 
meen die personeel in die ont-
vangskantoor dit is tog veilig 

om hier te swem – solank jy dit 
nie ná donker doen nie. Dis 
’n heerlike plasplek vir die jong 
klomp, en op jou voorstoep.

Dié staanplekke is groot, 
en al kom jy hier aan met 
’n groot boswoonwa soos 
’n Xplorer, is hier hope plek. Jy 
moet nou wel vrede maak met 
sand onder jou voete, maar 
jy het meer as genoeg koelte, 
’n gemesselde braaiplek (bring 
net jou eie rooster saam), 
’n kraan met ’n betontrog en 
’n blou woonwasok by die lig.

Kampplek nr. 4 en 5 is nie 
ver van die oewer af nie, maar 
daar is riete tussen jou en die 
water, en staanplek nr. 6-15 
lê bo-op ’n begroeide duin. 
Skuins oorkant staanplek 
nr. 4 en 5 loop ’n houtdek deur 
die bosse tot jy op die waters 
staan. Hier is ’n bankie of twee 
van waar jy die sonsopkoms 
kan dophou.

Manguzi
Kosibaaikamp

Kampplek 15 staanplekke 
waarvan die meeste op sand 
is, en ’n paar waarop jou 
woonwa nie gaan pas nie.
Ablusiegeriewe Die 2 ablu-
sieblokke is oud, netjies en 
silwerskoon, maar sonder 
’n opwasplek.  
Prys R115-R640 per staan-
plek vir 4 mense, afhan - 
gend van waar en wanneer 
jy kamp. 
Kontak  035 592 0236 of   
033 845 100  bookings@
kznwildlife.com  kznwild 
life.com
Hoe lyk die pad? Van Jozini 
af tot by die T-aansluiting 
(38 km) is dit teer, maar die 
pad is nogal vol slaggate. 
Van hier af tot by Kwa-
Ngwanase (65 km) is dit 
mooi teerpad. Die laaste 
6,7 km is sand – nie vir ’n ge-
wone kar wat sleep nie. 

GPS S26.956401 E32.824725

Weg Ry & Sleep sê Staan-
plek nr. 1-3 langs die meer 
is van die mooiste kamp-
plekke in die land.              

Die groot vereiste 
vir ’n plek wat hom 
as ’n gesinsoord 
bemark, is dat elke lid 

van die gesin hier geluk kig en 
tevrede kan kamp. By Boere-
plaas buite Vryburg is daar nie 
te tekort aan doendinge nie. 
Die swemgedeelte hou kers 
vas by groter en bekender 
oorde en jy sal jou spruite in 
die somermaande selde sien as 
hulle eers ingeduik het.

Die swemplek bestaan uit 
’n groot swembad en twee 
swembaddens vir die kleintjies. 
Die kroonjuweel is egter die 
meneer van ’n glyplank wat tot 
in die groot swembad loop. Dié 
is om ’n grasdakgebou geprak-
seer en jy klim met die trappies 
aan die agterkant van die 
gebou op en gly dan aan die 
voorkant af tot in die water. 

Links van die swembad is  
’n groot klimraam, ’n minigholf-
baan en braaiplekke. Die kiosk 
is ook in dié deel van die oord 
en jy kan hier kom aanklop vir 

’n wegneemete, ’n roomys of  
’n koue koeldrank.

Die kampterrein lê aan jou 
regterkant soos jy by die oord 
se groot hek inry. Die staan-
plekke is nie afgebaken of 
genommer nie, maar ’n mens 
skat hier is plek vir minstens 
20 waens. Jy slaan jou kamp 
op gelyk groen gras en onder 
welige bome op, en hier is 
heelwat koelte in die grootste 
deel van die kamp terrein. 

Op die meeste staanplekke 
het jy ’n kniehoogte baksteen-
braaier, en die meeste van 
hulle het hulle eie rooster wat 
nog in ’n taamlike goeie toe-
stand is. Die waterkrane staan 
deur die kampplek versprei 
en jy kry kry ’n kragpunt (die 
gewone huissok).

Buite die kampterrein is nog 
’n speelparkie met ’n klimraam 
en ’n bielie van ’n glyplank. As 
jy ’n ogie oor die kinders wil 
hou, is dit die plek om hulle 
te laat speel terwyl jy die kos 
regkry. As jy moeg is om die 

een te wees wat almal bedien 
en vir ’n slag bedien wil word, 
kan jy koers kies restaurant toe. 
Dit is by die ontvangskantoor 
langs die kroeg. Kry iets kouds 
in die hand en daag jou swaer 
uit vir ’n potjie veerpyltjies 
of pool. Hier kan jy ook, as jy 
regtig wil, kyk of die Spring-
bokke die pyp rook.

Gepraat van Springbokke... 
As jy na dié wil gaan kyk wat 
nié teen Japan verloor nie, 
kan jy met die mense by die 
ontvangskantoor gesels oor 
’n wild rit. Hier is verskeie wild-
spesies soos gemsbok, spring-
bok, hartbees, blesbok en 
blouwildebees waarna jy kan 
gaan soek. En as jy fluks voel, is 
hier ook staproetes.

Wanneer jy terug by jou 
wa kom en jou tande moet 
gaan borsel, kies koers na die 
ablusieblok aan die linkerkant 
van die kampterrein soos jy 
inry. Dit is een gebou met 
aparte geriewe vir mans en 
vroue, en dis skoon en netjies. 

Vryburg

Boereplaas-vakansieoord

Kampplek Onafgeba-
kende staanplek vir 
sowat 20 waens, die 
meeste met koelte, 
’n beton braaier, vullis-
drom en gedeelde krane.
Ablusiegeriewe 
1 ablusieblok met 
aparte geriewe vir mans 
en vroue.
Prys R190 per staanplek 
vir 2 mense. 
Kontak  053 927 4462 
of 082 494 4441 

 boereplaas.co.za
Hoe lyk die pad? Teer tot 
by die hek.

GPS S26.787588 
         E24.785191

Weg Ry & Sleep sê Hier 
is ’n toegeruste woonwa 
en twee tente as jy 
mense wil saamnooi om 
hulle aan die kamplewe 
voor te stel.                    >

NOORDWES

Umfula is die Zoeloe-
woord vir “rivier” – 
hier kamp jy op die 
boomryke oewer van 

die breë Vaalrivier wat voor 
jou verby vloei. Jy kan egter 
nie sommer net opdaag nie. Jy 
moet liefs ’n maand voor die 
tyd bespreek.

Dis nie omdat hier min 
staanplek is nie; trouens, daar 
is altesame 38 staanplekke en 
as jy nie op ’n betrokke naweek 
plek kry nie, is dit eerder ’n aan-
duiding van presies hoe gewild 
die kampplek is.

Die meeste van die staan-
plekke is op kikoejoe, in die 
koelte van inheemse bome. 
Hier en daar, soos by staanplek 
nr. 12, 15, 16 en 23, gooi die 
bome soveel koelte dat die 
gras nie behoorlik kan groei 
nie. By vyf van die staanplekke 
(nr. 17, 18, 29, 32 en 33) is daar 
nie koeltebome nie, en as jy nie 
jou sonroom ingepak het nie, 
gaan jy behoorlik braai... van 
vroeg tot laat.

Hier by Umfula is hengel 
meer as net ’n bysaak. Die 
oewer staan vol visstokke en 
hengelaars stap gereeld af 
water toe om te kyk of daar 
al iets aan die hoek is. As jy 
hierheen wil kom om vis te 
vang is die oewerstaanplekke, 
nr. 11-15, die beste opsie. 

As jy jouself heeltemal 
eenkant wil hou en nie omgee 
om ’n entjie te stap tot by die 
ablusieblok nie, is nr. 34-38 vir 
jou. Hier kan jy van jou stoep 
af hengel, maar skaduwee is 
skraps. Staanplek nr. 2 en 3 is 
die grootstes en van hulle af 
het jy ’n uitsig oor die veld.

As die hele familie kom saam 
kamp, is staanplek nr. 20-24  
’n goeie plek om laer te trek.

Vier van die kampplek 
se vyf buitekrane is by die 
braaiplekke. Die ander kraan 
is buite die ablusieblok. Die 
staan plekke deel vier-vier  
’n kragpunt en lig, en ’n ver-
lengkoord van 20 m is lank 
genoeg om krag tot by die 

staanplek die verste van die 
kragpunt af aan te lê.

As jy met jou rug na die rivier 
toe staan, is die ablusieblok, 
met aparte badkamers vir 
mans en vroue, regs bo in 
die kampplek. 

Die badkamers is ’n sier-
steengebou met teëls in 
die stort- en badhokkies en 
bo die wasbakke.

Bo by die ingangshek is die 
onspanningsgedeelte waar jy 
kan swem en kuier terwyl die 
kroos speel. 

In die kroeg by die ont-
vangskantoor kan jy op die 
grootskerm kyk hoe jou span 
hulle opponente kafdraf. Hier is 
drie swembaddens bymekaar: 
’n kinderswembad wat minder 
as twee liniaallengtes diep is, 
een wat effens dieper is, en die 
groot swembad wat sowat  
1,2 m diep is.

Naby die kroeg is daar ook 
’n springkasteel, trampolien, 
klouterraam, vlugbalbaan 
en minigholfbaan.

Parys
Umfula-oord

Kampplek 38 staanplekke 
op gras met krag. Braaiers 
en krane is ver van som-
mige staanplekke. Vullis-
dromme word gedeel.
Ablusiegeriewe 
1 ablusiegebou met 
aparte badkamers vir 
mans en vroue. Die 
storthokkies is klein.
Prys R400 p.n. vir tot 6 
mense (R300 p.n. in die 
week).
Kontak  082 312 4123 

 info@umfula.net  
 umfula.net

Hoe lyk die pad? Teer-
pad. Die laaste 700 m 
tot by ontvangs is 
goeie grondpad.

GPS S26.86228 E27.46855

Weg Ry & Sleep sê 
Bespreek vroegtydig, 
anders gaan jy nie plek 
kry nie.                              >





80  Weg! Ry & Sleep Oordgids 2018

NOORDWES

Dié kampplek met 
die Magaliesberg 
in die agterplaas 
is stampvol oor 

naweke, maar terwyl die son 
skyn, sien jy nie ’n siel tussen 
die woonwaens en tente nie. 
Van die kampplek af is dit een­
rigtingverkeer vir voetgangers, 
reguit water toe. 

Die blou glasveselwater­
wurm klonkel byna twee 
verdiepings hoog die lug in 
en elke paar sekondes spoeg 
die waterbaan ’n mens in die 
vlak swembadjie by sy onder­
punt uit. Soos wat die son sak, 
pak die swemmers die groot 
migrasie terug kamp toe aan. 

 Hier is vier kampe ­ A, B, C, 
en D. Die Sterkstroomspruit 
verdeel die kampterrein in 
twee, en soos jy van die ont­
vangskant af inry, lê kamp 
A en B regs en links voor die 
spruit en C en D aan die oor­
kant. Die D­kamp se 30 staan­
plekke is elkeen onder  
’n skadunet. 

Al die staanplekke in die 
oord is geplavei (nie almal 
waterpas nie), met ’n kraan by 
die kragpunt (’n driepuntprop­
soort in die C­kamp en die 
blou woonwasoort by die res). 
Elke staanplek het ook sy eie 
staalbraaiplek; hou in ge dagte 
die braai se voete is in beton 
vasgegiet wanneer jy kamp 
opslaan. Die meeste van die 
braaiplekke staan ongemak­ 
lik naby aan die pad voor 
jou staanplek. 

Hier is baie bome in die 
kampterrein, maar nie al die 
staanplekke kry ewe veel 
skaduwee nie. Buiten vir die 
stuk plaveisel, is die res van die 
kampoppervlak grond – hier 
is omtrent geen gras by die 
staanplekke nie.

Elke kamp het sy eie ablu­
sieblok, en in die A­kamp is 
daar twee. Dit is netjies, en 
die klein storthokkies het 
elkeen ’n swaaideur van glas. 
Tussen die mans­ en vroue­
kant is opwasgedeeltes. 

Reg langs die grootpad lê 
’n negeputjiegholfbaan. Dit is 
’n plat stuk aarde met lieflike 
setperke en steel ’n hoekie van 
die 63 ha­oord. Onthou om 
jou eie stokke te bring.  Die 
18 putjie­minigholfbaan is net 
voor die onderdakwarmwater­
swembad oor ’n paar terrasse 
onder koeltebome uitgelê. 
Kampeerders speel gratis.  

Die kinderplaas is oorkant 
die gholfbaan, maar dit word 
nie goed aangedui nie. 

Die oord het ’n grasdakge­
bou met ses borrelbaddens in. 
Jy mag saam met drie vriende, 
of nog een volwassene en drie 
kinders op ’n slag in ’n bad sit 
en week.

Die onderdakwarmwater­
swembad lyk of dit ’n groot 
skool se kinders op een slag 
kan vat. Aan die verste kant is 
’n vlak plasplek vir die klein­
tjies en in die middel aan die 
kant van die diep swembad is 
’n toestel wat gestremdes in 
en uit die water help. 

Mooinooi
ATKV­Buffelspoort

Kampplek 250 staanplek­
ke in 4 kampe.
Ablusiegeriewe 6 ablu­
sieblokke. Die badkamers 
is netjies en die klein 
storthokkies het elkeen 
’n swaaideur van glas. 
Prys Buite seisoen: R204 
p.p. p.n.en R513 oor 
naweke (R248 en R571 met 
skadunet). Tussen R612 en 
R825 tydens onderskeie 
vakansies. 
Kontak  014 572 1000 

 buffelspoort@atkv.org.za  
Hoe lyk die pad? Teer.

GPS S25.76163 E27.48691

Weg Ry & Sleep sê Dit 
is ’n gewilde oord naby 
Gauteng waar jy en 
hope kampeerders een 
ding in gemeen het: om 
met ’n swembroek en 
’n dik laag Coppertone 
te kom ontspan.

Sommer onmiddellik 
nadat jy deur die 
Bosveld-Oase se hek 
ry, sien ’n mens die 

eerste teken daar dat dit tyd 
is om dinge rustiger te vat. 
Die bordjie wat die 15 km/h 
spoedgrens aandui, staan by 
die hek en die spoedgrens 
geld regdeur die kamp. 

Die kampterrein is net 
groot genoeg om nie te besig 
en beknop te wees nie, en net 
klein genoeg om steeds  
’n lekker atmosfeer te hê.

Die meerderheid van die 
51 staanplekke lê in ’n halwe 
sirkel weerskante van twee 
geplaveide paaie terwyl die 
res langs die onderste punt 
van die halwe sirkel lê. 

Die dik mat kikoejoegras is 
elke kampeerder se droom. 
Elke staanplek plus die 
kuierdele om die swembad-
dens het lowergroen gras. 

By elke staanplek is ’n hal- 
wedrombraaier of ’n ronde 
ploegskaartipe, elkeen met 

’n rooster. As jy saam met  
’n klompie vriende kom kamp 
en baie tjoppies moet braai, 
vra sommer by voorbaat vir  
’n drombraaier. 

Die meeste kragpunte is nie 
verder as 20 m van die staan-
plek af nie, maar hier en daar 
is ’n plek waar jy jou ekstra 
verlengkoord gaan nodig hê. 
Elke staanplek het ook sy eie 
groot vullisdrom met ’n swart-
sak binne en ’n toeknipdeksel. 
Van die oord se personeel 
kom maak die dromme en 
braai ers elke oggend skoon.

Hier is twee ablusieblokke 
– ’n kleiner een tussen die 
warm en koue swembad, en 
’n groter een aan die bopunt 
van die kampplek. Elkeen 
het ’n mans- en vrouekant 
met ’n gesinsbadkamer en 
opwasplek tussenin.

Hier is ’n koue buitelug-
swembad en ’n verhitte een 
onderdak as jy wil lyf nat-
maak. Die verhitte swembad 
se water kom nie uit ’n na -

tuurlike bron nie, maar word 
verhit tot 32 ºC – jy kan jou 
maklik verbeel jy is in ’n ekso-
tiese Turkse bad.

As jy genoeg gehad het van 
lyf natmaak, kan jy oorstap 
na die dammetjie en gaan 
lyn natmaak. Hier kan jy karp, 
kurper en swartbaars vang, 
maar jy moet hulle teruggooi.

Aan die oorkant van die 
ontvangsgebou is ’n restau-
rant en kroeg. Die kroeg het 
’n grootskermtelevisie met 
DStv sodat jy nie daai kritiese 
Superrugbywedstryde hoef 
mis te loop nie.

Buiten gewone snoepie-
items soos koeldrank, room- 
ys, lekkers en tjips, hou 
die kampwinkeltjie by die 
ontvangs kantoor ook bevrore 
vleis en noodsaaklike krui-
deniers- en toiletware aan, 
ingeval jy iets vergeet het. 

Brits
Bosveld-Oase

Kampplek 51 groot, gelyk 
staanplekke met krag en 
dik kikoejoegras en heel-
wat bome. 
Ablusiegeriewe Skoon, 
geteëlde vloere en mure 
en groot storte.
Prys R350 (buite seisoen) 
tot R630 p.n. per staan- 
plek vir 6 mense in sei-
soenstyd. ’n Eenmalige 
administra sietarief van 
R50 word gehef.
Kontak  072 215 2114 

 info@bosveldoasebrits.
co.za 
  bosveldoasebrits.co.za     
Hoe lyk die pad?  Die N4- 
snelweg tot by die Brits- 
afrit het van Pretoria 
af twee bane wat later 
’n enkelbaantweerigting-
pad word. Daar is twee 
tolhekke op die snelweg. 
Ná die Brits-afrit is dit 
’n enkelbaantweerig-
tingteerpad sonder 
’n skouer, met die laaste 
1,3 km goeie grondpad. 

GPS S25.52615 E27.82616

Weg Ry & Sleep sê 
Bosveld-Oase is ’n gesins-
oord, maar hengelaars 
sal dit ook geniet hier.   >

Dit klink te goed om 
waar te wees: ’n Oord 
met die naam “Klein-
Paradys”, skaars ’n uur 

se ry van die stad af. Maar al 
hoef jy nie ver te ry van Pretoria 
of Johannesburg af nie, voel dit 
of jy sommer myle ver weg is 
van jou alledaagse lewe met al 
sy probleme.

Die gewone staanplekke is 
aan die kant waar jy die oord 
binnery, maar die spogbuurt 
lê aan die ander kant van die 
water. Híér het elke staanplek 
sy eie badkamer. Die private 
badkamers word gehuisves in 
vyf geboutjies met die staan-
plekke tussenin.

Die gewone staanplekke 
is ook geen rede tot klagte 
nie. ’n Groot ablusieblok 
staan omtrent in die middel 
van die kampterrein. Hier het 
jy nou wel nie jou eie spieël 
en wasbak nie, maar die 
badkamer het marmerblaaie 
met ordentlike wasbakke en 
ruim storthokkies. 

’n Ekstra gerief langs die 
groter badkamer is ’n klein 
gebou wat twee gesinsbad-
kamers huisves en ook geskik is 
vir mense in ’n rolstoel. By elke 
badkamer is daar ’n inrystort, 
bad, toilet en wasbak.

Aan al twee kante van die 
dam het elke staanplek sy eie 
plaveisel, plus ’n losstaande 
braaier met ’n rooster. Jy het 
ook ’n kragpunt (driepuntsok 
by die gewone staanplekke; 
blou woonwasok by die private 
badkamers) en ’n kraan naby. 
En omtrent elke staanplek het 
sy eie lappie groen gras.

Hengel is sinoniem met 
Klein-Paradys – as jy dus lus 
voel om ’n swartbaars aan die 
hoek uit te trek, of dalk ’n karp, 
gaan jy hier jou kans kry. As 
jy eerder bo-op die water wil 
ronddryf, kan jy ’n kajak na der 
trek. Hier lê hordes van hulle 
aan wal wat jy en jou gesin kan 
gebruik net wanneer julle wil.

Op die punt langs die 
gewone staanplekke is twee 

swembaddens – een koud en 
een warm. Die kunsmatige 
rotse rondom die swembad-
dens skep ’n pragtige atmos-
feer – dit kon net sowel die 
ware Jakob gewees het.

As ’n mens een ding by  
’n oord kan uitsonder wat 
amper soos ’n koorspen die 
ware welstand van die plek 
meet, is dit die toestand van 
die minigholfbaan. By baie 
oorde staan hulle net en ver-
weer in wind en weer, maar by 
Klein-Paradys kan ander oor-
deienaars gerus maar met die 
oë kom steel. Hier is ook  
’n tennisbaan langsaan. 

As jy verder stap van die 
minigholfbaan af, kom jy by  
’n omheinde tuin uit. Dis Klein-
Paradys se Tuin van Eden. 
Lo wer groen grasperke lê voor 
jou, onder welige kareebome 
en ’n oorvloed varings.

Oorkant die ou swembad-
dens is ’n winkeltjie waar jy die 
nodigste kan koop: van die dag 
se koerant tot roomys.

Brits
Klein-Paradys

Kampplek 61 gewone 
staanplekke met koelte en 
gras – 20 onder skadunet 
en 20 met eie badkamers. 
Ablusiegeriewe Netjies 
en skoon.
Prys Gewone staan-
plekke: R980 per naweek 
(4 mense). R640 per 
staanplek in vakansietyd. 
Staanplekke met ’n eie 
badkamer kos R1 260 per 
naweek. Langnaweke en 
skoolvakansies: R810 p.n.
Kontak  012 252 1938 

 bookings@kleinparadys.
com  kleinparadys.com 
Hoe lyk die pad? Die 
laaste 500 m is grondpad.

GPS S25.508998 
          E27.734931

Weg Ry & Sleep sê 
’n Veilige kampplek naby 
die stad, met hope te 
doen vir die hele gesin.

Brits
Dube-reservaat

Wanneer jy deur 
Dube se hoof-
hek ry, weet jy 
dadelik jy is in 

die Bosveld... wildwêreld. Die 
grondpaadjie na die kampplek 
toe kronkel deur ruie veld en 
dis asof die Bosveldbome vir 
jou ’n erewag vorm.

’n Motorhek hou die wild 
buite die kampplek, en 
rondom die 130 staanplekke 
– wat ’n netjiese binnesirkel 
maak – is ’n elektriese heining. 

Die kamp is teen ’n effense 
helling uitgelê, en sommige 
van die staanplekke is meer 
skuins as ander.

Jy kan die kamp in drie 
verdeel: Die plekke links is 
sonder gras; in die middel is 
’n deel wat kol-kol gras het; 
en op die onderste gedeelte 
die naaste aan die kouewater-
swembad groei die kikoejoe 
welig. Die grasstaanplekke is 
die gewildste – hier staan die 

ouens bankvas onder van die 
grootste bome in die kamp. 
Maar as jy hier wil staan, moet 
jy vroeg wees, want jy kan nie 
vooraf ’n spesifieke staanplek 
bespreek nie.

Die meeste van die staan-
plekke het ’n mate van koelte 
in die somermaande en almal 
’n blou woonwasok vir krag. 
Jy het ’n losstaande braaier 
met ’n rooster, en jou kraan en 
vullisdrom (wat jy met jou bure 
deel) is naby. 

Dube het vyf ablusieblokke 
wat in grootte en uitleg verskil, 
maar almal het die basiese 
dinge: storte met glasdeure 
en spieëls, wasbakke met 
spieëls en hake, rubbermatjies 
en ’n plastiekstoel of bankie 
vir jou pakkaas. Die ablusie-
blokke is deurentyd skoon en 
jy kry luukses soos vloeibare 
handseep by die wasbakke. 
Die vertrekke is afgerond met 
marmerblaaie – selfs by die 

opwasplek vir jou skottelgoed. 
(Hier is ook ’n hoekie ingerig 
waar jy swartpotte en roosters 
kan skoonskrop.)

As jy by Dube verveeld raak, 
is dit jnet ou eie skuld, want as 
jy al die aktiwiteite in die oord 
op die proef moet stel, gaan 
daar min tyd wees vir stilsit.

Die deel om die kouewa-
terswembad, op die punt die 
verste van die ingang af, is 
’n lekker uitspanplek as die son 
die kwik opjaag. Kinders sê nie 
sommer nee vir die lafenis nie, 
terwyl Pa-hulle rustig op ’n lê -
stoel in die son kan lê en bak.

Die swembad is rond en in 
twee verdeel: ’n groter kant 
wat 1,5 m diep is, met die ander 
kant omtrent ’n meter. Rondom 
die swemplek is plaveisel en  
’n stukkie nagemaakte gras wat 
laatmiddag ’n bietjie koelte kry.

Die onderdakswembad-
kompleks lê aan die linkerkant 
net nadat jy deur die hek ry. 

Kampplek 130 staan-
plekke met bome, krag, 
plek-plek gras, en los-
staande braaiers.
Ablusiegeriewe 5 ablu-
siesblokke – silwerskoon 
met marmerblaaie by die 
wasbakke en teëls tot teen 
die dak.
Prys R400-R600 per staan-
plek (4 mense).
Kontak  073 171 8331 

 info@dubegame.co.za 
 dubegame.co.za 

Hoe lyk die pad? Die 
laaste 2 km is ’n goeie 
grondpad met effense 
sinkplaatdele.

GPS S25.474484 
          E27.810585 

Weg Ry & Sleep sê Du-
be het vier sterre van die 
graderingsowerheid.    >

Die kampplek by Bush 
’n Buck is só netjies 
’n mens wil skoon 
kriewelrig raak. Die 

staanplekke is weerskante van 
twee reguit paaie, netjies langs 
mekaar soos ’n wafferse kom-
panie soldate.

Die ontvangsgebou is net 
links van die ingangshek. Die 
staanplekke is netjies afge-
baken met kniehoogte stompe 
wat in die grond geplant is. 

Elke staanplek het ’n eie 
kraan. (Van die krane is ge-
merk vir drinkwater en ander 
vir tuinwater.)

Elke staanplek is duidelik 
genommer langs ’n lig op 
’n hoë paal, en elkeen het  
’n los staalbraai en vullisdrom. 
Die lieflike groen gras is net-
jieser ge knip as ’n troepie se 
poenskop ná sy eerste kennis-
making met die weermag se 

haarkappers. Die bome is klein 
en net staanplek nr. 11 het  
’n ordentlike koelteboom. Hier 
is vier badkamers reg oor die 
kampplek versprei – dit maak 
nie saak waar jy kamp nie, jy  
is altyd binne loopafstand van 
’n badkamer. (Hier is nie sim-
bole vir mans en vroue nie; al 
vier badkamergeboue be staan 
uit ’n klompie private gesins-
badkamers – vier van hulle het 
baddens en die res storte.) Elke 
badkamer het sy eie donkie 
wat sorg vir warm water en 
daar is ook ’n opwasplek langs 
elkeen van die badkamers.

Daar is ’n algehele ryverbod 
in die oord. Jy mag met jou kar 
tot by jou kampplek ry, maar 
nie verder nie; ook nie om te 
gaan wild kyk nie.

Langs die ontvangsgebou is 
’n lang gebou vol gholfkarre-
tjies. Elkeen is by  ’n muur prop 

Brits
Bush ’n Buck

Kampplek 47 plat staan-
plekke op gras met 
krag (driepuntprop) en 
min koelte.
Ablusiegeriewe 17 private 
badkamers naby aan al die 
staanplekke.
Kontak   082 772 4747  

 info@bushnbuck.co.za  
 bushnbuck.co.za 

Prys R410-R480 per sta-
anplek (met 5 mense). 
Pensioen trekkers en kin- 
ders kry afslag.
Hoe lyk die pad? Dis teer-

pad tot by die oord. Wees 
net gewaarsku: Die R511 en 
die ou Thabazimbipad ná 
Manzi Maningi is vrot van 
die slaggate. Binne-in Bush 
’n Buck is dit verder grond-
pad, maar baie mooi.

GPS S25.374499 E27.587810 

Weg Ry & Sleep sê ’n Stil 
kampplek sonder tierlan-
tyntjies waar die personeel 
elke kampeerder op die 
hande dra.

ingeprop om die batterye te 
herlaai. As jy wil gaan rondrits, 
moet jy een van dié karretjies 
huur. Jy bespreek dit by 
die ontvangsgebou.

Wanneer jy by die karretjie-

garage kom, staan jou karretjie 
sommer al reg en jy ontvang 
’n les van ’n halwe minuut. Die 
gholf karretjie ry soos ’n outo-
matiese kar – regs is die ver-
sneller en links die rempedaal.

As jy die N4 van Pre-
toria na Rustenburg 
vat, lê die Magalies-
berg die hele pad 

lank links van jou uitgestrek. 
Net verby Mooinooi draai jy 
af berg se kant toe, verby die 
Buffelspoortdam, en 10 km 
verder draai die Maanhaar-
randpad af na die Mountain 
Sanctuary-park.

Die laaste 6 km na die 
park is grondpad wat goed 
sinkplaat gery en op plekke 
sanderig is. Met ’n gewone 
woonwa gaan jy op eiers 
moet aankruie om alles heel 
te hou. As jy ’n swaargelaaide 
wa sleep met ’n kar wat met 
die voorwiele trek, kan van die 
steiltes teen die berg uit jou 
ook kniehalter. Maar, net voor 
jy dink jy kom nie die laaste 
bultjie uit nie, is jy by 
die ontvangskantoor. 

Stap vooraf deur die 
kampplek om te kyk waar jy 
wil staan. Van die staanplekke 
is op gras en ander op harde 
grond. Die meeste is met 

regop geplante pale afgeba-
ken; elk ook met ’n nommer. 

As jy staanplek met krag 
wil hê, moet jy mooi uitsoek. 
Ongeveer in die middel 
van die kampplek is twee 
kragpaaltjies, elk met vier                   
driepuntsokke op.

’n Handjie vol van die staan-
plekke het koelte en by elkeen 
is ’n aapbestande vullisdrom 
en ’n drom vir glas. Al die 
staanplekke het braaiers met 
roosters, maar die krane moet 
jy deel.

Die badkamers is agter die 
kantoor by die ingang na die 
kampplek. Op die punt van die 
lang gebou is toilette en aan 
die een kant van die blok is 
vier klein badkamertjies op 
’n ry vir die mans en aan die 
ander kant die vrouebadka-
mers. Die klein badkamers het 
elk ’n toilet, wasbak en spieël. 

Die uitsigte oor die Maga-
liesberg is die groot attraksie 
hier. Links van die ingang na 
die staanplekke begin een van 
die staproetes.

Jy kan met die betaalslag 
by die kantoor vir ’n voet-
slaankaart vra. Aan die begin 
van die voetslaanpad vurk die 
pad regs na Grotto (grotte) 
en links na die Slide Pools 
(glyklippe). Die mooiste roete 
is om eers tot by die glyklippe 
en daarna tot by die grotte te 
stap. Die paadjie is duidelik tot 
jy by die glyklippe aankom. 
Van hier af word die paadjie 
onduidelik en jy moet stroom-
langs hou tot by die grotte.

Soos jy vorder, word jy deur 
uitsonderlike rotsformasies en 
natuurtonele omring. Hier is 
poele in die stroom waarin jy 
kan plons in die somerdae en 
’n Rest Camp-bordjie wys vir 
jou die pad bergaf terug na die 
kampplek toe.

Die Grotto is nou reg voor 
jou, in ’n digbegroeide skeur 
in die berg. 

Dis ’n klein oerwoud met 
groot poele, en as jy kos saam-
dra, kan jy hier die piekniek-
tafel dek met ’n natuurgordyn 
om jou.

Mooinooi

Kampplek 30 staanplekke 
met min koelte; die meeste 
afgebaken. 
Ablusiegeriewe Private 
badkamers vir mans 
en vroue. 
Prys R140-R190 p.p. in die 
week (R70-R100 vir kinders 
o.12); R500 vir 2 mense per 
naweek en R700 met krag; 
R140-R190 ekstra vir die 
volgende volwassene.  
Kontak  014 534 0114   

 owen@mountain- 
sancuary.co.za

 mountain-sanctuary.
co.za
Hoe lyk die pad? Die 
laaste 5,8 km is ’n slegte 
grondpad met steil bulte.  

GPS S25.835916 
          E27.475830

Weg Ry & Sleep sê 
Jy gaan spyt wees as jy 
nie jou kamera ingepak 
het nie.                               

Mountain Sanctuary-park

Die Tshikwalo-lodge 
is in die Dinokeng- 
reservaat en die 
kamp terrein ’n plek 

waar jy ná ’n dag se wildkyk 
jou vuur bou, ’n koel lafenis in 
die hand kry en die natuur in 
stilte geniet terwyl die kinders 
in die swembad baljaar.

Die kampterrein se 25 
staan plekke is om ’n sirkelpad 
uitgelê, en jy kamp oorwe-
gend op gras en in die meeste 
gevalle onder die koelte van 
tambotiebome. Van die agter-
ste staanplekke se koelte is 
skrapser; probeer voor kamp, 
nader aan die swembad of in 
die binnekring.

Die staanplekke is groot 
genoeg vir ’n Exclusive, maar 
op sommige van hulle hang 
die boomtakke laag en jy sal 
mooi moet kyk wanneer jy 
intrek om nie jou wa seer te 
maak nie. Elke staanplek het 
’n gewone huissokkragpunt 
terwyl jy ’n kraan en vullis-
drom met drie van jou bure 

deel. Jy kry jou eie staal braaier 
met ’n verstelbare rooster.

Die lodge bied wildritte 
aan, maar as jy nie op ’n wildrit 
is nie, gaan jy – veral in die 
warmer maande – waarskynlik 
die meeste van jou tyd in en 
om die swembad deurbring. 
Die aspirant-Chad le Clos in 
jou gesin sal nou wel nie hier 
kan oefen vir die 100 m-vlin-
derslag nie, maar die water 
is blou en skoon en jy kan 
ordentlik afkoel.

Rondom die swembad is 
leunstoele en sonsambrele 
waar jy agteroor kan sit en 
’n skelm middagslapie deur-
werk terwyl die res van jou 
gesin in die water baljaar.

Vir badtyd staan die ablu-
sieblok links van jou soos jy 
by die oord inry; dié siersteen-
gebou het aparte geriewe vir 
mans en vroue.

Die badkamers is netjies 
geteël van die vloer tot teen 
die dak en dit word goed 
onderhou en daagliks skoon-

gemaak. By die mans is vier 
storte, vier wasbakke met  
spieëls, drie toilette en twee 
urinale. Die vroue het ses 
storte, een bad, ses wasbakke 
met spieëls, ses toilette, 
een vollengte spieël en 
’n hoekie waar jy jou hare kan 
droogblaas en jou gesig kan 
inkleur. Jy stort agter ’n stort-
gordyn en elke stort hokkie 
het ’n bankie en hake agter 
die deur.

’n Mens is nie altyd lus vir 
kosmaak nie, veral nie as jy 
heeldag op die spoor was van 
Dinokeng se olifante nie. By 
Tshikwalo se restaurant kan 
jy jou op ’n dek kom tuismaak 
wat op ’n watergat uitkyk en 
iets te ete en drinke geniet.

Die restaurant bedien drie 
etes per dag, alles van die 
spyskaart af. As die koeldrank 
op is of jy is lus vir ’n vinnige 
roomys langs die swembad, 
sal jy by die ontvangskantoor 
geholpe raak. Hulle verkoop 
ook hout en ys hier.

Hammanskraal
Tshikwalo-lodge

Kampplek 20 staanplekke 
met ’n staalbraaier met 
’n rooster, kraan en krag-
punt. 5 staanplekke het nie 
elektrisiteit nie.
Ablusiegeriewe 1 groot 
ablusieblok met aparte 
geriewe vir mans en vroue. 
Skoon en netjies.
Prys R650 per staanplek  
(6 mense). R200 ekstra as jy 
jou lugreëling wil aanskakel.
Kontak  060 988 0990 
of 010 594 0457  reser 
vations@tshikwalo.co.za 

 tshikwalogamelodge.co.za
Hoe lyk die pad? Die laaste 
1 km is ’n goeie grondpad.
 
GPS S25.368917 E28.345050

Weg Ry & Sleep sê 
Jou vriende en familie 
kan vir die dag kom kuier 
teen R100 p.p.

Willemsrus se 
kamphek is 
sowat 12 km 
binne die Dino-

keng-reservaat se hek – die 
eerste 10 km is teerpad, maar 
dan tref jy grondpad, waarvan 
die eerste deel ’n stamperige 
sinkplaatpad is.

Die ligging van elkeen van 
die 25 staanplekke is met 
sorg gekies. Die bestuur het 
besluit om die veld so min 
as moontlik te versteur en 
die grasveld en bome tussen 
die staanplekke te behou. 
Baie staanplekke word met 
die uitsondering van die 
toegangspaadjie heeltemal 
omring deur grasveld – dis 
om die bosgevoel te behou. 
Hulle het ook alle uitheemse 
bome uitgehaal en vervang 
met inheemse bome soos wil-
desering, papierbas, wildevy, 
apiesdoring en huilboerboon. 
Hulle plant ook voortdurend 
nuwe bome aan.

Die 10 x 10 m-staanplekke 
het almal gras en elkeen het sy 

eie bekoring. As jy die skoon-
familie saambring, is nr. 24
net die plek. Dié is groter as 
die ander en drie woonwaens 
kan hier staan. Die swembad is 
naby genoeg sodat jy ’n ogie 
kan hou terwyl die kleingoed 
in die water baljaar. Dié staan-
plek het ook sy eie boma.

Die staanplekke langs die 
draad het ’n goeie uitsig oor 
die veld, en jy kan die wild van 
jou stoep af dophou. As jy ver-
kies om naby ablusie geriewe 
te kamp maar nietemin 
’n bietjie privaatheid wil hê, 
is staanplek nr. 17 jou beste 
keuse. Nr. 4, 5 en 6 het gras-
veld rondom en jy het ’n uitsig
oor een van die twee water-
gate, maar hier is geen koelte 
nie. Nr. 14 het wel ’n bietjie 
koelte en kyk uit op die ander 
watergat. Dinokeng se olifante 
kom maak gereeld ’n draai by 
die watergate.

Staanplek nr. 18 en 19 is 
lekker privaat agter die eerste 
ablusieblok, terwyl nr. 1, 2 en 

3 ’n buitestort deel – hier is 
ook ’n boma tussen die bome. 
Staanplek nr. 2 het die beste 
uitsig en die meeste privaat-
heid van die drie. Staanplek 
nr. 7 het die beste van drie 
wêrelde, want hier is privaat-
heid, koelte én jy staan in die 
hoek reg langs die grensdraad.

Die staanplekke het almal 
’n kragpunt met ’n blou woon-
wasok, ’n kraan, ’n braaier op 
wiele met ’n rooster, en ’n vul-
lis drom. ’n Verlengkoord van 
20 m sal voldoende wees. 

Die swembad is in die 
middel van die kampterrein, 
regoor die ontvangskantoor. 
Hy’t nou nie Olimpiese afme-
tings nie – net 5 x 15 m. En die 
vlak kant is maar 50 cm diep 
– heel veilig vir die kleingoed – 
terwyl die diep kant 1,35 m is.

Willemsrus se ablusieblokke 
is só luuks jy kan jou maklik 
verbeel jy het by ’n deftige 
hotel ingeboek. Die twee 
ablusieblokke, waarvan nr. 1 
die groter een is, het dieselfde 
afwerking, binne én buite.

Hammanskraal
Willemsrus

Kampplek 25 staanplekke 
met gras, gedeeltelike skadu, 
krag, braaiers met roosters, 
krane en vullisdromme. 
Ablusiegeriewe 2 luukse 
ablusiegeboue met aparte 
geriewe vir mans en vroue.
Pryse Gewone naweke R490 
p.n.; langnaweke en skoolva-
kansies R590 p.n. (hoogstens 
4 mense). Die bomastaan-
plekke is onderskeidelik R470 
en R590. Kontak hulle vir 
tariewe in die week.
Kontak  081 702 2989 

 info@willemsrus.co.za 
 willemsrus.co.za 

Hoe lyk die pad?  Meestal 
teerpad. Die laaste 3,5 km 
is grondpad waarvan 2 km 
sinkplaat is met skerp klippe. 

GPS S25.369199 E28.386670 
(ontvangskantoor)

Weg Ry & Sleep sê Die 
kampplek is goed uitgelê 
met ’n bosgevoel en werklik 
luukse badkamers.                >

Die Dinokeng-oord 
is een van daardie 
plekke waar jy 
jou kinders net by 

jou staanplek gaan sien as 
hulle honger is. Dis ’n veilige 
omgewing waar jy hulle met 
gemoedsrus saam met die 
ander kinders in die oord kan 
laat speel terwyl jy jou tamaai 
blokraaiselboek takel of jou 
wildfoto’s op Facebook laai.

Met die swembaddens, 
waterglyplank, trampoliens 
en klimrame gaan kinders nie 
maklik verveeld raak nie.

Hier is 40 genommerde 
staanplekke wat in amperse 
blokke oor die kampterrein 
uitgelê is. Die meeste van die 
staanplekke het gras en koelte, 
maar daar is tog sommiges 
waar jy in die son staan. 
Die eienaars het kiaat- en 
koorsbome geplant, maar dié 
boompies is nog jonk.

By die meeste staanplekke 
is daar struike tussen jou en 
die bure wat vir ’n mate van 

privaatheid sorg. Jy gaan jou 
buurman egter vanaand in die 
oë moet kyk omdat julle die 
betonbraai tussen julle staan-
plekke deel. Jy staan diékant 
en braai en hy aan sy kant, en 
elkeen het sy eie rooster. Die 
pakplek om die braaier raak 
skraps as albei van julle gelyk 
braai; sit dus ’n klein kamptafel 
langs jou neer.

Op jou staanplek kry jy ook 
’n betontafel en -bankies waar 
jy en jou gesin kan aansit.

As jy en ’n klomp vriende 
saam kamp – of daar sak een 
van die berugte donderstorms 
uit – kan jy jou vuur gaan 
maak in die gemeenskapli-
ke braaiplek in die lapa by 
die swembad. Hier is gawe 
braaiplek met roosters en selfs 
houtbankies wat van dwars-
leêrs gemaak is.

As jou kop die volgende 
oggend te swaar is om die 
skottelskaar aan te steek, kan 
jy jou gesin by die oord se 
restaurant gaan bederf met 

’n ontbyt. Hier word geregte 
soos spek en eiers voorgesit vir 
die allerbelangrikste maaltyd 
van die dag.

Jy kan ook by die restaurant 
vir jou bykosse soos paptert, 
slaaie of pap-en-sous vir jou 
braaivleis bestel. Reël dit met 
die ontvangspersoon wanneer 
jy jou kampplek bespreek.

Hier is drie ablusieblokke 
in die kampterrein, en vier 
private ablusieblokke is net 
anderdag klaar gebou.

Die grootste ablusieblok, 
met aparte badkamers vir 
mans en vroue, is by die 
swembadkompleks. Dié bad-
kamers is skoon en netjies met 
moderne teëls. 

Die ander twee ablusie-
blokke staan op die naaste en 
verste punte van die kampplek 
se ingang. Dit het ook aparte 
geriewe vir mans en vroue en 
elke badkamer bestaan net uit 
’n stort, wasbak en toilet. Die 
geriewe word daagliks skoon-
gemaak en netjies gehou.

Hammanskraal
Dinokeng-oord

Kampplek 40 staanplekke, 
die meeste met koelte, 
met ’n betonbraaier (met 
’n rooster) en gedeelde kraan 
en kragpunte.
Ablusiegeriewe 3 ablu-
sieblokke – ’n grote en 
2 kleintjies.
Prys R400-R500 p.n. per 
staanplek vir 4 mense. Elke 
bykomende kampeerder 
moet R100-R120 p.n. betaal.
Kontak  063 771 6856 of 
060 970 5990  info@dino 
kengresort.co.za 

 dinokengresort.co.za
Hoe lyk die pad? Die laaste 
2 km is ’n goeie grondpad.

GPS S25.344270 E28.405763

Weg Ry & Sleep sê 
Onthou jou stapskoene 
en bergfiets. Hier is fiets- 
én staproetes wat jy kan 
gaan pak. 

By Almega word jy om-
ring deur die Bosveld, 
met meer luukshede 
as waarvoor jou deur-

sneekampeerder kan vra.
Jy kry hier ook daardie 

persoonlike aandag wat 
kampeerders so na aan die 
hart lê. André Geyser ontmoet 
jou by die hek en ry vooruit 
om jou staanplek vir jou te 
gaan wys en jou te vertel hoe 
sake hier inmekaarsteek. Hy 
sê jy kan enige tyd die plaas 
buite die kampterrein te voet 
óf op ’n fiets gaan verken en 
kyk of jy wild soos koedoe, 
blesbok, rooibok, waterbok, 
eland, njala, swartwildebees 
en rooihartbees kan sien. Hy 
laat jou nie toe om self te ry 
nie, maar elke Saterdag laai hy 
vroegaand die kampterrein 
se kinders (en ’n grootmens 
of twee) op sy bakkie en gaan 
wys vir hulle die diere.

Jy moet jou paklysie twee 
keer nagaan wanneer jy hier 
kom kamp, want hier is nie 
’n winkel of restaurant of dié 
klas van ding nie. 

Die staanplekke wil-wil so 
groot soos ’n tennisbaan wees, 
en buiten die groen gras, koel-
tebome en private ablusie-
geriewe kry jy ook ’n blousok-
kragpunt en halfdrombraaier 
(met ’n rooster) wat op ’n ron-
de plaveiblad staangemaak 
is. Jou staanplek is ’n heerlike 
oop spasie waar jy ’n kombers 
op die gras kan oopgooi of jou 
kampstoel kan plant en onder 
die bome met jou boek kan 
gaan lê. Maak net seker jy dra 
jou sandale of plakkies. Dis 
hoofsaaklik doringbome wat 
vir die koelte sorg, en hier en 
daar lê ’n doringtakkie wat jou 
soos ’n matroos sal laat klink 
wanneer jy met jou kaal voet 
op hom trap.

Almega se swembad is in 
die vorm van ’n kitaar, en naby 
die swembad is ’n klimraam 
waar die kleintjies na hartelus 
kan speel.

Selfs die kieskeurigste 
kampeerder gaan moeilik vir 
luukser ablusiegeriewe kan 
vra. Daar is een ablusieblok vir 
elke vier staanplekke en dié is 
in vier gedeel om vir jou ’n eie 
private hoekie te gee.

In jou eie badkamer is 
’n wasbak, toilet, twee spieëls, 
twee kragpunte, ’n bankie en 
’n bielie van ’n stort met 
’n ver stelbare stortkop 
waar mee jy kies hoe die 
water spuit. Langs die stort 
is ’n groot afdroogdeel met 
’n bankie en hangplek vir jou 
handdoek. Buite die deur is 
jou opwasplek met twee was-
bakke en ’n vullisdrom wat jy 
met die staanplek langs 
jou deel.

Hammanskraal
Almega-woonwapark

Kampplek 32 staanplekke 
met krag en ’n vullisdrom, 
braaier, gras en koelte. Nog 
8 staanplekke behoort teen 
einde April beskikbaar 
te wees.
Ablusiegeriewe Jou eie 
klein badkamer en opwas-
plek wat daagliks skoonge-
maak word.
Prys R300-R550 p.n. per 
staanplek vir 4 mense afhan-
gend van wanneer jy kamp. 
Bykomende mense (tot 
’n maksimum van 8) betaal 
R75-R100 p.p.p.d. 
Kontak  082 452 0269 
of 079 476 6821  andre@
almegakamp.co.za 

 almegakamp.co.za
Hoe lyk die pad? Teer tot by 
die hek en ’n goeie sandpad 
tot by jou staanplek.

GPS S25.339933 E28.385683

Weg Ry & Sleep sê Jou 
badkamer het nie ’n bad nie 
– as jy met ’n kleintjie kamp, 
moet jy ’n bababad of skot­
tel saambring.                        







Olifantsrivier is            
’n goedontwikkelde 
driesteroord. Met 
jou aankoms, ná 

12 km grondpad, land jy aan 
by ’n ontvangsgedeelte wat 
dalk ’n paar bekender oorde 
erg jaloers sal maak. Van hier 
af sien jy ’n lowergroen gras-
kombers wat om die koue 
swembad kring, en aan jou reg-
terkant die kompleks waarin 
die nuwe warmwaterswembad 
lê. Links is ’n buffetrestaurant 
en die konferen siesentrum, 
wat die oord se goue eiers lê. 
Van hier af ry jy ’n bietjie dieper 
die oord in, verby ’n klompie 
rondawels en ses chalets. Dan 
kronkel die pad af na 45 staan-
plekke langs die rivier.

Die kampeerplekke is almal 
toegerus met 220 V-krag, en 
hoewel daar heelwat groot 
bome in die oord is, is die 
meeste van die kampeerplekke 
sonder veel skaduwee.

Daar is nie afsonderlike 
braaigeriewe by elke staanplek 

nie, net die gemeenskaplike 
piekniekterrein nader aan die 
dam. Dis net so 50-80 m van 
die verste kampplek af, maar 
as jy eerder by jou woonwa 
wil braai, bring daai Weber of 
draagbare braai tjie wat in die 
motorhuis lê.

By die ablusiegeriewe skort 
egter niks nie. Dit is skoon, net-
jies en goed toegerus.

Jou kroos gaan beslis nie sit 
en tone tel by Olifantsrivier nie. 
Hier is ’n buiteswembad, vlug-
balbaan, klimraam en ’n sand-
put, plus ’n ruim grasdaklapa 
langsaan van waar jy ’n ogie 
oor die kroos kan hou.

Die swembad is mooi toege-
bou, maar met groot vensters 
sodat jy darem nog die uitsig 
kan geniet en die atmosfeer 
van die oord ervaar terwyl jy 
hier lê en bak. En as die Chee-
tahs weer hulle slag moet wys 
teen ’n span soos die Bulle, kan 
jy van hier af opstap kroeg toe 
om te kyk wie sit met die stert 
tussen die bene.

Middelburg
Olifantsrivier-lodge

Kampplek 40 groot staan-
plekke op taamlike gelyk 
grond, met krag. Net ’n paar 
het skaduwee.
Ablusiegeriewe Skoon 
geteëlde vloere, mure en 
storte. Van die storte het 
afskortings met ’n eie 
wasbak en toilet.
Prys R220 per staanplek; R80 
p.p. (maksimum 6 mense)
Kontak  013 243 9401/2, 
082 892 3029 of 
072 151 6518 

 olirivlo@mweb.co.za;
 olifants-river-lodge.co.za

Hoe lyk die pad? Snelweg, 
goeie teerpad en dan 
12 km grondpad. Dié stuk 
pad is al sinkplaat gery, maar 
is breed en sonder verras-
sings. Wees egter bedag op 
die vragmotors en voetgan-
gers op die R575 verby 
die steenkoolmyn.

GPS S25.762059 E29.313202

Weg Ry & Sleep sê 
Die restaurantontbyt is 
rêrig waarde vir geld. 
Probeer dit gerus.    >

Die restaurant, reg langs 
die kroeg, is sekerlik een van 
die beste dinge by die oord. 
G’n wonder die bestuur het nie 
voorsiening gemaak vir eet-
geriewe by die rondawels reg 
langs die restaurant nie.

Hier is ’n lekker dam waar 
jy kan visvang óf op ’n kano of 
trapboot kan rondvaar terwyl 

die kleingoed perdry. Of die 
tieners kan op mekaar korrel 
op die verfbalbaan terwyl jy en 
jou wederhelfte vir ’n lang,
rustige wandeling gaan of 
jou 4x4-staal wys op die 
omgewing se roetes. Ontspan 
maar eers ’n rukkie onder die 
stoeptent en besluit waarvoor 
julle lus het.

Vir baie mense is Mid-
delburg in Mpuma-
langa ’n dorp waarby 
jy vinnig verbyry om 

so gou as moontlik by Schoe-
manskloof uit te kom. Want 
dan is Nelspruit nie meer te ver 
nie en anderkant dít wag 
die Krugerwildtuin. 

Maar, draai ’n slag af en ry 
deur die dorp – jy sal verras 
wees. Die natuurlike middel-
punt van dié kontrei is die Los-
kopdam en die Forever-oord 
op sy oewer. 

 Het jy al ooit uit ’n boot 
wild gekyk? Hier’s jou kans. 
Die Loskopnatuurreservaat 
met sy seekoeie, kameel-
perde, luiperds en nog sowat 
60 ander wildspesies strek al 
langs die dam se westelike 
oewer af. Jy kan met jou eie 
bootjie rondrits, of op een van 
die oord se wildritte (of is dit 
nou wildvaarte?) gaan. 

By Loskop kom maak die 

manne graag lyn nat, want 
in die dieptes skuil daar karp, 
blinkvis, katvis en moddervis. 
Terwyl jy wag dat ’n vis byt, 
kan jy die bome rondom die 
dam met ’n verkyker vir voëls 
fynkam. As jy nie ’n boot het 
nie, kan jy sommer die koel-
boks onder ’n sambreel op die 
oewer staanmaak en vir Boeta 
stuur om nog ’n sakkie ys van 
die winkel af te bring as die 
visse maar traag is. 

Hierdie is ’n groot oord wat 
bedoel is vir gesinsvakansies 
of ’n gesellige kuier saam met 
jou vriende en dus is hier volop 
vermaak. Jy het ’n keuse tussen 
’n verhitte of ’n koue swembad, 
minigholf, vlugbal, tennisbane, 
’n speelpark vir die kinders, 
springmatte, pool-tafels, verf-
bal en wildritte. 

Die restaurant se Sondag-
middagbuffet is só gewild dat 
dagbesoekers spesiaal daar-
voor hierheen kom. 

Die kampterrein lê teen 
’n natuurlike helling en daarom 
is party staanplekke ongelyk 
en jy moet ook kies tussen 
’n mooi uitsig en hoe naby jy 
aan die naaste ablusieblok 
wil uitspan.

Selfs jou vissermansvriende 

wat nie van kamp hou nie, sal 
tuis voel in die oord – Loskop-
dam se vissermanshuisies vir 
twee mense, of een van die 
houthutte op die terrein, sal 
hulle tuis laat voel met 
’n paar stokke en aassakke 
vir atmosfeer.

Middelburg
Forever Loskopdam

Kampplek 252 staanplekke 
waarvan 146 met krag is en 
106 daarsonder.
Ablusiegeriewe 7 netjiese 
ablusieblokke wat heelte-
mal voldoende is vir die 
spitstydverkeer.
Prys Staanplek met krag: 
R150-R255 p.n. per staan-
plek, afhangend van die 
seisoen. Sonder krag: 
R100-R165 plus R90 p.p. 
Hoogstens 8 mense word 
per staanplek toegelaat 
en staanplekke word nie 
vooraf toegewys nie.

Kontak  013 262 3075 
 loskopres@foreversa.co.za 
 foreverloskop.co.za

Hoe lyk die pad? Die pad-
werk op die N11 tussen 
Grob lersdal en Middelburg 
is klaar; jy hoef dus nie meer 
vroeër te ry nie.

GPS S25.423295 E29.386570

Weg Ry & Sleep sê 
As jy in die Noorde woon, is 
die dam vir ‘n gesin ’n goeie 
alternatief vir branders oor 
die Desembervakansie.       

As jou idee van ’n va- 
kansie ver verwyderd 
is van die geroese-
moes van ’n groot 

gesinsoord en meer ’n toneel 
behels waar jy rustig langs die 
water staan en met ’n forel 
onderhandel om oewer toe te 
kom, moet jy in die rigting van 
die Elandskloof-forelplaas mik.   

Die oord lê 15 km buite Dull-
stroom (in Belfast se koers) 
en is ’n groot gunsteling 
onder forelhengelaars. Buiten 
kuns vlieghengel is dit ook 
’n ordentlike kampplek met
heelwat te doen vir die nie-
hengelaars in jou gesin. Jy kan 
kom perdry, op ’n wildrit gaan,  
bergfiets trap of van die 200 
voëlspesies kom aftik.

Die chalets staan voor teen 
die water, met die woonwa-
park, wat in twee dele verdeel 
is, daaragter. 

Die nuwer deel van die 
kampterrein lê reg voor jou 
soos jy by die oord inry, terwyl 
jy links draai na die ouer deel 

toe. By die ouer deel is daar 
staanplek vir nagenoeg 15 
waens of tente en hier kamp jy 
op gras, in die koelte en meer 
beskut teen die wind. Die 
staanplekke hier het elkeen sy 
eie kraan en kragpunt (gewone 
huissok) en as jy nie ’n braaier 
met jou aankoms sien nie, 
vra net vir die oordpersoneel 
en een word vinnig by jou en 
die wa afgelewer. 

In dié deel is vier ablusie-
blokke, waarvan drie vir mans 
én vroue se gebruik is. Die 
vierde blok is die grootste en 
het aparte geriewe. ’n Mens 
kan sien die gemesselde 
geboue staan al ’n rukkie, 
maar dit word nietemin skoon 
en netjies gehou. 

 Langs die ou kampterrein is 
die winkel en speelparkie. Dié 
is basies met swaaie, ’n klim-
raam en ’n ou trekker waarop 
die kinders kan kammaboer. 
Alles in die speelparkie word 
goed onderhou. 

Aan die ander kant van die 

kampterrein is die verhitte 
onderdakswembad en jacuzzi, 
en langs dié is die restaurant 
en kroeg. Jy moet egter vooraf 
reël as jy in die restaurant 
wil eet. 

In die nuwer kampterrein is 
daar plek vir 50-60 waens op 
’n groot grasperk. Die staan-
plekke is nie afgebaken nie 
en jy is hier effens aan die ele-
mente oorgelewer. 

Terwyl die jong witstink-
hout- en eikebome nog groei, 
moet jy maar jou silwerseil, 
gazebo en sommer jou wind-
skerm ook saambring. Hier kry 
jy ’n kragpunt, vullisdrom en 
braaier, en krane staan deur die 
kampterrein versprei.

Hier is een ablusieblok wat 
uit vier badkamers bestaan. Die 
geriewe is netjies, van die vloer 
tot by die dak geteël en word 
elke dag skoongemaak. 

Weerskante van die gebou 
is die opwasplekke vir jou skot-
telgoed en aan elke kant is 
twee dubbelwasbakke.

Dullstroom
Elandskloof-forelplaas

Kampplek In 2 dele ver-
deel – een met staanplek 
vir 15 waens met 
gras en koelte, die ander 
met nagenoeg 50 staan-
plekke op gras maar 
sonder koelte.
Ablusiegeriewe Skoon 
en netjies.
Prys R75 p.p.p.d. Jy kan ná 
2 nm. inboek en die oord 
is nie streng oor hoe laat 
jy weer moet ry nie.
Kontak  013 254 0136 
of 082 875 8851 

 info@elandskloof.co.za 
 elandskloof.co.za

Hoe lyk die pad? Die 
laaste 5 km tot by die  
kantoor is grondpad. 
Van die ontvangskantoor 
tot by die oord is 3 km  
skaflike grondpad.

GPS S25.522463        
          E30.127344

Weg Ry & Sleep sê 
Die hengeltarief is nie 
by jou kampgeld inge­
sluit nie. Dit kos ’n byko­
men de R100 p.p.p.d. as 
jy kom visvang.             >

As jy jou kinders vra 
om ’n lysie te maak 
van die dinge wat 
’n suksesvolle kamp­

vakansie verseker, sal “goed 
om te doen”, “maats” en “lekker 
weer” waarskynlik boaan daar­
die lys wees.

By Badplaas, so te sê halfpad 
tussen Barberton en Carolina, 
trek jy ’n regmerkie langs 
elkeen van jou verwagtinge 
vir ’n goeie gesinsoord.

Goed om te doen? Ja, hier is 
amper te veel om te doen. Die 
warmwaterswembaddens (hier 
is koues ook), die waterwurm, 
die glybane, die foefieslaaid, 
die minigholfbaan, die spele­
tjiesarkade, die rinkhals waar 
jy met binnebande in ’n beton­
voor af dryf, die verfbalbaan, 
die knortjorre, die 9 putjie­
gholfbaan, die rolbalbaan, 
die museum, die wildritte en 
perdry. En dan praat ons nie 
eens van die hidro waar Oupa 
sy seer knie in die water van 
42 ºC kan gaan regdokter nie. 

O ja, hier is goed om te doen.
Maats? Sonder twyfel. Bad­

plaas is een van die gewildste 
oorde in die land en jy is so te 
sê verseker dat hier oor naweke 
en skoolvakansies mense gaan 
wees. En jy kan ook met taam­
like sekerheid sê dat hier van 
jou eie kinders se portuur gaan 
wees – dit gaan nie ’n honderd 
jaar wees voor jy oor middag­
ete ’n ekstra worsbroodjie of 
drie vir nuwe maatjies gaan 
moet maak nie.

Lekker weer? In die kol. Hier 
in die suide van Mpumalanga 
is van die gematigste weer in 
Suid­Afrika. Goed, die mense 
wat hier rond woon, verskil 
natuurlik met dié stelling en 
sweer dit word bitterkoud 
in die winter, maar vir die 
res van ons is die weer die 
grootste deel van die jaar heel 
gangbaar. ’n Mens kan maar in 
vrede in die winter hier ’n plek­
kie bespreek sonder om jou te 
bekommer dat die koue jou in 
die tent vasgekeer gaan hou.

Die woonwapark is in ’n A­ 
en B­kamp verdeel, en tussen 
die twee kampe is daar amper 
300 staanplekke waaruit jy kan 
kies. Hier is nie regtig gras om 
oor huis toe te skryf nie; maak 
dus seker jy bring jou grond­
seil saam.

Jou gazebo en silwerseil kan 
vir jou besoek aan Bad plaas 
maar in die motorhuis bly, 
want so te sê elke staanplek 
het koelte in oorvloed. Die 
staanplekke is vir almal se 
gerief genommer, maar nie 
met paaltjies of muurtjies afge­
baken nie. Dit is egter duidelik 
genoeg om te sien waar jou 
staanplek eindig en jou buur­
man s’n begin. 

Jy kry ’n blousokkragpunt, 
staanbraaier met rooster en 
vullisdrom. Van die roosters is 
egter al effens afgeleef en dit 
sal nie skade doen om jou eie 
toeknyprooster saam te bring 
nie, net ingeval. Daar is ook 
’n kraan vir ongeveer elke 
vier staanplekke. 

Carolina
Forever Badplaas

Kampplek 289 genom­
merde staanplekke met 
krag, ’ n vullisdrom en 
braaiplek. Die meeste 
het koelte, maar hier is 
min tot geen gras.
Ablusiegeriewe 6 groot, 
moderne ablusie blokke.
Prys R105­R170 per 
staanplek en R110­R150 
p.p.p.n., afhangend van 
wanneer jy kamp (gratis 
vir kinders o.3). 
Kontak  017 844 8000  

 badplaas@foreversa.
co.za  foreverbadplaas.
co.za
Hoe lyk die pad? Teer 
tot hier. 

GPS S25.954608       
          E30.563594

Weg Ry & Sleep sê 
Kinders jonger as 3 word 
ongelukkig nie in die 
hidro toegelaat nie.

Buiten Malelane is Berg-
en-Dal die suidelikste 
kamp in die Kruger 
– en as jy van die Vry-

staat of KwaZulu-Natal af kom, 
ook die naaste. 

Moenie verbaas wees as jy 
’n paar renosters raakloop nog 
voor jy die kamp binnery nie. 

’n Deel van die ontvangs-
kantoor is hoeka ’n klein 
renostermuseum waar 
jy meer kan leer oor dié 
kwesbare diere. Soos jy die 
renostervertrek instap, wag 
’n lewensgroot nagemaakte 
swartrenoster jou in. Hier kan 
jy alles beloer van die oerdiere 
se geskiedenis (en ’n skaal-
model van die skelet wat uit 
hout gekerf is) tot misbolle. 

Agter dié gebou is die 
Renosterstaproete, wat jou 
teen die heiningdraad langs 
die Matjuludam vat (steeds in 
die kamp). Vir gesiggestrem-
des is ’n heuphoë kabel al 
langs die roete gespan. Kort-

kort is daar ’n inligtingbordjie 
(met ’n Braille-gedeelte) waar 
jy stop en ’n interessante feit 
oor die omgewing lees. 

Volgens die kaart wat jy by 
die ontvangskantoor kry, loop 
die roete reg om die kamp, 
maar die eerste deel langs die 
dam af is goed uitgetrap en 
klaar die moeite werd om te 
stap. Selfs ’n raserige hadida 
lyk vir ’n slag mooi waar hy 
anderkant die draad langs die 
water staan. Agter die dam 
teen die rantjie stap ’n paar oli-
fante. Die bome aan die ander 
kant lyk te koddig met hulle 
draadkrae: elektriese heinings 
is rondom boomstamme 
gespan naby aan die heining – 
dit is seker om wilde katte uit 
te hou.

Met die inryslag kan jy vir 
jou ’n staanplek links of regs 
uitkies, maar die staanplekke 
teen die grensdraad af is die 
gewildste. As jy egter verder 
ry, loop die pad dood in die 

smal strook waar minder kam-
peerders inpas. Dit is meer 
privaat en ook langs die draad. 

Die vreemde vlermuishui-
sies wat hoog op stelte staan 
in die kampplek, trek nogal 
die aandag. Die kassiere in 
die kafee verduidelik dat dit 
’n manier is om dié outjies uit 
die chalets se dakke te hou. 
As ’n mens die mis onder die 
“wonings” sien, sal jy sweer 
daar het ’n kolonie rotte daar 
bo ingetrek. 

Links, net voor jy die kamp-
plek binnery, is die swembad. 
Dit is groot en, gemeet aan 
die ander kampe, beslis een 
van die mooistes – hoewel die 
pypklimraam ietwat tingerig 
en klein is. 

Hier het die bome in die 
kamp naambordjies. Elders sal 
jy miskien een of twee bome 
sien met ’n bordjie op, maar 
hier kyk jy in enige rigting 
teen ’n bordjie vas: blinkblaar-
kanniedood, voëlsitboom...

Malelane
Berg-en-Dal

Kampplek 82 staan-
plekke op harde grond 
met heelwat koelte. 
Ablusiegeriewe 3 bad-
kamergeboue met 
storthokkies, agter 
(ietwat vreemde) kroeg-
tipe swaaideure. Hulle 
is ’n bietjie oud en die 
teëlwerk is lankal uit 
die mode. 
Pryse R285 tot R355.
Kontak  013 735 6106/7
Hoe lyk die pad? Heel-
pad teerpad

GPS S25.426701       
          E31.449776 

Weg Ry & Sleep sê Die 
ligging maak dit dalk 
minder gewild, maar dis 
een van die beter Kruger­
kampe.    >

Skukuza is die Kruger­
wildtuin se hoofkamp. 
Hier kan jy jou met 
’n paar dinge besig hou 

wat jy nie by ander kampe sal 
raakloop nie. Neem maar vir 
lief met die feit dat hier baie 
mense is (asook mil juisende 
voëls wat sit en sing en rond­
skarrel in die bome).

Soos jy inry, is hier nie par­
keerplek vir jou kar en wa voor 
die ontvangskantoor nie. Ry 
net verby die gebou; links agter 
is ’n groot oop parkeerplek 
waar jy kan wag terwyl jou 
wederhelfte die papierwerk 
afhandel. Die staanplekke lê 
links en regs van ’n teerpad 
waarmee jy die kamp binnery. 
Albei kante is uitgelê teen 
’n bultjie af met ’n badkamer 
alkant bo. Links kamp jy op 
gelykgemaakte terrasse, gebou 
met driekwartmaan­beton­

blokke, en aan die ander kant 
hou gemesselde klipmure die 
staanoppervlakke stewig. Van 
die staanplekke is ruim, maar 
hier en daar gaan jou Exclusive 
nie inpas nie. 

Moenie wonder wat het met 
die ou ronde vullisdromme 
gebeur nie. Hulle is almal 
skoonveld. Wees op die uitkyk 
vir ’n groen kas met twee 
deure wat nogal herinner 
aan jou army­kas. Dié is die 
vullisdromme. Kyk eers voor 
jy weggooi: Links is vir die 
herwinbare items soos glas en 
blikkies, en regs vir die res.

Die linkerkantse kam­
peerders staan die naaste aan 
die swembad, wat ’n beskeie 
grootte is as jy die status van 
Skukuza in ag neem. 

Agter die swemplek, weg 
van die kamp af, kan jy ’n draai 
maak by die treinmuseum waar 

Hazyview
Skukuza

Kampplek 100 plat staan­
plekke op grond.
Ablusiegeriewe Ietwat 
oud en beknop .
Prys R285­R355 p.n. per 
staan plek (eerste 2 mense, 
daarna R88 p.p.), plus 
’n bewaringstarief van 

R82 p.p.p.d. (R41 vir kinders).
Kontak  013 735 4196 

 sanparks.org

GPS S24.995833 E31.592059

Weg Ry & Sleep sê Sku­
kuza is ’n klein kampdorp.

’n lokomotief staan, kompleet 
aan ’n wa gehaak. Die perron 
maak nou deel uit van die 
restaurant. (Dit word tans opge-
knap, maar is nie Skukuza se 
enigste eetplek nie. – Red.) 

Soos jy inry by Skukuza, lê 
nog ’n restaurant reg voor jou 
teen die Sabierivier. Hier kan 
jy ontspan op ’n houtdek van 
sowat 6 x 20 m, onder ’n groot
koelteboom. Die Wac Camp­
bell­museumhut lê op die 
paadjie terug kamp toe. Die 

hut dateer uit 1929. Binne­in 
word die geskiedenis van dié 
deel van die park teen die mure 
uitgebeeld, en hier staan ook 
’n ou riempiesbed of twee. 

As jy by ’n dokter moet 
uitkom, hou heeltemal links 
soos jy inry by Skukuza. Langs 
die dokters kan jy die skares 
vermy by nog ’n swembad 
waarvan minder mense weet. 

Langs die ontvangsvertrek 
is ’n volwaardige tak van FNB 
plus ’n poskantoor. 

Die pad tot by die  
Kiaat-bungalows-en-
woonwapark vleg 
die laaste kilometer 

of wat deur ’n woonbuurt 
van Hazyview, en jy mag aan-
vanklik dink jy gaan in die dorp 
kamp. Maar voor jy jou kom 
kry, lê die dorp agter jou en 
’n stuk of 20 ganse verwelkom 
jou voor die kamp plek.

Die staanplekke is in twee 
groepe verdeel: die A- en 
B-kamp. Direk regs waar jy inry, 
is die A-kamp met vyf staan-
plekke. Die paadjie kronkel 
verder oor die erf tot by die 
B-kamp met nege staanplekke.

Dit voel of jy in iemand se 
tuin kom afpak, en ’n netjieser 
tuin sien ’n mens nie som-
mer nie. 

Die B-kamp se verste staan-
plekke van die kantoor af lê op 
’n effense helling en is twee-
twee met hulle rugkante na 
mekaar toe gegroepeer. Die 
pare staanplekke die verste van 
die hek af is ’n aks laer op hulle 

eie klein terras. Elke staanplek 
is gemerk met ’n nommer en 
die naam en prentjie van 
’n voël.

Tussen elke paar staan-
plekke staan ’n kraan wat jy 
en jou buurman deel. ’n Mens 
wonder hoekom alle kamp-
plekke maar nie hulle krane só 
prakseer nie, met ’n keramiek-
bak onder op die grond reg 
rondom die kraanpyp.

Jy het ’n blou woonwasok 
naby jou staanplek en braai jou 
tjops op ’n losstaande staal-
braaier. Naby jou staanplek is 
’n vullisdrom.

 Weerskante van elke paar 
staanplekke is netjiese blom-
beddings. Die tuin kan nie 
beter nie, maar jy moet maar 
vrede maak met die son, want 
hier is nie koeltebome op jou 
staanplek nie.

Die A-kamp se staanplekke 
lyk presies soos die B-kamp s’n, 
maar is apart en nie in pare nie 
– en hulle is effens kleiner. Elke 
staanplek word met struike 

afgeskort. Langs die B-kamp is 
’n swembad met badkamers 
langsaan. Buite die badkamers, 
onder die dak, is opwas- en kle-
rewasbakke. Hier is ook ’n yskas 
vir jou gebruik en kratte vol 
hout waar jy stukke kan uithaal 
vir jou braaivuur.

Die badkamers is pynlik ne  t-
jies en jy voel sommer tuis. Op 
die wasbakblad met keramiek-
wasbakke is selfs ’n houer vol 
opgevoude skoon waslappe 
vir jou hande. Bo die blad is 
’n spieël. Oorkant die wasbakke 
is die storthokkies, elkeen met 
’n trappie om jou voete maklik 
te skrop en skuur.

Die A-kamp se badkamers is 
regoo0r die kantoor en lyk pre-
sies soos die B-kamp s’n.

Die Kiaat-woonwapark is nie 
’n tipiese vakansieoord met 
’n minigholfbaan, waterwurm 
en allerlei speelplek nie. 

Die kinders kan swem, en 
naby die B-kamp se badkamers 
is ’n klouterraam met ’n swaai 
en glyplank.

Hazyview

Kiaat-bungalows-en-woonwapark

Kampplek 14 pynlik 
netjiese staanplekke met 
amper geen koelte nie.
Ablusiegeriewe Super-
skoon en naby jou 
staanplek.
Prys R250 per staanplek 
vir die eerste 2 mense, 
plus R60 p.p.p.n. daarna 
(R30 vir kinders).
Kontak  013 737 7402 
of 083 605 8845  info@
kiaatbungalows.co.za 

 kiaatbungalows.co.za
Hoe lyk die pad? Die 
laaste 300 m is ’n netjiese 
grondpad.

GPS S25.027351 
          E31.151105

Weg Ry & Sleep sê 
Die A-kamp se staan-
plekke is aan die klein 
kant terwyl die B-kamp 
meer as genoeg plek het 
vir ’n groot wa.                  >

Mount Sheba is 
die teenpool van 
Forever se Blyde­
canyon (oorkant­

ste blad). Dis ’n kampplek 
wat bedoel is vir mense wat 
eerder rustigheid en afson­
dering bo elektrisiteit verkies. 
’n Mens twyfel aanvanklik of 
jy met ’n boswoonwa soos 
die Gecko Extreme hier gaan 
inpas, maar die ontvangsvrou 
knip nie eens ’n oog nie en 
groet beleefd. Sy loer deur 
die venster en sê mense met 
nog groter waens kom ook 
hier kamp.

In die een hoek van die 
oord se kantoor staan drie 
vlieghengelstokke. Die oord­
mense vra dat jy die vis wat 
jy vang, pan toe neem, want 
hulle reken nie almal weet 
hoe om ’n vis só versigtig te 
hanteer dat hy sal oorleef 
nadat jy hom gevang het nie.

Vra vir aanwysings tot by 
die kampplek voor jy die 
oord binnery, want dit is nie 

gemerk nie. Ry met die teer­
pad om die oord tot waar jy 
’n hoë rondawel met ’n gras­
dak sien. 

Links van die pad loop 
’n graspad tussen die bosse in 
– die paadjie is omtrent 30 m
lank. Dit eindig op ’n blok 
gras van ongeveer 40 m lank 
en 25 m breed. Vyf van die 
staanplekke is links en die 
ander vyf regs.

Links is teen ’n walletjie en 
regs plat, en almal het gras. 
Die staanplekke is nie afgeba­
ken nie en waar jy die kamp­
plek binnery, is twee krane, 
hier en daar staan ’n braai  ­
drom, en reg rondom jou is 
menshoog bosse – en dis al. 

Hier moet jy tevrede wees 
met ’n oop kol gras sonder 
krag of enige bome, en die 
badkamers is ’n dagreis ver. 
Hulle is langs die swembad en 
’n goeie 120 m se stap weg. 

Dit is ongerieflik, maar ten 
minste is dit so skoon soos dit 
hoort by ’n viersterhotel.

Hou jou oë oop vir 
die samango­ape. Hulle 
is hondmak. Wanneer jy 
soggens jou wa se deur oop­
maak, sit die rakker daar en 
wag asof hy genooi is. Soos 
jy uitklim, klim hy nonchalant 
in (dis ’n ware storie). Hulle 
gryp darem nie soos ’n mens 
gewoond is van blouape 
nie, maar dit bly steeds 
’n wilde dier.

As jy daarvan hou om in 
die berge te stap kan jy gerus 
’n dag of wat langer hier oor­
staan. Hier is nie minder nie 
as 11 staproetes in die berge 
uitgelê. Die stap tussen die 
welige plantegroei en hemel­
hoë bome is ’n belewenis. 

Al beskou jy loop as ’n straf, 
probeer selfs net die kortste 
roete: Die Olde Wagon­ro­
ete. (Die bordjie wat dit 
aanwys lees “Wagon Trial”.) 
Dit is ’n 1,4 km­tog en jy loop 
selfs verby ’n ou geraamte 
van ’n ossewa. Dis ’n lieflike 
stukkie oerwoud. 

Pelgrimsrus
Forever Mount Sheba

Kampplek 10 staanplekke 
op gras sonder koelte 
of krag.
Ablusiegeriewe Ver van 
die kampplek af en daar’s 
nie neersitplek in nie, 
maar verder kan jy dit 
deur ’n ring trek. 
Prys R220 p.p.p.n vir 
die eerste 2 mense plus 
R55 elk vir die derde en 
vierde kampeerder. 
Kontak  013 768 1241 

 mount­sheba.co.za 
 shebares@foreversa.

co.za
Hoe lyk die pad? Die 
laaste sowat 10 km is 
slegte grond en ­teerpad. 

GPS S24.938900 
          E30.713158

Weg Ry & Sleep sê Feb-
ruarie is reënmaand. Dit 
sous dan gemiddeld 21 
uit die 28 dae.               

As jy ’n Marsman wil 
wys hoe ’n kampplek 
lyk, kom doen jy dit 
hier by Blydecanyon. 

Die staanplekke is groot (10 x 
15 m) en is grondlangs afge­
baken met ’n strook beton so 
breed soos ’n liniaal, sodat jy 
weet watter lappie aarde is 
joune. Die staanplekke is ook 
almal langs mekaar op ’n ry 
en dit voel nie of jy rus soek 
iewers in die besige voorstede 
met bure voor en agter jou 
nie. Die gras is dik en welig 
en lyk asof dit feitlik elke dag 
gesny word. 

Die bome is lank en die 
onderste takke is hoog en uit 
die pad sodat jy heeltemal 
daaronder kan pas sonder dat 
die dorings jou tent verrinne­
weer – soos dit met ’n ordent­
like koelteboom hoort. Jy 
gaan ver soek om sulke groot 
koraalbome te sien. Elke staan­
plek het ook ’n klipgeboude 
braaiplek aan die agterkant 

– met die staanpleknommer 
langsaan, én ’n lig sodat die 
hoenderboudjies nie halfgaar 
op die etenstafel beland nie. 
Die blou prop vir krag is naby, 
maar vyf of ses staanplekke 
deel ’n waterkraan.

Daar is twee badkamer­
geboue, een in die middel van 
die kampplek en die ander op 
die verste punt. Die opwasplek 
vir die oggend se papbordjies 
is aan die manskant en aan die 
ander kant is ’n badkamer vir 
mense met ’n rolstoel. 

Dis duidelik deeglik beplan, 
en die deur lyk soos ’n oprol­
deur van ’n motorhuis. Jy moet 
’n R200­sleuteldeposito by die 
ontvangskantoor betaal vir 
die afstandbeheer waarmee 
jy die deur oop­ en toemaak. 
Die verste badkamers lyk die­
selfde, maar hier is weer 
’n waskamer met ’n tuimel­
droër en wasmasjien waarvan 
die gebruik gratis is. 

Langs die kantoor is die 

winkel waar jy so te sê alles 
kan aanskaf: van kragproppe 
tot swemklere, vars groente, 
bevrore vleis en ys teen R14 
’n sakkie. Hier is ook ’n kits­
bank as jou kontant opraak. 
Langs die winkel is ’n groot en 
klein kouewaterswembad en 
oorkant die pad die speelpark 
met swaaie, rond omtalies, 
wipplanke en dies meer. Daar 
is ’n soortgelyke speelparkie 
by die eerste staan plekke links 
van die inrypad. 

Die minigholfbaan is langs 
die swembad se speelparkie. 
’n Rondte kos R10 p.p. en jy 
moet ook ’n R50­deposito 
betaal wat jy aan die einde van 
die spel terugkry. Dis nou mits 
jy jou nie vererg het en ’n stok 
gebreek het of die balletjie 
weggemoker het nie. 

Net buite die oord se hek 
is ’n drankwinkel. ’n Mens 
hoef jou ook nie oor brand­
stof te kommer nie, want hier 
is selfs ’n vulstasie.

Pelgrimsrus
Forever Blydecanyon

Kampplek 30 staanplekke 
met gras en baie koelte. 
Ablusiegeriewe So goed 
soos wat dit kan wees.
Prys R190­R245 p.n. per 
staan plek en R75­R135 
p.p.p.n. afhangend van die 
seisoen (dit sluit kinders 
ouer as 6 jaar in). Tot 
8 mense word per staan­
plek toegelaat en ’n ekstra
voertuig kos R20 p.d. 
Pensioentrekkers kry 20% 
afslag in die middel van 
die week. Vertrektyd is 
rondom 11 vm.
Kontak  0861 226 966 

 blyde@foreversa.co.za  
 foreverblydecanyon.

co.za
Hoe lyk die pad? Reg­
deur teer. 

GPS S24.582284 
          E30.770362 

Weg Ry & Sleep sê 
Dit is ’n driesteroord 
waar jy meer as waarde 
vir jou geld kry.              >

Swadini is een van 
die mees bekroonde 
kampterreine in die 
land en is al deur die 

AA aangewys as die beste 
vakansieoord suid van die 
Limpopo. As jy eers jou staan 
kry hier aan die voet van die 
Blyderiviercanyon, sukkel 
‘n mens nie om te verstaan 
hoekom nie.

As jy lus is om die Groot Vyf 
te gaan soek is die Kruger se 
Orpenhek net 75 km ver, en as 
jy die canyon wil beleef soos 
nog nooit tevore nie, moet jy 
’n bootrit op die Blydepoort-
dam bespreek. Die bootrit kos 
R150 p.p. (R75 vir kinders) en 
jy bespreek jou plek by die 
Avontuursentrum in die oord.

Maar jy hóéf nie by die 
oord hek uit te ry as jy op soek 
is na doendinge nie, want hier 
is meer as genoeg in die oord 
om jou en die kleintjies – en 
selfs jou skoonma – besig 
te hou. Jy kan een van twee 

staproetes, die Koedoe en 
Blouaap, aandurf; in die koue- 
of warmwaterswembad bal-
jaar; of ietsie in die restaurant 
of kroeg gaan geniet.

Jy kies vir jou een van 
180 genommerde staanplekke 
in die woonwapark – hulle is in 
’n lang strook langs die Blyde-
rivier uitgelê. Byna 100 van die 
staanplekke het ’n plaveisel - 
blad van 10 x 10 m – heelte- 
mal voldoende om jou woon-
wa en tent op die gelykte te 
laat staan.

Die voorste staanplekke is 
so te sê op die oewer van die 
rivier; daar is net ’n elektriese 
heining tussen jou en die 
water. Nodeloos om te sê gaan 
daardie elektriese heining nie 
maklik ’n seekoei stuit nie; hou 
dus jou oë oop vir hulle, veral 
as die watervlak hoog is. En 
as jy nie op jou hoede is nie, 
sal die ape en bobbejane ook 
kom kyk wat hulle in die kieste 
kan stop.

Die agterste staanplekke is 
op ’n hoër terras uitgelê – van 
hier af het jy ’n goeie uitsig 
oor die berge. Elke staanplek 
is toegerus met ’n blousok-
kragpunt en vullisdrom, en jy 
kry ’n staanbraaier met rooster 
wanneer jy aanland.

Hier is ses groot ablusie-
blokke in die kampterrein 
versprei, en nêrens stap jy 
verder as 100 m om jou tande 
te gaan borsel nie. Blok nr. 1, 3 
en 5 is rolstoelvriendelik. Die 
opwasplek vir jou skottelgoed 
is aan die buitekant aan albei 
kante van die blok en elke blok 
het ook wasgoedgeriewe met 
’n wasmasjien en tuimeldroer 
(wat met ruilmunte werk) en 
’n strykplank.

By die oordwinkel kry jy 
enig iets van vleis en groente 
tot speelpoppe, braaibakke, 
’n Bloubul-stoelkussing en 
’n sonhoed met Swadini se 
wapen daarop. Langsaan is 
’n klein drankwinkel.

Hoedspruit
Forever Swadini

Kampplek 180 genommer-
de staanplekke met krag, 
’n vullisdrom en braaier. 
Digby 100 van hulle het 
’n plaveiselblad en die mees-
te is in die koelte.
Ablusiegeriewe 6 groot, 
moderne ablusieblokke. 
Drie van hulle is rolstoel-
vriendelik.
Prys R50-R186 p.n. per 
staanplek en R60-R97 
p.p.p.n. 
Kontak  015 795 5141 
(oord) of 012 423 5600 
(sentrale besprekings)

 swadinires@foreversa.
co.za  foreverswadini.co.za
Hoe lyk die pad? Heelpad 
teerpad.

GPS S24.517035 E30.810084

Weg Ry & Sleep sê 
Wagter en Wollie moet 
tuis bly. 

MPUMALANGA

Satara is een van die Kru­
gerwildtuin se gewild­
ste kampe. Reusagtige 
koorsbome staan 

omtrent op die voorstoep van 
die restaurant langs die ont­
vangsgebou. Dit is ook hier, reg 
langs die grensdraad, waar jy 
’n vrugtesap kan wegslaan 
terwyl jy die diere aan die 
ander kant dophou. ’n Klomp 
blouwildebeeste en sebras 
drentel hier rond asof hulle op 
soek is na ’n herder wat hulle 
vergeet het. 

Voor die kantoor is die par­
keerplekke. As jy hier intrek 
met jou wa, is die kans goed 
dat jy ’n verkeersknoop gaan 
veroorsaak. Regs, waar jy die 
kamp binnery, is die dagbesoe­
kers se ingang. Hier is ’n groot 
parkeerterrein waar jy kan stop 
en oorstap om aan te meld.

Hou drie dinge in gedagte 
by die kampplek: Kyk waar 
staan die kragpunt; is daar nog 

’n gaatjie oop langs die grens­
draad; en is daar plek heel regs 
naby die nuwe badkamers? 

Die kragpunte is ’n soort 
houtpaalkonstruksie waar 
’n lig, kraan en vullisdrom 
staan. Waar jy by die kamp inry, 
is daar nog ’n badkamer. Daar’s 
ook een heel links, maar hulle is 
ouer. By die linkerkantse ablu­
sie kan jy jou kassettoilet leeg­
maak. Hier is ook ’n volledige 
badkamer vir gestremdes. Die 
regterkantse badkamer spog 
met nuwerwetse afwerking en 
het selfs ’n gesinstort en ’n ruim 
badkamer vir gestremdes aan 
die oorkant. 

Die staanplekke teen die 
heiningdraad is baie gewild. 
Jy kan onder jou stoeptent sit, 
met die diereryk se eie “werk­
likheids­TV” wat direk voor 
jou afspeel. Een gesin het selfs 
hulle stoeplig só gedraai dat 
hulle snags diere kan dophou. 

As jy die wild nóg nader 

wil sien, gaan soek die twee 
skopsuiltjies in die heel reg­
terkantse hoek van die woon­
wastaanplek soos jy inry; hulle 
woon elk in sy eie boom.

Soos die donkerte nader 
kruip, kan jy gereed maak vir 
’n groot stem in die bos. 
Omtrent in die middel van 
Satara kan jy inloer by die amfi­
teater waar natuurflieks wys. 
As jy besluit om eerder die vleis 
gaar te kry by die kamp, kan 
jy steeds jou ore spits en luis­
ter – die klank trek nogal ver. 
Ná inkruiptyd hoor jy ’n paar 
naguiltjies met ongekende 
deursettingsvermoë – jy kan 
behoorlik jou horlosie instel vir 
hoe stiptelik die ouens hulle 
roep afwissel.

Soos die nag aanstap, word 
dit die groot menere se beurt: 
Leeus grom, brul en raas, en dit 
klink asof een van die manne 
enige oomblik by die woonwa                     
gaan inbars. 

Hoedspruit
Satara

Kampplek 88 staanplekke 
met krag en 15 daarson­
der. Staanplekke is afgeba­
ken op ’n plat vlakte met 
rooierige grond. 
Ablusiegeriewe 3 bad­
kamers. Die heel regter­
kantse een is nuut en 
spoggerig. 
Prys R285­R355 p.n. per 
staanplek vir die eerste 2, 
daarna R88 (plus ’n bewa­
ringstarief van R41­R82 
p.p.p.d.))
Kontak  013 735 6306/7
Hoe lyk die pad? Teer 
tot hier.

GPS S24.392958 
          E31.779670

Weg Ry & Sleep sê 
’n Krugerkamp waar jy 
langs die vleisvreters 
kan vleisbraai.           

LIMPOPO

Bontle is ’n rustige 
kampplek waar jy 
saans wakker lê en 
luister na die geritsel 

van rooibokke wat hier nef-
fens jou tent wei. Hier is geen 
swembad, waterwurm of selfs 
wipplank nie. Dis beslis nie die 
beste plek as jy woelwaters 
het nie, en troeteldiere is ver-
bode. En daar is nie ’n winkel 
waar jy vuurmaakhout of pro-
viand kan aanskaf nie; jy moet 
omtrent selfversorgend wees.

Gelukkig is Thabazimbi 
skaars 10 minute van die hoof-
hek af.

Dis ’n boskamp sonder 
grensdrade. Jy sal veilig wees 
solank jy naby jou staanplek 
en die ablusiegeriewe bly.

Die kampterrein is opge-
deel in vier afdelings: Drie 
kampgebiede – Rhino, Tses-
sebe en Sable wat deur drie 
sirkelpaaie bedien word – en 
die Bontle-safarikamp. Rhino 
lê die naaste aan ’n watergat; 
Tsessebe is effens verder van 

die watergat af, maar het 
steeds ’n redelike uitsig oor die 
diere wat saans kom suip; en 
Sable is in ’n beboste deel met 
geen uitsig oor die watergat 
nie. Hier moet jy deurentyd 
waak teen astrante blouapies 
wat jou kos probeer vaslê. Die 
Bontle-safarikamp is ’n vol-
tyd se tentedorp.

Elke twee kampplekke deel 
een vullisdrom, twee driepunt-
sokke en ’n helder lig wat jy 
saans self kan aan- of afskakel.

Die Waterberg-omgewing 
kan bloedig warm raak en 
’n staanplek met skaduwee 
kan die verskil tussen ’n heer-
like en uiters onaangename 
ervaring beteken. Daar is egter 
net een staanplek wat heel-
dag in koelte gehul is: Rhino 
nr. 5. Dié staanplek is naby 
die watergat en het ’n bankie 
waarop jy kan sit. 

Omdat Bontle nie bespre-
kings vir spesifieke staan-
plekke aanvaar nie, moet jy 
hoop nr. 5 is beskikbaar wan-

neer julle in die kamp aankom.
’n Swembad sal ’n welkome 

toevoeging wees vir ’n bietjie 
Bosveld-lafenis.

Elkeen van die drie kamp-
plekke het sy eie ablusieblok 
wat feitlik identies is. Die 
mansdeel het twee dubbele 
skottelgoedwasbakke en een 
vullisdrom. Die vrouedeel het 
dubbele wasgoedbakke en 
’n strykoppervlak met twee 
driepuntsokke. Die twee 
geboue word geskei deur 
’n bankie en ’n koelteboom en 
is sowat 5 m uitmekaar.

In die ablusiegeriewe is 
’n toonbank met twee was-
bakke en spieëls, ’n kleinerige 
stort en ’n toilet. Daar is ook 
’n ruim stort met geriewe vir 
gestremdes asook ’n toilet 
vir gestremdes. 

Jou staanplek word elke 
oggend deur personeellede 
besoek om die braaidrom 
skoon te maak, die grond te 
hark en die vullisdrom leeg 
te maak.

Thabazimbi
Bontle-boskamp, Marakele- nasionale park

Kampplek 66 staanplekke, 
elk met elektrisiteit en 
’n vullisdrom.
Ablusiegeriewe 3 geboue, 
skoon en netjies.
Prys R285-R355 p.n. per 
staanplek plus ’n bewa-
ringstarief van R48 p.p.p.d.
Kontak  014 777 6928 

 sanparks.org/parks/
marakele
Hoe lyk die pad? Die laaste 
2 km is ’n goeie grondpad.

GPS S24.522197 E27.494613

Weg Ry & Sleep sê 
Bontle is klein en intiem 
en deel van die natuur, 
maar hier is min tot niks 
te doen vir kinders.              

Dié woonwapark het 
sy eerste gaste 
’n raps meer as 
20 jaar gelede ont-

vang, toe hier nog net rooi-
bokke en koedoes gewei het. 
’n Jaar later het die grootvoete 
uit die Krugerwildtuin hier 
aangekom, en vandag kan jy 
die hele Groot Vyf kom soek.        

By die eerste hek waar jy 
Mabalingwe binnery, groet 
’n wag in ’n uniform jou met 
’n allemintige saluut. Nadat hy 
jou naam afgemerk het op sy 
lys, beduie hy jou regs na die 
woonwapark – dis omtrent 
600 m verder met ’n teerpaad-
jie langs. Die ontvangsgebou 
is nog 120 m verder, deur die 
tweede hek aan die regter-
kant. Dis ’n groot grasdakge-
bou wat hoofsaaklik as winkel 
dien, en aan die pad se kant is 
die kantoor waar jy kom aan-

meld. Die staanplekke is min 
of meer in ’n sirkel rondom die 
ontvangsgebou uitgelê. Elke 
staanplek het ’n stuk plaveisel 
en almal is netjies plat. Langs-
aan is grond, en die enigste 
gras is langs die swembad-
dens. Jou kragpunt (huissok) 
en kraan is naby en die perso-
neel maak gereeld die horde 
staalbraaiers skoon.  

Dit lyk of die meeste van die 
bome in die kampterrein blad-
wisselend is, en dis ’n bedekte 
seën. In die winter kom die son 
deur, maar in die somer word 
die ergste hitte weggekeer. 
Die grootste koeltebome staan 
in ’n driehoek tussen die verste 
badkamer, die ontvangskan-
toor en die hek.

Een van die twee badka-
mers is ook omtrent in die 
middel van die kamp, terwyl 
die ander een omtrent aan die 

verste punt is van waar jy die 
park binnery. Die badkamers is 
laasjaar oorgedoen: Hier’s nou 
ook twee gesinsbadkamers. 

Die oordwinkel is goed 
ingerig en die groot koue 
swembad is omtrent op die 
winkel se stoep, met die 
verhitte een langsaan. Die 
warm swembad is omtrent 
so groot soos dié wat ’n mens 
by voorstedelike huise sien – 
dinge raak só beknop dat daar 
later skaars staanplek in die 
water is.   

Jy mag gaan wildkyk in jou 
eie ryding, en die grondpaaie 
is goed genoeg dat die voer-
tuig waarmee jy gesleep het, 
sal deug – selfs ’n gewone 
sedan. Dis gratis; al wat jy 
moet onthou, is die permit wat 
jy met jou aankoms by die ont-
vangskantoor saam met jou 
papierwerk kry. 

Bela-Bela
Mabalingwe-natuurreservaat

Kampplek 67 plat staan-
plekke op plaveisel met 
heelwat bladwisselende 
koeltebome. 
Ablusiegeriewe Nuut-
gebou: 2 blokke met 
baddens en storte, nog 
1 net met storte, en dan 
2 gesinsbadkamers.  
Prys R130-R200 p.n. per 
staanplek afhangend van 
wanneer, plus R70-R115 
p.p.p.n. (R50-R70 vir kinders).
Kontak  014 001 7010 

 callcentre1@boschpoort.
co.za  mabalingwe
gamereserve.co.za 
Hoe lyk die pad? Teerpad 
tot teen die woonwapark.  

GPS S24.849727 E28.042476

Weg Ry & Sleep sê Dit is 
een van die min oorde wat 
sy eie vulstasie het (langs 
die hoofhek).                      >

Die Bela-Bela-om-
gewing is letterlik 
die voordeur na die 
Bosveld wat van hier 

af deur die westelike deel van 
Botswana tot in die suide van 
Zimbabwe strek. Die kanse is 
goed die Bosveld het ’n dui-
send jaar gelede gelyk soos 
hier by Koro-Koro – ongerep. 
Die ge-tik-tik-tik-klank van 
’n sproeier verraai ’n beska-
wing hier in die bos op 
’n groen lap gras. Energieke 
vinkies rolsing hulle roepe 
opgewonde in die doring-
bome; ’n rooiborslaksman ant-
woord met sy roep – ’n diep, 
soet klank; en in ’n ander 
boom klink nog ’n rooibors-
laksman soos ’n visstoktoeter-
tjie. Voëls is hier volop – wees 
ook op die uitkyk vir die ver-
skeie neushoringvoëls. Koro-
Koro beteken hoeka “plek van 
die geelbekneushoringvoël”.

Twee derdes van die staan-
plekke is rondom die swem-
bad op ’n uitgestrekte aaneen 

grasperk uitgelê. As jy meer 
privaat wil kamp, is die res van 
die staanplekke ’n ent weg, 
dieper die bosse in op kleiner 
lappies gras. 

Die staanplekke by die 
swembad het elk ’n gemes-
selde braai en daar is drom- 
 braaiers by die ander staan-
plekke. Ook langs die swem-
bad is ’n groot grasdakgebou 
met agt deure aan weerskante. 
Dit lei na 16 private badkamer-
tjies, elk met ’n aparte toilet, 
stort en ’n gesigspieël, en een 
vir gestremdes met ’n bad. 

Hier is ook ’n aparte was-
goedkamer, maar dit is gesluit. 
Jy moet by die ontvangs-
kantoor reël vir ’n was – dit is 
gewone wasmasjiene, en nié 
die soort wat met ruilmunte 
werk nie.

Hier staan ook hout- en 
staalklouterrame met swaaie 
en ’n trampolien vir die jonges. 
Die kinders kan ook met hulle 
fietse op die oord se lieflike 
grondpaaie rondkerjakker.   

’n Werker op sy dikwielfiets 
met ’n paar rooi weerkaatsers 
in die wielspeke en ’n ou
saal – nog dié met die twee 
vet vere onder die sitplek – 
trap stadig deur die kamp. Hy 
groet beleefd met sy een hand 
en ry verder tot op ’n punt 
waar hy sy fiets op sy staander 
laat rus om ’n sproeier te skuif. 
Hy klim weer op sy fiets, maar 
stop eers weer om, op versoek 
van die kampeerders op die 
staanplek op die punt, die 
swembadseil weg te rol.

Die ontvangskantoor is 
sowat 200 m van die kampplek 
af in ’n groot grasdakgebou 
waar jy die nodigste kan koop: 
hout, roomys en selfs bier 
of ’n bottel wyn. Jy kan met 
’n kredietkaart betaal, maar nie 
met jou tjekboek nie. 

Die toetervoël maak weer 
sy geluid agterlangs. “Kom 
outjies, kom kry julle nagereg,” 
sê ’n pa aan sy kroos in die 
bos oorkant. “Stadig Boeta, 
stadig...” sê hy weer.  

Bela-Bela
Koro-Koro

Kampplek Hier is 31 plat 
staanplekke op gras met 
redelike koelte, ook met 
’n kraan, blou woonwakrag-
punt en ’n lig. 
Ablusiegeriewe 16 afson-
derlike badkamertjies onder 
een dak langs die swembad 
(ook een vir gestremdes met 
’n bad) en drie kleiner bad-
kamers by die meer private 
staanplekke.  
Prys R390-R590 per staanplek 
vir 4 mense. Afslag vir kinders 
en pensioentrekkers deur  
die week.  
Kontak  082 908 4448 
of 014 736 2100 

 info@koro-koro.co.za
 koro-koro.co.za 

GPS S24.874253 E28.127070

Weg Ry & Sleep sê Koro-
Koro voel soos die hart van 
die Bosveld.                

Soos jy die oord binnery, 
weet jy dié mense ver­
staan slepers. Uit Voor­
trekkerstraat draai jy by 

’n oprit in wat in ’n paar bane 
uitgemerk is. ’n Teken voor wys 
die ouens met woonwaens 
moet stilhou in die heel regter­
kantse baan voor jy aanstap 
kantoor toe.

Wanneer ’n mens eers deur 
die hek is, besef jy die omvang 
van die oord. Links is ’n soort 
renbaan; doer ski ouens op 
’n dam; regs sit iemand op 
’n kampstoel met ’n visstok; 
en nóg verderaan is mense 
wat hulle op ’n trapbootjie 
vermaak. Daar is swembad­
dens oral, plus waterwurms, 
eetplekke en nóg swembad­
dens – te veel vir die oog om 
in te neem.

Die pad loop met ’n boog in 
die kampplek se rigting, verby 
die afdraai na die chalets op 
jou linkerkant tot by ’n T­aan­
sluiting waar jy vasry in die 

dorp se hospitaal. Die oord is 
in ’n boontjievorm om die hos­
pitaal uitgelê.

Buiten vir die luukse staan­
plekke naby aan die kantoor 
word die staanplekke nie 
toegeken nie. Jy kan dus jou 
eie kolletjie gaan uitsoek. Hier 
is altesame by die 300 staan­
plekke wat in groepe rondom 
8 ablusieblokke uitgelê is. 
Die meeste staanplekke het 
koelte, is gelyk en omtrent 
almal het gras.

Die staanplekke is nie afge­
baken nie, maar gemerk met 
’n nommer op ’n driehoekie 
teenaan die pad. 

Die staanplekke is ’n skaflike 
grootte en jy gaan lekker bly 
met jou gemiddelde wa, tent 
en kar. Die kragpunte sit in 
geel boksies op lae paaltjies 
en een boks bedien 2­3 staan­
plekke. Elke staanplek het sy 
eie braaiplek met roosters. 

’n Kraan en vullisdrom 
moet jy met een of 

twee van jou bure deel. 
 As die waterwurms in die 

waterpark nie ’n duik in jou 
adrenalienvlak maak nie, mik 
dan na die glybane langsaan. 

’n Mens skiet só vinnig hier 
af en tref die onderste bad met 
só ’n vaart dat jy eers moet 
seker maak jou swemklere sit 
nog waar dit hoort voor 
jy uitklim.

Vir ’n effens kalmer rit kan 
jy met ’n tjoep in ’n groter 
soort wurm teen die bult af 
spoel. Die kanaal met ’n paar 
draaie en versnellings kronkel 
teen die bult skuins agter die 
waterwurm af. 

Die warmwaterbron waar 
die dorp sy naam gekry het, 
borrel tussen die hidro en 
die ontvangskantoor uit die 
aarde. Die Tswana­mense wat 
in die 19de eeu hier gewoon 
het, het die fontein glo “bela 
bela” genoem, wat beteken 

“die een wat op sy 
eie kook”.

Bela-Bela
Forever Warmbad

Kampplek 60 luukse en 
225 gewone staanplekke 
waarvan die meeste gras en 
koelte het.
Ablusiegeriewe Byderwets 
en naby. 
Prys Vanaf R120­R250 p.n. 
per staanplek afhangend van 
die staanplek en seisoen, plus 
R100­R200 p.p.  Tot 8 mense 
word per staanplek toegelaat 
en kinders van 4 jaar en ouer 
tel as ’n kop. Oor naweke 
en skoolvakansies mag jy 
nie minder as 2 nagte be­
spreek nie. 
Kontak  014 736 8500 

 warmbaths@foreversa.
co.za   foreverwarmbaths.
co.za
Hoe lyk die pad? Teer 
tot hier.

GPS S24.885200 E28.291648

Weg Ry & Sleep sê As jy 
graag hier wil kamp, maar 
die skares wil misloop, kom
maak ’n draai buite vakan­
sie  tye of langnaweke.       >                



112  Weg! Ry & Sleep Oordgids 2018

LIMPOPO

Moenie mislei word 
deur Klein-Kariba 
se naam nie: Dis 
’n plek vir groot 

pret en lekker rus. Die staan-
plekke is weerskante van 
’n betonpad soos ’n mens die 
kampplek van die ingang by 
die groot badkamers se kant 
af binnery. Die ongelyke nom-
mers is regs en die ander links 
teen die koppie. 

Die oord se werkers staan 
nader om te help kamp 
opslaan nog voor jy ordentlik 
kans gehad het om die neus-
wiel te laat sak. 

Dit raak warm in dié ge- 
weste, maar al kry jy nie die 
beste staanplek nie, is jy so te 
sê gewaarborg van ’n koelte-
boom. Die meeste van die 
staanplekke het skaduwee 
– en die bome is nie gister 
geplant nie.

Van die staanplekke teen 
die koppie is effens skuins, 
maar die opritte is saam met 
die staanplekke geplavei. Die 

oorkantse plekke het ook pla - 
veisel. ’n Kraan en kragpunt 
(blou sok) is naby en hier staan  
los staalbraaiplekke rond.

Hier is twee ablusieblokke. 
Die groter een van die twee is 
oorkant staanplek nr. 1. Tussen 
die mans- en vrouekant is die 
gesinsbadkamer waarin ’n hele 
kinderkransklas sal pas.

Binne-in die groter badka-
mer staan keramiekwasbakke 
bo-op ’n marmerblad en jy 
voel omtrent soos die kat se 
snor om jouself in dié netjiese 
opset in die spieël te sien. Die 
blad van die wasbak die verste 
van die deur af is laer sodat 
klein Frikkie ook kan bykom. 

Die storthokkie is ruim 
genoeg vir ’n sumostoeier. Dis 
in twee verdeel, met ’n stort-
kant en ’n droë kant langsaan 
waar jy op ’n geteëlde sitplek 
kan sit terwyl jy jou sokkies 
aantrek. Hier is ook ’n klere-
haak, handdoekreling en 
spieël. Die stortkant is oop en 
het nie ’n gordyn of deur nie. 

Die ander badkamergebou 
is omtrent in die middel van 
die staanplekke, en binne-in 
is alles dieselfde as in die 
groot badkamers. 

Ongeveer 300 m anderkant 
die staanplekke kry jy die eers-
te warmwaterswembad. Net 
verby dié een is nog ’n groot 
warmwaterswembad waarvan 
die vorm ’n mens laat dink aan 
’n atletiekbaan. 

Langsaan is ’n plasplek vir 
kleuters onder ’n skadunet, 
een met sy eie glyplank. Aan 
die oorkant is die binnens-
huise warm baddens. 

Regoor die binnenshuise 
swembad is ’n winkel wat 
enigiets van vars groente en 
bevrore vleis tot die dag se 
koerant verkoop. Binne die 
gebou is daar ook ’n aparte 
vertrek waar jy van Maandae 
tot Saterdae drinkgoed met 
’n skop kan koop. 

Nog 100 m verder die bult 
uit is ’n minigholfbaan wat 
goed in stand gehou word.

Bela-Bela
ATKV-Klein-Kariba

Kampplek 1 klein kamp met 
14 staanplekke links van die 
groot ablusieblokke, en 62 
staanplekke aan die ander 
kant hiervan. Koelte is volop 
en ’n deel van elke staanplek 
is geplavei.
Ablusiegeriewe Die Blou 
Bulle kan hier maar van die 
vloer af kom eet. 
Prys R105-R820 p.n. vir tot 
6 mense, afhangend van die 
seisoen en staanplek.
Aankoms- en vertrektyd 
2 nm. en 10 vm.
Kontak  014 736 9800 

 kariba@atkv.org.za 
 atkvoorde.co.za

Hoe lyk die pad? Teer 
tot hier.

GPS S24.851074 E28.336181

Weg Ry & Sleep sê Alles is 
hier – bring net jou wa.       >           





114  Weg! Ry & Sleep Oordgids 2018

LIMPOPO

Net noord van Bela-
Bela lê Deon en 
Martie Beukes se 
Bosfontein-woonwa-

oord op ’n klein plaas. Staan-
plekke word vooraf toegeken, 
maar in stiller tye wanneer die 
kamp nie te vol is nie, kan jy 
sommer op enige plek intrek 
en afhaak. 

Die 55 genommerde staan-
plekke is rond en bont tussen 
bome uitgelê en Bosfontein 
se opslaanspan staan gereed 
om jou help.

Die kampterrein se uitleg 
werk goed vir ’n groep familie 
of vriende wat wil saam kamp. 
Die staanplekke is twee-twee, 
drie-drie en selfs tot ses saam 
gegroepeer tussen die bome. 

Elke staanplek het ’n ge pla-
veide blad van 6 x 6 treë 
wat groot genoeg is vir jou 
woonwa en stoeptent. By van 
die staanplekke is genoeg plek 
langs die blad sodat jy jou 
watent kan staanmaak. 

Met al die inheemse bome 

in die kampplek is hier in die 
somermaande volop koelte. 

Op jou staanplek het jy 
’n blousok-kragpunt, kraan en 
vullisdrom, en ’n braaier met 
’n rooster wat elke dag skoon-
gemaak word.

Bosfontein het een groot 
ablusiegebou met aparte 
mans- en vrouebadkamers en 
vier gesinsbadkamers in die 
middel. Die badkamers is deels 
geteël en gepleister.

In Bosfontein se swem-, 
speel- en eetgedeelte is 
genoeg om oud en jonk besig 
te hou. Die kinders kan met 
hulle fietse afsit na die speel-
parkie by die kantoor en op 
’n ou trekker, motorfiets en 
klimraam rondklouter. 

Die koue swembad het 
’n vlak kinderpoel met ’n klein 
glybaan. Langs dié swembad 
kan jy op welige gras in die 
son lê en bak of jou sit kry 
in een van die vier klein 
grasdakskuilings.

Terwyl die kinders bommies 

maak of op die klimraam en 
trampolien langs die water 
baljaar, kan jy die braaivuur by 
een van drie geboude braai-
ers aansteek. Die klimraam is 
onder ’n grasdak en die speel-
plek is omhein sodat Kleinboet 
nie ongesiens die pad kan vat 
na die swembad se diep kant 
toe nie. Langs die speelplek is 
’n vlugbalbaan én ’n swaai-
brug oor ’n stroompie.

Die verhitte swembad 
(34 ºC) is links van die kouewa-
terswembad en speelparkie, in 
’n grasdaklapa met seilkante.

Hier is ’n mans- en vroue-
badkamer, elk met ’n stort, 
wasbak en toilet en genoeg 
plek om jou swemklere aan te 
trek. Reg oor die warm water-
swem bad is die kampwinkel, 
restaurant, ’n grootskerm-TV 
(met DStv) en ’n tafeltennis- 
en pool-tafel.

Die winkel verkoop hout, 
vuuraanstekers, ys, lekker-
goed, koeldrank, roomys en 
basiese kruideniersware.

Bela-Bela
Bosfontein-woonwaoord

Kampplek 55 skaduryke 
staanplekke.
Ablusiegeriewe Ruim, 
netjiese en skoon badka-
mers vir mans en vroue, plus 
4 gesinsbadkamers.
Prys R400-R650 p.n. vir 
4 mense, afhangend van die 
seisoen. R20 p.d. ekstra vir 
’n gesinsbadkamer.
Kontak  083 741 9097 
(Martie) of 083 308 9502 
(Deon)

 info@bosfontein.co.za 
 bosfontein.co.za

Hoe lyk die pad? Die laaste 
1 km is ’n netjiese grondpad.

GPS S24.821283 E28.388307

Weg Ry & Sleep sê 
Dis ’n oord waar die 
eienaars persoonlike 
aandag gee.   



www.weg.co.za Weg! Ry & Sleep Oordgids 2018   115

LIMPOPO

Net soos ’n mens 
altyd kan plek 
maak vir nog één 
mens in ’n hysbak, 

is daar by Bela-Bela altyd plek 
vir nog ’n oord. Die oord is 
omtrent regoor Bosfontein net 
buite Bela-Bela; straataf van 
Klein-Kariba. 

By die ontvangskantoor is 
’n sirkelpad wat jou help om 
met jou wa om te draai, want 
die staanplekke is halfpad 
terug hek toe.

Jy kan kies tussen twee 
soorte kampplekke: meer 
in die oopte met jou eie 
badkamer, of in die bos op 
sand met ’n gemeenskap-                              
like ablusieblok. 

Hier voel dinge agterme-
kaar. By die ontvangskantoor 
kry jy ’n oordplan waarop elke 
staanplek duidelik gemerk is 
en sommer ook wys hoe groot 
elkeen is. Die eersgenoemde 
staanplekke is buitengewoon 
groot en wissel van 109 m² tot 
262 m². Dis boonop só tussen 

die bome versprei dat jy nie 
oor jou buurman se stormtoue 
sal strompel nie. Oral staan 
houthutte tussen die bome 
wat ’n mens laat dink aan 
’n kleiner weergawe van Jopie 
Adam se houthuis. Dís jou eie 
badkamer. Buite die huisie is 
’n kraan plus ’n woonwaprop 
vir krag, en die braai staan los 
op wieletjies. 

Die een kant van die 
houthuisie is die opwasdeel 
met ’n wasbak, en aan die 
ander kant is die badkamer.

Die bosstaanplekke is 
regoor die inrypad na die 
ander staanplekke. Hierdie 
staanplekke is kleiner as die 
ander (35-128 m²) maar elkeen 
het ’n kraan, vullisdrom en 
blou woonwasok. Onderlangs 
is dit meer sand as harde 
grond. Die kolle in die bos is 
op só ’n manier skoongemaak 
dat die staanplekke omtrent 
heeltemal privaat is. Wanneer 
jy hier staan, besef jy eers die 
volgende oggend wanneer jy 

iemand in die badkamer raak-
loop, daar is nog kampeerders 
aan hierdie kant.

Die rustigheid rondom die 
Waterbergoord lok ’n mens 
eintlik om net hier te kom 
afsaal en niks verder te doen 
nie, maar hier is genoeg te 
doen as jy sukkel om stil te sit. 
Langs die kantoor is ’n warm-
waterswembad – terwyl jy in 
dié rigting stap, kan jy sommer 
inloer by die winkel regoor die 
kantoor. Jy kan basiese dinge 
soos papierborde, lekkergoed, 
gasaanstekers en ’n Bic-pen vir 
jou blokkiesraaisel hier kry. 

Langs die swembad is 
’n grasdaklapa waar jy weg-
neemetes kan bestel, en op 
die verste punt van die kan-
toor af is ’n speletjieskamer 
met onder meer ’n pool- en 
’n klein foos-tafel (’n soort 
handsokker-affêre). 

Jou kroos kan die heeldag 
hier kerjakker sonder om al 
hulle sakgeld te blaas, want 
die speletjies is gratis.

Bela-Bela
Waterbergoord

Kampplek 14 staanplekke in 
‘n oopte tussen koeltebome, 
en 18 staanplekke in die bos.  
Ablusiegeriewe Van die 
staanplekke het private 
geriewe. Hier is ook ’n onver-
beterlike gemeenskaplike 
ablusieblok (met 2 gesins-
badkamers).
Prys R350-R450 p.n. per 
staan plek afhangend van die 
seisoen (vir tot 4 mense).    
Kontak  087 802 8390 

 info@waterbergresort.co.
za  waterbergresort.co.za
Hoe lyk die pad? Die laaste 
0,5 km is ’n baie netjiese 
grondpad; so ook die paad-
jies in die oord. 

GPS S24.843160 E28.361404

Weg Ry & Sleep sê Die 
treinspoor loop omtrent 
250 m van die kampplek af 
verby, en wanneer hy laat-
nag verbyrammel, voel 
dit asof hy deur jou tent 
gaan bars.                          >

Wanneer ’n mens 
by Sondela 
se hoofhek 
aankom, staan 

twee sekerheidswagte nader. 
Die een loer na sy lys om seker 
te maak jy het wel bespreek, 
en die ander staan voor jou 
voertuig en skryf die registra-
sienommer af. Die papiertjie 
wat jy by laasgenoemde kry, 
word ook jou hekpas. 

Die “kantoor” is eintlik 
’n kroeg waar jy drank, roomys 
en koeldrank kan koop. Die 
aanmeld- en pannekoektafel 
is net tydelik daar om die na-
week se gaste welkom te heet. 
In dieselfde vertrek staan ook 
’n pool-tafel en tafeltennisblad.

Regoor die kroeg, wat ook 
as ontvangskantoor dien, is 
’n louwarm swembad met 
’n vlak kant vir kinders. 

Die swembadgedeelte is 
omhein met ’n paaltjieshei-
ning wat ongeveer heup-
hoogte staan, met ’n geveerde 
hekkie weerskante wat vanself 

toegaan sodra jy deurstap. 
Die gewone staanplekke 

kring van hier af uit. Party van 
die staanplekke het plaveisel 
en ander weer net gras. Die 
staanplekke is nie afgebaken 
nie, maar drie of vier staan-
plekke deel die gesamentlike 
kragpunte (blou sok) en die 
krane staan ook hier. Oral is 
netjiese groen gras en koelte, 
en hier staan hordes los staal-
braaiplekke rond.

Die ablusieblok, tussen die 
swembad en kroeggebou, 
is spoggerig, met ’n lang 
marmerblad waarop ’n klomp 
keramiekwasbakke staan.

Die private staanplekke, met 
hulle eie badkamers, het soos 
paddastoele opgeskiet aan die 
regterkant soos jy inry. Die “ou” 
Sondela was al klaar ’n gewilde 
plek, maar te oordeel na die 
aantal kampeerders wat die 
private staanplekke verkies, 
het die eienaars ’n goeie 
besluit geneem. 

As jy by die private staan-

plekke kom kamp opslaan, 
het jy ’n 8 x 8 m-stuk plaveisel 
waarop ’n woonwa met sy 
volgrootte tent kan pas, en 
langsaan is jou eie badkamer.

Buite, langs die deur, is 
’n blou kragsok sodat jy 
elektrisiteit tot by jou woonwa 
kan aanlê. Die opwasbakke vir 
skottelgoed is ook buite, met 
koue en warm water.

Die meeste van die private 
staanplekke het taamlike koel-
te, maar die klompie rondom 
die drie badkamergeboue aan 
die verste punt van waar jy 
binnery, het geen koelte nie.

Die gebied regoor die 
kampplek is die hoofkom-
pleks en staan bekend as die 
plaaswerf – as jy sommer hier 
wil rondloop, loer gerus in. 
Daar is vier swembaddens, 
almal ’n ent weg van mekaar, 
en ’n wonderlike grasperk met 
’n klein plasplek onder dak vir 
kleuters. Hier is ook ’n restau-
rant en ’n boomhuis waarvan 
elke kind maar net kan droom. 

Bela-Bela
Sondela-natuurreservaat

Kampplek 89 gewone 
staanplekke en 52 elk met 
’n private badkamer. 
Ablusiegeriewe Silwerskoon 
en luuks. 
Prys Gewone staanplek 
R360-R720 vir 4 mense; 
private staanplek met eie 
badkamer R450-R905 vir 6. 
Kontak  014 736 8900  

 reservations@sondela.com 
 sondela.com 

Hoe lyk die pad? Die laaste 
4,6 km is ’n skaflike grondpad.  

GPS S24.894973 E28.393352

Weg Ry & Sleep sê Die 
Sondela-woonwapark het 
’n vierstergradering, en 
dis ’n veilige kampplek 
wat gemik is op gesinne. 
Maak minstens een keer 
in jou lewe ’n draai hier, 
al bly jy in watter uithoek 
van die land.                  

Sowat 28 km van Vaal-
water af in Lephalale se 
rigting draai ’n grond -
pad na links af. Onge-

veer 1,8 km van die afdraai 
af is die ingangshek vir die 
Matamba-boskamp aan jou 
linkerkant. Die grondpad wat 
uit die R33-teerpad afdraai, is 
effens sanderig en plek-plek 
selfs sinkplaat gery, maar die 
kilometer of wat se ongerief is 
deur en deur die moeite werd 
vir wat voorlê. Die heining-
drade weerskante van die pad 
is steeds hoog – dis sekerlik 
om die wild binne te hou.

Die grondpaadjies binne 
Matamba is vir lang ente net 
twee spore en jy wurm tussen 
digte bosgroei deur. As jy 
’n gewone padwa sleep, moet 
jy versigtig ry, want die wa se 
wiele gaan op die buitenste 
skouer van die spoor loop en 
hier en daar moet jy ook naby 
bome teenaan die spore verby.

Hier en daar groei ’n koel te - 
boom op jou kampkol. Dis 

’n oopte van sowat 25 x 25 m 
en in die middel is ’n beton-
blad waarop ’n rooster staan 
asook ’n drom wat middeldeur 
gesny is waarmee jy die kole 
moet smoor voor jy inkruip. 
Die staanplek is ruim –drie of 
vier boswaens kan maklik hier 
inpas. Eenkant staan ’n kraan 
asook ’n kragpunt (huissok) 
en die stapel hout is vir jou 
gebruik – pasella. Die bosgor-
dyn is behoorlik toegetrek en 
wanneer jy om jou kyk, is dit 
moeilik om te dink ’n mens 
kan enigsins dieper die bos in.

Hier is vier staanplekke  
en saam staan hulle as die  
Tau-kamp bekend – “tau”  
beteken in Tswana “leeu”.  
Die staanplekke is só ver van  
mekaar jy weet nie van die  
volgende kampeerders nie. 
Die staanplekke het voëlname, 
en langs die Drongo-staanplek 
kan jy net-net ’n grasdak-
rondawel in die bosse sien. 
Dit is ’n stylvolle gemeen-
skaplike badkamer wat lyk 

asof dit in ’n rykmanslodge 
vir oorsese toeriste hoort. Die 
rondawel bestaan uit twee 
vertrekke. Die een het ’n toilet 
en wasbak; in die ander is 
daar dieselfde geriewe maar 
heelwat meer ruimte waarin 
’n gesin maklik kan regkom. 
Die stort is op die punt en oop.

Van die inrypaadjie af, net 
voor jy by die Drongo-staan-
plek kom, wys die personeel 
jou waar die opelugtoilet 
staan. Dit is omhein met regop 
paaltjies – dis só goed wegge-
steek, as die personeel dit nie 
vir jou uitgewys het nie, sou jy 
dit waarskynlik nooit raakge-
sien het nie.

Skaars 100 treë of wat 
verder met die paadjie aan is 
’n grasdakgebou waarheen jy 
die jong klomp kan stuur om 
die skottelgoed skoon te kry. 
Hier staan ook ’n klein eetka-
merstel as jy jou kampstoel wil 
verruil vir ’n aandete op ’n an -
der plek. Die swembad is ook 
duskant in die bosse.

Vaalwater
Matamba-boskamp

Kampplek 4 plat staanplek-
ke in die bos met krag, en 
1 groepstaanplek sonder 
krag. (Op die groepstaan- 
plek moet minstens 
4 volwasse nes vir minstens 
2 nagte oorstaan.)
Ablusiegeriewe Kan nie 
beter nie – stylvol tog aards.
Prys R270-R300 p.p.p.n. 
(R135-R150 vir kinders o.12), 
afhangende van watter 
kamp jy kies.
Kontak  083 653 1287 of 
081 021 2522;  matamba 
bushcamp@gmail.com 

 matambabushcamp.co.za
Hoe lyk die pad? Die laaste
1,8 km is ’n grondpad (hier
en daar sanderig en sink-
plaat), maar dit pla nie as jy 
sta dig sleep nie.

GPS S24.099926 E27.979807

Weg Ry & Sleep sê Daar is 
nie ’n beperking op hoeveel 
mense op een staanplek 
kamp nie – dis dus net reg 
virn ’n groep vriende.        >

Langs die kantoor lê 
Edenpark se oors pronk­
like staanplekke, met 
die nuwer boskamp  

’n entjie verder oorkant die 
inrypad. Die twee kampplekke 
se staanplekke is eenders en 
tussen bome uitgelê – die 
enigste verskil is dat daar by 
die boskamp gras en bossies 
tussen die staanplekke is 
terwyl die ander plekke skoon­
gemaak is. Die boskamp se 
staanplekke is ook verder van 
mekaar af.

Diekant is plaveisel op elke 
staanplek en dit is nie eens 
nodig om jou grondseil oop te 
gooi nie – die plaveisel strek 
van hoek tot hoek.

Hier by Edenpark hoef jy nie 
vroeg uit die kooi te wees om 
die badkamerverkeer mis te 

loop nie, want elke staanplek 
het sy eie badkamer. Elke ver­
trek het ’n elektriese geiser, en 
saam met die papierwerk wat 
jy by die ontvangskantoor kry, 
is ’n ellelange brief oor die toe­
stand van die munisipale krag 
waarop die oord staatmaak.

Op die stoep van die gebou 
is ’n wasbak vir die skottelgoed 
met ’n werkblad langsaan. By 
die wasbak is ’n driepuntprop 
vir die krag na jou woonwa.

Teen die buitemuur van die 
gebou aan die kant van jou 
staanplek is ’n stoeplig wat 
jy kan gebruik as jy meer lig 
nodig het.

Die natuur is die spil waar­ 
om dinge hier draai, maar as 
jy ander afleiding soek, is dit 
ook daar. Agter die kantoor is 
’n kouwaterswembad met 

’n vlak kant vir kinders. Dié 
vlak deel het ’n afskorting 
wat keer dat klein Wimpie per 
ongeluk in diep waters beland. 

Langsaan is die speletjies­
kamer waarin ’n pool­tafel en 
tafeltennisblad staan. Hier 
is ook ’n TV. Langs die spele­
tjieskamer is ’n karige parkie 
met twee glyplanke en twee 
swaaie plus ’n trampolien.

Agter die kantoor – in die­
selfde gebou – is ’n snoepie 
waar jy dinge soos koeldrank, 
verskeie soorte lekkergoed, 
hout en ys kan koop.

In die kampterrein, agter 
staanplek nr. 21, is ’n beskeie 
speelparkie met ’n swaai of 
twee en ’n omheinde koue­
waterswembad wat skaars so 
groot soos ’n gewone huis­
swembad is.

Mookgophong
Edenpark

Kampplek ’n Ouer, oop deel 
met 16 staanplekke en ’n bos­ 
kamp met 11 staanplekke. 
Altesame 4 staanplekke is 
ook eenkant afgesonder vir 
kleinerige groepe. Hier is 
hope koelte en elke staanplek 
is geplavei (behalwe vir 2 in 
die ouer deel met gras).  
Ablusiegeriewe Elke staan­ 
plek het teenaan ’n eie 
badkamer.
Prys Afhangend van die 
seisoen R270­R420 per staan­
plek (4 mense).
Kontak  087 820 7240 of 
079 455 9320  edenpark@
pcwireless.co.za 

 edenpark.co.za
Hoe lyk die pad? Teer tot by 
die oord. Die grondpaaie in 
die oord is skaflik. 

GPS S24.443836 E28.681462

Weg Ry & Sleep sê As 
die bos en braaivuur jou 
ding is, staan nader. Die 
graderingsowerheid gee die 
oord vyf sterre en jy kry jou 
waarde vir geld.                     >

Die Eilandspa is 
een van die ouer 
kampplekke in die 
Tzaneen-omgewing 

en gewis die gewildste. Die 
borrelende mineraalwater 
het ’n byna magiese aantrek-
kingskrag, en is op sigself 
’n uitstekende rede om hier 
te kom kamp.

Nog ’n goeie rede, veral vir 
mense wat genoeg gehad 
het van afgeleefde ablusie-
blokke, is die Eilandspa se 
badkamers wat opgeknap 
is – ’n proses wat meer behels 
het as net ’n paar nuwe teëls 
en ’n vars laag verf. Hier word 
selfs die handdoeke netjies 
voor die storte en op die mar-
merblaaie van die wasbakke 
uitgepak, en die spieëls is 
ewe spog gerig geraam.

Tussen die mans- en vroue-

kant is opwasplek vir skottel-
goed, en daar is outomatiese 
wasmasjiene en tuimeldroërs 
wat werk met ruilmunte wat 
jy by die kafee kan koop.

Die staanplekke is nie op 
groen grasperke nie – nee, 
hier is fyn klippiesgrond 
aan die orde van die dag, 
met mopaniebome. Elke 
staanplek het sy eie kraan en 
woonwatipe kragpunt, en los 
staalbraaiers staan oral rond.

Die warm water wat uit die 
aarde borrel, bly die groot 
attraksie. Daar is twee groot 
buiteswembaddens met 
warm water met tussenin 
’n kleiner plaspoel vir die 
kinders. Die hidro is ’n toege-
boude onderdakswembad 
waar jy so te sê die eerste 
gebruiker van die warm 
water diep uit die aarde is. 

Aan die binnekant van die 
seshoekige vertrek kan jy 
sien dis nie vandag se kind 
nie. Die plafon tregter die 
hoogte in en die ruimte het 
’n Romeinse gevoel met vier 
boë aan elk van die ses kante. 
Aan die een kant is ’n sauna 
waar jy kan gaan bak, en 
langsaan ’n vertrek waarin 
bolle stoom geblaas word. Al 
stap jy kurkdroog dié warm 
wolke binne, lyk dit binne 
’n minuut of twee of iemand 
’n emmer water oor jou uitge-
skiet het. En as jy nog energie 
oor het, kan jy ’n draai maak 
in die gimnasium langsaan.

Die winkeltjie oorkant die 
hidro het enigiets van vars 
groente en vleis tot blikkies-
kos, vars brood, drank en 
hout; langsaan is ook ’n kroeg 
en restaurant.

Tzaneen
ATKV-Eiland-spa

Kampplek 300 meestal plat 
staanplekke op harde sand-
grond en met taamlike koelte. 
Die staanplekke word vooraf 
aan jou toegeken.
Ablusiegeriewe 5 superskoon 
en moderne ablusieblokke.
Prys R198 p.n. tot R613 afhan-
gend van watter spesifieke tyd 
en seisoen.  
Kontak  015 386 8000 

 eilandspa@atkv.org.za 
 eilandspa.co.za

Hoe lyk die pad? Heelpad 
teerpad. 

GPS S23.655844 E30.670867

Weg Ry & Sleep sê Dis ’n stil 
kampplek in die bos met van 
die beste badkamers in die land.                 

LIMPOPO

Die Phalaborwa-Safa-
ripark is die naaste 
wat jy daaraan kan 
kom om die Kruger-

wildtuin se diere as kampbure 
te hê sonder om in die park 
self kamp op te slaan. Dié 
kampplek is net 230 m voor 
die Kruger se hek aan die reg-
terkant van Hendrik van Eck-
laan (die R71). Pick n Pay, Lood 
se Slaghuis en Tops at Spar lê 
net sowat 4 km agtertoe in 
die middedorp.

In die wintermaande slaan 
afgetrede paartjies van bo tot 
onder in die Safaripark kamp 
op. Party kamp sommer vir 
weke aaneen en ry dag ná 
dag met hulle Wild Card 
die wildtuin in. 

Jou staanplek in Safaripark 
is ’n goeie 10  x 15 m groot 
en jy kamp onder groot 
mopa nies. Dis nie groen gras-
staanplekke nie, maar harde 
Limpopo-rooigrond en jy 
moet maar die grondseil uitrol. 
En wees gewaarsku: Die grond 

is só hard dat selfs Suid-Afrika 
se sterkman Gerrit Badenhorst 
gaan sukkel om die tentpenne 
in te slaan. Van die ouer kam-
peerders sê van hulle ry maar 
die boormasjien met ’n lekker 
lang boorpunt saam.

Jou braaiplek is ’n vierkan-
tige bakbraaier en rooster op 
’n ysterpaal wat in die rooi-
grond geplant is. Jy en jou 
buurman deel ’n kragboks, 
kraan en ’n vullisdrom wat 
die oordpersoneel soggens 
kom leegmaak.

Die 47 staanplekke is om 
’n groot sirkelpad uitgelê, met 
staanplekke aan weerskante 
van die pad. Binne die sirkel 
is geplaveide paadjies met 
klein lamppale om jou pad in 
die donker na die ablusieblok 
makliker te maak. Naby die 
hek in die linkerhoek van die 
kampplek is ’n swembad en 
speelplek met ’n klimraam.

Vir die mense nader aan die 
hek is daar voor in die kamp-
plek ’n grasdakablusieblok met 
aparte badkamers vir mans en 
vroue met ’n onderdakopwas-
plek aan die buitekant. Aan die 
onderpunt van die kampplek 
is ’n identiese badkamergebou 
en opwasplek vir die kampeer-
ders wat verder af kamp op ge-
slaan het.

In die opwasplekke is kook-
watertoestelle teen die muur 
waar jy koffiewater kan gaan 
haal. Jy hoef ook nie jou vuil 
T-hemde en kortbroeke met 
die hand te staan en was nie. 
By die oord se werkwinkel is 
’n waskamer met twee was-
masjiene en ’n tuimel   droër. 
Dis gratis; jy moet net jou 
eie waspoeier en Sta-Soft 
bring. Albei badkamers het 
uitgooi- en skoonmaakplek 
vir kassettoilette.

En jy hoef nie net wildtuin 
toe te gaan nie. In en om Pha-
laborwa is heelwat doendinge 
waarmee jy ou kan besig hou. 

Phalaborwa
Forever Phalaborwa-safaripark

Kampplek 47 groot staan-
plekke op rooi grond en 
onder groot mopaniebome, 
almal met krag en water. 
Ablusiegeriewe 2 gerief- 
like badkamers en opwas-
kamers bo en onder in 
die kampplek.
Prys Tussen R245 en R385 
vir die eerste 2 mense, 
afhangende van die 
seisoen, en daarna R75 vir 
elke ekstra kampeerder.   
Kontak  015 781 7500 

 safarires@foreversa.co.za 
 phalaborwasafaripark.

co.za
Hoe lyk die pad? Al die 
pad teerpad. 

GPS S23.94816 E31.16289

Weg Ry & Sleep sê Bring  
warm klere saam. Die 
wintersdae is warm, 
maar die aande koud.  >

LIMPOPO

Tsendze in die Kruger­
wildtuin is ’n kamp­
plek waar ’n mens 
móét gaan inloer, al 

is dit net om met jou eie oë te 
sien waarom so baie kampeer­
ders dit as hulle gunsteling­
kampplek uitsonder. Tsendze 
het nie sy eie ontvangskantoor 
nie; jy moet ’n paar kilometer 
verby hou tot by die Mopani­
kamp om in te teken. By 
Tsendze is dinge agtermekaar, 
en elke staanplek is duidelik 
genommer. Die beampte waar 
jy inteken, benadruk ook dat jy 
op die staanplek moet kamp 
wat hulle aan jou toewys, want 
die plek kan volbespreek wees. 
(Terwyl jy in die Mopanikamp 
draai, kan jy ook jou vars goed 
in die winkel aanvul en die 
dieseltenk volmaak voor jy 
weer afsaal in die bos.)

Tsendze se borshoogte 
hout hek moet jy self oopmaak 
om die kamp binne te ry. Kyk 
maar goed rond voor iemand 

uit die kar spring om die hek 
oop te maak, sodat ’n wilde 
dier jou nie buite die kamp 
onkant betrap nie. Met ons be­
soek was daar net ’n paar hon­
derd meter van die afdraai na 
die kamp van die grootpad af                                           
’n klompie olifante.

Aanwysingsbordjies wys 
watter afdraai jy moet neem 
na watter kampplek toe, en 
meer as een bord maak dit 
duidelik dat kragopwekkers 
nie welkom is nie. 

Die staanplekke is groot 
skoongemaakte kolle in die 
bos, party heel privaat en an­
der effens nader aan mekaar, 
maar niemand is in niemand 
se pad nie. In die middel van 
die dag is dit doodstil in die 
kamp – dit voel omtrent soos 
’n Sondagmiddag. Twee ouer 
kampeerders sit langs mekaar 
en lees, maar is só verdiep in 
hulle boek dat hulle nie eens 
’n wenkbrou lig terwyl ons 
op die kampplek langs hulle 

nesskop nie. Die mense aan 
die ander kant sit ook met 
hulle neus in ’n boek, maar 
hulle lig vinnig die kop, groet 
en lees verder. Iets wat klink 
na ’n voël wat goed omgeëllie 
is, maak histeries alarm terwyl 
ons hoekstutte grond vat. Dis 
in der waarheid ’n eekhoring 
wat op ’n boomstomp rond­
dans, en dit lyk of hy dringend 
aandag soek by een van 
sy trawante.

’n Geelbekneushoringvoël 
vlieg nader en hop tot tussen 
ons voete. Hy pik van die toe­
broodjie se krummels op wat 
op die grond beland, en 
’n mens kry ’n onrustige ge­
voel, want jy weet dis taboe 
om diere te voer. Maar dié 
kalant is ’n ou hand, en nadat 
hy die meevaller oppik, vlieg 
hy terug tot op die naaste tak.

Hier is twee badkamers 
naby mekaar. Hulle lyk identies 
en is omtrent in die middel 
van die kamp.

Phalaborwa
Tsendze

Kampplek 30 gelyk staan­
plekke elk op ’n skoonge­
maakte deel in die bos met 
redelike koelte.
Ablusiegeriewe Netjies, 
goggaloos met buitelug­
storte. 
Kontak  012 428 9111 

 sanparks.org  reserva 
tions@sanparks.org
Prys R265­R305 vir die 
eerste 2 mense (afhangende 
van die seisoen), plus R82 
p.p. daarna (R41 vir kinders).  
As jy nie ’n Wild Card het nie, 
moet jy ook ’n bewaringsta­
rief van R76 p.p.p.d. betaal 
(R38 vir kinders).

GPS S23.556463 E31.444141

Weg Ry & Sleep sê As 
buffels, olifante en ’n goeie 
boskamp op jou lysie is, kan 
jy maar bespreek.                  >





124  Weg! Ry & Sleep Oordgids 2018

LIMPOPO

As jy ooit ’n kamp-
waterpas uitvind, 
kan jy dit hier in die 
Krugerwildtuin kom 

kalibreer. Shingwedzi se staan-
plekke is op ’n plat stuk aarde 
op fyn klippiesgrond. Die plek-
ke nader aan die swembad het 
heelwat groterige koeltebome 
naby aan mekaar, maar soos 
jy aanstap na die oorkant toe, 
staan die bome verder uit-
mekaar. Dit is dus die minder 
bedrywige kant, maar as jy laat 
opdaag, moet jy dalk tevrede 
wees met net die koelte van 
jou stoepdak. ’n Mens sien nie 

dadelik die krane nie, maar 
kyk mooi. Hier is heelwat van 
hulle, maar hulle staan geplant 
reg teen die bome; mooi net-
jies uit die pad.

In die middel van die 
kamp staan die een badka-
mergebou, terwyl die ander 
badkamer aan die verste kant 
van die swembad is. Die was-
kamer is ook hier. ’n Vrou stap 
fluks van die oorkant met haar 
bondel om by die wasmasjien 
uit te kom, terwyl ’n ander een 
in ’n Prado spring en dieselfde 
afstand ry. 

’n Entjie weg slaan nuwe 

kampeerders tent op voor  
hulle kyk waar die kragpunt 
staan. Die man rol ’n 30 m- 
koord af, maar staan teleurge-
steld en kyk hoe die koord dit 
nie maak nie. Hy gaan gawe 
in die bagasiebak rond en las 
nog ’n 10 m-koord by.

Oorkant hulle staan vyf 
mense om hulle stoeptent se 
een hoekpaal, maar met daar-
die tien hande kry hulle nie die 
tent opgeslaan nie. Net toe dit 
lyk of die dak staan, trek die 
vrou aan die paal en die hele 
spul val plat soos ’n panne-
koek voor die woonwa. 

Phalaborwa
Shingwedzi 

Kampplek 65 plat staan-
plekke op harde grond. 
Ablusiegeriewe 2 geboue,  
skoner as skoon.  
Prys R240-R400 per staan-
plek (afhangend van die 
seisoen, met of sonder krag 
asook watter staanplek) vir 
die eerste 2 mense, plus 
R88 per ekstra volwassene 
(R44 vir kinders van 2-11 
jaar).  As jy nie ’n Wild Card 
het nie, moet jy ’n verdere 
R82 p.p.p.d. betaal (R41 
vir kinders).
Kontak  013 735 6806/7 

 reservations@sanparks.
org  sanparks.org
Hoe lyk die pad? Teer tot 
hier.

GPS S23.108362 E31.435456

Weg Ry & Sleep sê
’n Eenvoudige kampplek 
met alles wat saak maak.                

LIMPOPO

Punda Maria was byna 
’n eeu terug ’n veld­
wag terspos met kap­
tein J.J. Coetzer aan die 

stuur van sake. Van die eerste 
diere wat kaptein J.J. ná sy 
aankoms hier gesien het, was 
sebras. Die Swahilinaam vir 
’n sebra is “punda malia” en die 
kaptein se vrou, Maria, het 
’n voorliefde vir klere met 
swart en wit strepe gehad; toe 
noem hy dié plek Punda Maria.

Dis die Krugerwilduin se 
noordelikte kamp en is teen 
die voet van ’n kliprantjie, 
weggesteek in die bosse. Soos 
jy na die hek toe aangery kom, 
lyk dit ’n bietjie soos ’n plaas­
opstal met twee wit hekpilare 
aan weerskante van die pad. 
Aan elke pilaar is ’n hek en 
hulle swaai na me kaar toe 
om die wilde diere saans uit 
te hou.

Een van die Kruger se gawe 
geriewe is die vulstasies by 
van die kampplekke, ook by 

Punda Maria. Net nadat jy by 
die hek in is, staan die Total­
pompe aan die linkerkant.

Die kantoorgebou is ’n drie­
in­een­gebou met die ont­
vangsgedeelte, ’n restaurant 
met tafels en stoele wat lyk 
soos dié van ’n koshuiseetsaal, 
en ’n winkel. Die kantoor is 
regs in die gebou; teen die 
muur is ’n kaart waar jy met 
magneetplakkers vir ander 
besoekers kan wys watse diere 
jy gesien het. Punda Maria 
en die res van die wildtuin se 
kampwinkels stel ’n voorbeeld. 
Hier is alles wat ’n kampeerder 
nodig het.

Voor in die kamp, langs die 
heining, is ’n grasdakwildskui­
ling waar jy laatmiddag kan 
kom kyk hoe ’n olifant by 
’n watergat sy lyf met modder­
water bespat. Jy mag nie regs 
van dié gebou langs die hei­
ning kamp opslaan nie, maar 
’n entjie verder op langs die 
heining – dis nou as niemand 

jou voorgespring het nie.
In die kamp staan ’n klomp 

geplante staalbraaiers met 
roosters en ook ’n klompie 
los braaiers, en hier is genoeg 
vir almal. Van die braaiers het 
’n ronde smoorplaat wat jy oor 
die kole sit as jy gaan inkruip.

Omtrent in die middel van 
die kampplek staan twee 
vierkantige kombuisgeboue 
so 100 m van mekaar af met 
onder meer wasbakke vir jou 
skottelgoed en elektriese 
tweeplaatstofies vir die slag 
wanneer jou gasstoof nie wil 
saamwerk in die wind nie.

Die twee badkamers 
het min of meer dieselfde 
geriewe en word soos al die 
Krugerwildtuin se badkamers 
behoorlik skoongehou. 

Die swembad is langs die 
badkamergebou wat in die 
omgewing van die kantoor lê, 
en dit is omhein sodat klein­
tjies nie per ongeluk in die 
water kan beland nie.

Louis Trichardt

Punda Maria

Kampplek 61 staanplekke, 
twee derdes daarvan met 
krag en heelwat koelte.
Ablusiegeriewe 2 skoon 
badkamergeboue. 
Prys R240­R345 per staan­
plek (afhangend van die 
seisoen en met en sonder 
krag) vir die eerste 2 mense, 
plus R88 per ekstra volwas­
sene (R44 vir kinders van 
2­11 jaar). Plus ’n verdere R82 
p.p.p.d. (R41 vir kinders) vir 
die bewaringstarief.
Kontak  013 735 6873 

 reservations@sanparks.
org  sanparks.org
Hoe lyk die pad? Teer tot in 
Punda Maria.

GPS S22.692036 E31.018024

Weg Ry & Sleep sê Punda 
Maria is een van die Kruger 
se stiller kampplekke.       >     

LIMPOPO

Onder kampeer­
ders het die naam 
Tshipise omtrent 
dieselfde trefkrag 

as Mike Tyson onder boksers, 
maar met een verskil: Tshipise 
gaan nog vir ’n hele paar deka­
des kook.

Hier is ’n paar honderd 
staanplekke, maar selfs in die 
winter is omtrent die helfte 
van hulle beset. En as ’n mens
kyk hoe die mense hier op­
slaan, is dit duidelik hulle 
oornag nie net nie. Nee, hier 
word die penne sommer vir 
’n maand of twee ingeslaan.

Vroegoggend staan die 
stoom dik bo die warmwater­
swembaddens, en jy sien die 
koppe van ’n klomp baaiers 
wat net­net bo die water uit­
steek soos boeie in die diep­
see. Byna roerloos sit hulle. 
Eenkant in die water staan 
’n groot groep mans wat lyk 

of hulle aan ’n paar ernstige 
praatjies herkou, en aan die 
ander kant is ’n klompie vroue 
wat geselsies maak.

Staanplekke verskil van kol 
tot kol waar dit in die oord 
lê. Party het lowergroen gras 
met koelte; party het net son; 
en ander het weer geen gras 
nie, maar baie koelte. Die 
staanplekke is merendeels 
plat en met kniehoogte pale 
afgebaken. Jou kragpunt 
(’n woonwasok) en kraan is 
gerieflik naby aan jou staan­
plek; as dit nie deel van jou 
staanplek is nie, is dit teenaan. 
Hier is hordes los staalbraai­
plekke wat jy kan neersit waar 
jy dit verkies.

Maar wanneer jy jou staan­
plek kies, is dit veel belang riker 
om eers ’n ablusieblok te kies. 
As jy enigsins kan, probeer 
’n staanplek naby nr. 1 kry. Net 
die badkamers is vyf sterre 

werd. Aan die manskant is 
daar selfs vars blomme op die 
marmerblad langs die kera­
miekwasbakke. Die teëlwerk 
is modern, en die storthokkies 
ook prakties (al wat pla, is die 
hokkie se deur wat na die bin­
nekant oopmaak).

Die opwasplek (vir skottel­
goed en wasgoed) is agter 
die ablusieblok.

Reg agter die ontvangs­
gebou is ’n paar winkels wat 
die stad se gerief nader bring. 
Die algemene winkel verkoop 
al die noodsaaklike dinge – 
van vars groente en brood tot 
tydskrifte, roomys en ’n swet­ 
terjoel swemklere. Hier is ook 
’n drankwinkel en slaghui, en 
op die restaurant se spyskaart 
is enigiets van ’n omelet tot 
koningingarnale.

Die waskamer is ook hier. 
Die wasmasjiene en tuimel­
droërs werk met R5­munte.

Musina
Forever Tshipise

Kampplek 370 staanplekke, 
sommige met gras en koelte; 
ander met son en g’n gras.
Ablusiegeriewe 7 badka­
mergeboue en deur die 
bank skoon en netjies.
Prys R160­R270 p.n. per 
staanplek afhangend van die 
seisoen, plus R70­R90 p.p.  
Kontak  015 539 0634 

 tshipiseres@foreversa.
co.za  forevertshipise.co.za 
Hoe lyk die pad? Teer tot 
hier. 

GPS S22.605996 E30.173337

Weg Ry & Sleep sê 
’n Kampplek waar jy 
net jou woonwa heen 
moet sleep – verder is 
hier alles wat sorg vir 
’n goeie kuier.            >           

LIMPOPO

Die Mapungubwe- 
nasionale park is 
sowat 40 km lank en 
7 km breed en lê in 

sy lengte teen die Limpopo-
rivier af. Die Shasherivier is 
die grens tussen Botswana en 
Zimbabwe en vloei by Mapun-
gubwe in die Limpopo in.

In die linkerkant, 40 km van 
die kantoor af, is Mapungubwe 
se enigste kampplek, Mazhou.

Dis ’n kreatiewe argitek wat 
die kantoor ontwerp het – die 
bruingeverfde gebou met 
sy paledak pas mooi by die 
natuur in. Dié gebou sit langs 
die R572-teerpad wat van 
Musina af na Pont Drift loop, 
en jy moet eers hier aanmeld 
voor jy die pad verder tot by 
Mazhou kan vat.

Die parkeerterrein het net 
enkelparkeerplekke en is ook 
nie gerat vir sleepkombinasies 
nie. Soos jy met jou wa nader 
trek, beduie die hekwag jou 
met armbewegings nader, 
amper soos ’n lughawe-am-

penaar wat vir ’n vlieënier wys 
waar om sy vliegtuig in te trek. 
Hy laat jou op ’n eiland met 
geel strepe stilhou – dan is jy 
uit die pad van ander mense 
terwyl jy jou sake in die kan-
toor afhandel. In die res van 
dié parkgedeelte word geen 
woonwaens toegelaat nie.

Die mense in die kantoor 
is fluks en gee vir jou ’n geko-
pieerde parkkaart in twee dele 
wat jy langs mekaar moet pas. 
Die man agter die toonbank 
trek met ’n helderoranje merk-
pen ’n lyn op jou kaart en ver-
duidelik hoe jy tot by Mazhou 
moet ry. 

Elke staanplek het sy eie 
klein krag-en-waterstasie – 
’n vierkantige betonblok wat 
met houtpale afgerond is – 
met ’n kraan, kragpunt (met 
’n gewone huissok), lig en 
vullisdrom. Jy het ’n los staal-
braaier wat jy kan skuif na 
waar jy hom op jou staanplek 
wil hê.

Die badkamergebou is 

gerieflik in die middel van 
die kampplek, en jy en al die 
kampbure is almal omtrent 
ewe naby daaraan. As jy en 
van die ander kampbure 
egter dieselfde tyd badkamer 
toe stap, is dit ’n bietjie knap 
vir almal.

Dis twee reghoekige 
geboue langs mekaar met 
’n kombuisgedeelte en bad-
kamer vir gestremdes in die 
een gebou, en ’n badkamer 
met enkelgeriewe vir mans en 
vroue in die ander. In die kom-
buis is onder meer twee dub-
belwasbakke vir skottelgoed 
en ’n elektriese tweeplaatstoof 
om jou koffiewater te kook. 
Die twee toilette elk vir mans 
en vroue is op die punte van 
die badkamergebou en in die 
middel is ’n gaashek-ingang 
na twee gemeenskaplike 
wasbakke en twee afsonder-
like storthokkies vir mans 
en vroue.

Die badkamers word meer 
as ordentlik skoon gehou.

Alldays
Mazhou

Kampplek 10 gelyk 
staanplekke wat wissel van 
klein tot baie groot met 
genoeg koelte. 
Ablusiegeriewe Skoon, maar 
beknop as dit besig raak.
Prys R285-R330 p.n. vir die 
eerste 2 (afhangend van die 
seisoen), plus R88 per ekstra 
volwassene (R44 vir kinders 
2-11 jaar). Plus R48 p.p.p.d. 
(R24 vir kinders) vir die bewa-
ringstarief.
Kontak  015 534 7923/4 

  reservations@sanparks.org 
 sanparks.org

Hoe lyk die pad? Die 
laaste 8,9 km is ’n taamlike 
goeie grondpad.

GPS S22.187839 E29.202149 

Weg Ry & Sleep sê Dis een 
van Sanparke se minder 
bekende kampplekke, maar  
beslis ’n besoek werd.          



*Terms and conditions apply (available at www.deere.com/sub-saharan/en).  Vir meer inligting, kontak Carla Engelbrecht by 082 807 2479

Groot brandstoftenk | Uitstekende gewigverspreiding | Duursame gietyster-dek

www.deere.com/sub-saharan/en
africa@johndeere.com

Kliëntediens: 0800 983 821

 Jou tuin of oord se grassny-vennoot

Effektiewe grasperkversorging in ’n japtrap met 
die John Deere Ride-on en Zero-turn grassnyers.

Waarborg
24 maande/1 500 uur

Sluit aan by John Deere op Facebook               Volg John Deere op Twitter               Besoek John Deere op YouTube







bespreek vandag aanlyn!  
www.foreversa.co.za


